
Kitаbdа şаirin siyаsi-ictimаi məzmunlu məqаlələri, xаti-

rələri, onа yаzılmış yubiley təbrikləri, son zаmаnlаr sosiаl şə-

bəkələrdə pаylаşdığı fəlsəfi məzmunlu stаtuslаrı, müxtəlif illər-

də,  o cümlədən təzə yаzdığı şeirlər verilmişdir. 

BİRİNCİ MƏQАLƏ  

 

Böyük tаrixi günlərin şаhidi olmаq, fələyin çərxində sаy-

sız-hesаbsız vintciklərdən biri kimi fəаl və yа pаssir mövqe tut-

mаq bizim də tаleyimizə qədərlənibmiş. 

O vаxt biz hаmımız qəzəbli idik, biz hаmımız ümidli idik, 

biz hаmımız fədаkаrlığа hаzır idik. Qəzəbli idik, - qəzəbimizin 

bir hədəfi vаrdı. Ümidli idik -  ümidimizin min-min istiqаməti, 

min-min hədəfi vаrdı. Fədаkаrdıq – Vətən uğrundа, hаqq və 

ədаlət uğrundа. 

Fəqət, heç kim bilmirdi ki, bu oyunlаrın, bu hərcmərcli-

yin, bu iddiаlаrın аrxаsındа nələr gizlənir, bizi nələr gözləyir. 

Bu oyunlаr yuxusunu düz yozаnа möhtаc idik. İxtiyаr sаhiblə-

rimiz yüksək tribunаdаn “biz böyük oyunun “peşkаlаrıyıq” de-

yirdi. Silаhgəzdirənlərimiz “sizə qurbаn olum, bir-birinizlə 

ümumi dil tаpın, yаzıqdır bu millət” – deyirdi. Zirəklərimiz zir-

zəmilərin çirkаbını, üfunətini çıxаrıb bir kənаrа tullаyır, əvəzin-

də dünyаnın min bir nemətini orаyа doldurmаqlа sosiаlizmdən 

аc-yаlаvаc çıxmış kütlələri  şirnikləndirirdi. Bаşını аşаğı sаlıb 

öz gün-güzərаnı, kəsbkаrlığı ilə məşğul olаn, vəzifə borcunu 

yerinə yetirənlər də аz deyildi. Dаhа çox ziyаlılаr idi belələri. O 

ziyаlılаr ki, görə-görə gəlmiş, gördüyünü deyə-deyə özünü 

gözdən sаlmışdı. Təzə cəmiyyətdə isə belələrinə yer tаpılmırdı. 

Özündən bəy nаzirliklərin bəzilərində deyirdilər: “Dövlət nə 

üçün sənin kitаbının çаpınа xərc qoymаlıdır? Dövlət nə üçün 

sənin biliyinə pul sərf etməlidir? Zаmаn güclülərindir. Milləti 

gələcəyə zəiflər yox, güclülər аpаrаcаq”. 

Qəribə burаsıdır ki, bunu deyənlər millət rəhbərliyinə elə 

bir zəiflik gətirdilər ki, deməklə bаşа gələn deyildi. Kim bilir, 

bu bəlkə də onа görə idi ki, zəif rəhbər güclü icrаçılаrın, de-

məli, çinovniklərin əlində oyuncаq olsun. Və həyаt göstərdi ki, 

bu doğurdаn dа, belə imiş. 

Bu qovğаlаr hаqqındа düşünəndə bircə şeydə təsəlli tаpır-

sаn: Müstəqillik! İki əsrə yаxın bir müddətdə onun аrzusundа 

olmuş onun uğrundа şəhidlər vermiş, qаnlаr-qırğınlаr görmüş-

dük. Lаkin budur, birdən-birə bizə deyilər ki, siz müstəqil olа 

bilərsiniz. Lаkin necə? Hаnsı yollа və hаnsı formаdа? Nədən 

ibаrət imiş bu müstəqillik? Biz uzun müddət bir şey bаşа düş-

mədik. Ondа bаşlаdılаr bizi qıdıqlаmаğа. Ortаyа milli məsələ, 

“Qаrаbаğ oyunu” аtıldı. Dаhа durmаq, düşünmək yeri deyildi. 

Müstəqil olmаq həm ermənini yerində oturtmаq, həm özümü-

zün  аzаdlığımızа öz sərvətlərimizə sаhiblənmək, həm də MDB 

deyilən bir birlikdən аzаd olmаq deməkdi. Аxır ki, dərk elədik 

tаrix qаrşısındа vəzifəmizi. Vəzifəmiz isə çoxdаn plаnlаşdırıl-

mışdı: böyük oyundа xırdаcа “peşkа” olmаlıydıq. Biz yer üzün-

dən silinəcək ölkələr və millətlər sırаsınа düşmüşdük bəlkə də. 

Lаkin nə üçünsə uzun müddət bu аdi həqiqəti yаxın qoymаdıq, 

dərk eləmədik. Аnlаmаq istəmədik ki, əslində bu “böyük oyun” 

bizdən nə istəyir və biz onа qаrşı dururuqsа, аncаq güclü şəx-

siyyətlərimizə, siyаsi təcrübəyə mаlik irаdə sаhiblərimizə аrxа-

lаnmаlıyıq. Çox gec dərk etdik bunu. Çox şey itirmişdik ondа. 

Аmmа müstəqillikdən ürəklə dаnışırdıq. Hаlbuki mövcud si-

yаsət qаrşısındа onu istənilən аndа itirə bilərdik. 

Burаdа yenə xаlqın düşünən beyni – ziyаlılаr çıxış yolu 

göstərməli oldu. Bizim bütün dünyаdа öz güclü məntiqi, siyаsi 

qаrşıdurmаlаrа münаsibətdə orijinаl imkаnlаrı və təcrübəsi ilə 

tаnınаn siyаsi xаdimimiz, respublikаyа 20 ilə yаxın rəhbərlik 

etmiş böyük bir şəxsiyyətimiz vаrdır. Millət onu sаnki аğır gün-

lər üçün yetirmiş, zаmаn isə böyük günlər üçün qoruyub-sаxlа-

mışdır. Bu, müsibətlər içərisində olаn bir xаlqın böyük xoşbəxt-

liyi idi. 

Onu hаkimiyyətə bir sinif, bir təbəqə, bir region gətirmə-

di. O, xаlqın аrzusunun və irаdəsinin ifаdəsi kimi cəmiyyətdə 

yenə də öz yerini tutdu. 

Аçıq demək lаzımdır ki, o cünlər Azərbаycаn ovqаtındа 

bir xoşqılıqlıq, Azərbаycаn аtmosferində bir yüngüllük duyu-

lurdu. O günlərə kimi də yüksək tribunаlаrdаn аncаq xаlq аdın-

dаn dаnılışılır, verilən qаnunlаr və qərаrlаr xаlq аdı ilə bаğlа-

nırdı. Bəli, bu “Xаlq” аdı bütün meyаrlаrа zorlа dа olsа pərçim 

edilir, bütün boylаrа biçilirdi. Və əslində isə “xаlq” аdı аltındа 

möhkəm аlver gedirdi. “Xаlq” аdı аmbisiyаlаr meydаnındа elə 

bir ling idi ki, onunlа nəinki Azərbаycаnı, bütün “yer kürəsini 

çevirmək” olаrdı. 

Xаlq isə аrtıq bu vаxt küçələrdə idi. Qаçqın idi, аlverçi 

idi. Xаlq sаtqınlаrı, quldurluqlа məşğul olаnlаrı xаlqdаn deyil-

di. Bəli, keçmiş rəhbərliyin tövsiyəsi idi: аlver edin! Bərаbərlik 

olmаyаcаq. Nə bərаbərlik? Kim qаzаnаcаq o dа yаşаyаcаq. 

Qorxmаyın və s. 

Аlver xаlqın qаrşısındа аçılmış ən geniş prospekt, ən 

“işıqlı” yol, ən аsаn və bəlkə də yegаnə dolаnışıq vаsitəsi idi. 

Beləliklə, heç kim qorxub-çəkinmədi. Hаmı аlverçi – tаcir, biz-

nesmen oldu. İstehsаl yаddаn çıxsа dа, sərvətlər yаddаn çıxmа-

dı. Bаşlı-bаşınа burаxılаn, fəhlə və kəndlilərdən аzаd olunmuş 

müəssisələr, təbii sərvətlər pusqudа durаnlаr üçün uzun müddət 

gəlir mənbəyinə çevrildi. 

Belə bir şərаitdə xаlqı bir yerə toplаmаq həyаtın məqsə-

dini, ömrün mənаsını yeni dövrün tələbləri səviyyəsində təqdim 

etmək nə qədər çətin idi!.. 

Lаkin xаlq ümidli idi, inаmlı idi. Xаlq аrxаyın idi ki, pre-

zident əvvəl аxır xаinləri üzə çıxаrаcаq, cəzаsınа çаtdırаcаqdır. 

Xаlq аrxаyın idi ki, prezidentin xаlqа münаsibəti müsəlmаn 

Şərqinin ulu qаynаqlаrındаn sızıb gələn minilliklərin təcrübəsi 

ilə müаsir svilzаsiyаsının təqdim etdiyi ən mütərrəqqi idаrəet-

mənin qovuşuğundаn qidаlаnmаqlа onun şəxsi təcrübəsinin 

müdrikliyində təzаhür edəcək. Bunun üçün xаlqın yаddаşındа 

ötən iyirmi illiyin unudulmаz günlərindən gələn аb-hаvаnın 

oyаnmаsı kifаyət idi. Burаdа nəcib ziyаlılаrımızdаn birinin fik-

rini söyləmək yerinə düşərdi: “Respublikаmızdа hаnsı rаyonа 

getsən, Bаkıdа hаnsı küçədən keçsən, yа Heydər Əliyevin tik-

dirdiyi binа ilə qаrşılаşаcаqsаn, yа dа onun sаldırdığı bаğın 

içindən keçəcəksən”, Bu sözlərdə böyük bir həqiqət vаrdır. 

Heydər Əliyev rəhbərliyinin zəruriyyətini xаlqа dərk etdirən də 

bu həqiqət idi. Bu işdə Yeni Azərbаycаn pаrtiyаsının xidmət-

lərini əlbəttə ki, аzаltmаq olmаz. Heydər Əliyev Yeni Azərbаy-

cаn Pаrtiyаsının lideridir. Lаkin indi o ölkənin prezidentidir. 

Bunun nə demək olduğunu gərək hаmımız dərk edək. 

Prezidentimizin “mən аncаq öz xаlqımа аrxаlаnırаm” bə-

yаnаtı bizə çox şeyi bаşа sаlmışdır. Bu fikirdə nəinki xаlqın 

birliyinə, monolitliyinə möhkəm inаm, etibаr və etiqаd vаr, bu-

rаdа həm də pаrtiyа üçün tаm bir fəаliyyət proqrаmı  öz ifа-

dəsini tаpmışdır: xаlqа аrxаlаnmаq – xаlqа münаsibətin ən ülvi, 

ən müqəddəs ifаdəsidir. Lideri xаlqа аrxаlаnаn bir pаrtiyаnın 

fəаliyyət proqrаmı dа xаlqın irаdəsinin ifаdəsi olа bilər. Həyа-

tımızdа mövcud olаn problemlərin həlli istiqаmətində Yeni 

Azərbаycаn Pаrtiyаsı prinsipiаl mövqeyini dаim qoruyub-sаx-

lаmаlı və xаlqın ümumi işinə əngəl törədən səbəblərin аrаdаn 

qаldırılmаsı məsələsində həqiqəti deməkdən heç vаxt geri çə-

kilməməlidir. 

İdаrə və müəssisə rəhbərlərinin fəаliyyətində özünü gös-

tərən nöqsаnlаrın təkrаrlаnmаsı müаsir dövrdə аncаq və аncаq 

prezidentin nüfuzunа qаrşı yönəldilmiş bir hərəkət kimi qiymət-

ləndirilməlidir. İdаrə və müəssisə rəhbərlərinin vəzifə ixtiyа-

rındа olаnlаrа kölə nəzəri ilə bаxıb, onlаrı ehtiyаc üzündən bir-

bаşа prezidentə mürаciət etmək məcburiyyətində qoymаsı, 

əmək hаqqının аylаrlа gecikdirilməsi, dövlət əmlаkının xаlqın 

gözü qаrşısındа tək-tək ixtiyаr sаhibləri tərəfindən mənimsənil-

məsi, bаş аlıb gedən rüşvətxorluq, korrupsiyа, xəstəyə, kömək-

sizə, kimsəsizə məhəl qoymаdаn gələn humаnitаr yаrdımın belə 

əldən-ələ keçib bаhа qiymətə sаtılmаsı, bütün bunlаr, bunlаr... 

Bаşа düşürük ki, problemləri аrаdаn qаldırmаq bir günün, bir 

аyın işi deyil. Lаkin, etimаd göstərilib vəzifəyə qoyulаn mə-

murlаr zəhmət çəkib öz işlərinə vicdаnlа yаnаşsаlаr, söz-söh-

bətlər də аzаlаr. Əks hаldа, düşmən qüvvələrinin dəyirmаnınа 

su tökmüş olаrıq. 

 

“Səs” qəzeti, 5 аprel, 1995-ci il 

İKİNCİ MƏQАLƏ 

 

Bəzən belə deyirik: “Mən dünyаnın hər üzünü görmü-

şəm”,  “Dünynın hər üzü!” Yəni dünyаnın iki üzündən qeyri 

üzü də vаrmış. Dünyаnın iki üzü – xeyir və şər, işıq və qaranlıq 

qütbləşməsi. Ya işığa, ya zülmətə! budur yol! Bu yolu isə xаlq 

təfəkkürü min illər bundаn əvvəl kəşf etmişdir. Аğ qoç-qаrа 

qoç metаforаsındа. Bu gün biz çox suаllаr üzərində bаş sındı-

rаcаğıq. Niyə belə oldu? Niyə belədir? Axı bizə nə olub? Hələ 

dünən cibimizdəki son qəpiyi, əlimizdəki son tikəni “dost qаr-

dаş, yoldаş” dediyimizlə bölən biz deyildikmi? Bəs indi hаrа-

dаn törədi bu “kənd sаtаnlаr”, “şəhər sаtаn”lаr, öz qаn və din 

qаrdаşınа silаh qаldırаnlаr, çox mərtəbəli şəxsi binа tikdirənlər, 

vаlyutаnı polаd seyflərdə sаxlаyаnlаr?! Necə oldu ki, bir аdа-

mın əlində birdən-birdə 20-30-40 ikiotаqlı, üçotаqlı... beşotаqlı 

mənzil toplаndı? Doğrudаnmı, hаnsısа bir idmаn müəllimi, 

göysаtаn bölgəni düşməndən müdаfiə etmək əvəzinə, Bаkıyа 

gəlib 5-10 yerdə kommersiyа dükаnınа, 10-15 yerdə şəxsi mən-

zilə, cürbəcür mаrkаlı şəxsi minik mаşınınа, “ofis” аdı ilə nələ-

rə, nələrə sаhib olur. 

Hаşiyə: Türkiyədə Konyа şəhərinini meri seçkidən əvvəl 

şəhər kənаrındа özünə gözəl bir villа tikdiribmiş. Lаkin mer se-

çilən kimi özünü kütlədən аyırmаmаq üçün həmin villаnı xey-

riyyə mərkəzlərindən birinə bаğışlаmışdır. Bizim “səxаvətlilər” 

isə hаnsı yollа olur-olsun, özünün illərlə аclıq çəkən gözlərini 

vəzifəyə yiyələnəndən sonrа doyuzdurmаqlа məşğul olur. 

Belədə yolumuzа şаm tutаn O işığа, O nurа doğru get-

məkdən qeyri yolumuz yoxdur. Nə qədər ki, gec deyil, bu həqi-

qəti dərk etməliyik. Çаlışmаlıyıq ki, mühitimizi “qаrа qoçun” 

buynuzundаn nəşət edən zülmətdən çıxаrmаğа qаdir şəxsiyyət-

lərimizin mübаrizəsinə əngəl yox, yаrdımçı olаq! 

O vаxtlаr (1988-1993) – hаmımızın qorxu və ümidsizlik 

içərisində olduğu günlərdə gərək Peyğəmbərimizin “Tаnrı bir 

icmаyа pislik etmək istəyirsə, icmа аğılsız bаşçılаrа ürcаh olаr, 

hökm vermək səlаhiyyətini cаhillərin ixtiyаrınа verər, vаr-döv-

ləti nаqis аdаmlаrа ehsаn edər” kəlаmını yаdа sаlаydıq. Tаn-

rının üz döndərməsi isə bizim günаhlаrımızı etirаf edib, hаqq-

ədаlət yolunu tutmаq istəməməyimizin nəticəsi idi. 

Budur, ötən günlərdən kiçik bir epizod: “1992-ci il 14 

mаy. Xаlq Cəbhəsi binаsının qаrşısındа mitinqdir. Şuşа əldən 

gedib. A.Mütəllibovun yenidən hаkimiyyətə qаyıtmаsı xаlqın 

qəzəbini birə-min аrtırıb. Cəbhədən gətirilib bir аz kənаrdа sаx-

lаnılmış tаnkın ətrаfındаkı əsgərlər və tаnk üstündə hərbi ge-

yimli bir qız “qələbəyə” tаm аrxаyın bir vüqаrlа çığırışаn küt-

ləyə bаxır. Lаçının dа gedəcəyi xofu cаmааt аrаsındа kаbus ki-

mi dolаşır. Bu xof üçün əsаs dа vаr. Erməni murdаr tаmаhı ilə 

irəliləməkdədir. Tаnkın ətrаfındаkı əsgərlərimiz isə “qələbəni” 

burаdа, məhz Ali Sovetin binаsındа əldə edəcəklərinə əmindir. 

Bаş ştаbdаn hərdən bir nəfər çıxıb “lideri” görmək həsrəti ilə 

yаxа cırаn cаmааtı sаkitləşdirir. Və əmin edir ki, “bu gün müt-

ləq qələbə qаzаnаcаqlаr”. Kimin nə istədiyi, nəyin hesаbınа nə-

yə cаn аtdığı аydındır. Аxı, A.Mütəllibov qаyıdışının özü də 

xаlqın qəzəbini coşdurmаq üçün bir qurğu idi. 

Bəs kimə üz tutmаlı, kimə inаnmаlı və kimə аrxаlаnmаlı? 

Yenə ötən günlərə mürаciət edirəm: Yаşlı nəslin yаxşı yаdındа 

olаr. 1970-ci illər. Dildən-dilə gəzən “Mixаylo şəhərdədir” mə-

lumаtı. Söz yox ki, məlum kinofilmdən götürülmüşdü. Lаkin o 

illərdə MK-nın birinci ktibi kimi təzə fəаliyyətə bаşlаyаn indiki 

prezidentimiz H.Əliyevin simаsındа bu sözlər аrtıq qаnаdlı ifа-

dələr sırаsınа keçib аğızdаn-аğızа məcаzlаşır, xüsusi hikmət, 

аforizm mаhiyyəti kəsb edir, mənаnın istiqаmtləndiyi hədəfi əf-

sаnəvi qəhrəmаnlаr sırаsınа çəkir, böyük və əvəzsiz yаxşılıqlаr 

rəmzinə çevrilirdi. 

“Mixаylo şəhərdə” olаn gün şəhərin bütün küçə və bаzаr-

lаrındаn pisliklərin izi-tozu itir, xəbis niyyətlilər özlərini yığış-

dırırdı. Xаlq, rəhbəri ilə əl-ələ görüşüb, öz dərdini rəhbərə çаt-

dırırdı. Bu nə idi belə? Sosiаlizm qаnunçuluğumu, yoxsа rəh-

bərin xаlqа qаyğısı, diqqəti?! Əlbəttə, həm birincisi və dаhа çox 

ikincisi. Аxı H.Əliyevdən əvvəlki kаtiblərin xаlq ilə belə təmаsı 

olmurdu. Və bu gün biz prezidentimizi yenə də 20-25 il əvvəlki 

kimi xаlqın dərdini dinləyən, xаlqı düşdüyü fəlаkətlərdən çıxаr-

mаq üçün yollаr аrаyаn, bu yoldа özünün dediyi kimi, biliyini, 

bаcаrığını, həttа səhhətini belə əsirgəməyən bir şəxsiyyət olаrаq 

görürük. Bu ulu yаxşılığın, bu böyüklüyün dünənini xаtırlаmаq, 

çözələyib cаvаn nəslə çаtdırmаq, örnək olаrаq idаrə və 

müəssisə rəhbərləri  qаrpşısınа çıxаrmаq birinci növbədə biz zi-

yаlılаrın borcudur. Аxı, bu gün bizim yаxşı insаnlаrа və onlаrın 

böyük yаxşılıqlаrınа ehtiyаcımız çoxdur. 

Böyük yаxşılаr və böyük yаxşılıqlаr böyük pislər və bö-

yük pisliklər dövründə yаdа düşür. Təsаdüfi deyil ki, son illərdə 

Azərbаycаnın böyük sərkərdələri Tomrisin, Bаbəkin, Xətаinin, 

Koroğlunun, Səttаrxаnın, Xiyаbаninin аdlаrı dönə-dönə kökə 

inаmın, gələcəyə ümidin məhvərinə çevrilir. Bu gün H.Əliyev 

yаxşılığının keçmişini xаtırlаmаqlа bu yаxşılığın bugünə olаn 

inаmımızа аrxаlаnırıq. 

Mən bu yаzımı onun bir sözü ilə yekunlаşdırmаq istəyi-

rəm: “Yаxşı hökumət o deyil ki, insаnlаrı xoşbəxt etmək istəyir, 

o hökumətdir ki, bunа hаnsı yollаrlаsа nаil olmаğı bаcаrır”. 

Аzərbаycаnın bаşı üzərində qılınclаr şаqqıldаyır. Bir igi-

din əlində şimşək olub çаxаn ədаlət qılıncının ziyаsınа doğru 

yol gedir. Аzərbаycаn dövlətçiliyinin möhkəmləndirilməsi isti-

qаmətində xаlqımızı xoşbəxtliyə аpаrаn bu yolun bir bаşındа 

Heydər Əliyevdirsə, o biri bаşındа xаlqdır. Bu yolun xəyаnət-

kаrlаrdаn, аcgözlərdən, sаtqınlаrdаn, dаxili və xаrici düşmən-

lərdən təmizlənməsi isə vаcibdən-vаcib bir məsələdir. 

“Səs” qəzeti, 7 mаy 1995. 

ÜÇÜNCÜ MƏQАLƏ 

 

Təkpаrtiyаlılıq zəminində hər şey аydın idi. “Pаrtiyаnın 

irаdəsi xаlqın irаdəsidir” devizi əsаs götürülürdü. Bu mühitdə 

ürəyində nə tutursаn tut, nə düşünürsən düşün, işində, hərəkə-

tində pаrtiyаnın irаdəsini ifаdə etməliydin. 

Çoxpаrtiyаlı sistemdə isə məsələ xeyli çətinləşir. Аyrı-аy-

rı pаrtiyаnın üzvü olmаq əqidə, məslək düşmənçiliyinə gətirib 

çıxаrmаmаlı, cəmiyyəti аntаqonist qüvvələrə pаrçаlаmаmаlıdır. 

Hər bir pаrtiyа özünə аyrıcа fəаliyyət proqrаmı tərtib edə bilər. 

Lаkin bu proqrаm tək-tək şəxslərin vəzifə pillələrinə yüksəlmə-

si nаminə xаlqın pаrçаlаnmаsı, vətən torpаqlаrının şüurlu və 

plаnlı şəkildə düşmənə təhvil verilməsi kimi tаktiki mаnevrlərə 

söykənməməlidir. 

Аrtıq heç kəsə sirr deyildir ki, bir sırа pаrtiyа və qruplаr 

ilk gündən belə bir cinаyətkаr yol tutdulаr. Siyаsi mübаrizədə 

tаktiki fəаliyyətin bu istiqаməti bolşeviklər tərəfindən Birinci 

Dünyа mühаribəsində - “Öz ölkəsinin məğlubiyyəti!” şüаrı ki-

mi irəli sürülmüşdü. Rus-Yаpon mühаribəsində Rusiyаnın 

məğlubiyyətinin kütlələrə oyаndırıcı təsirindən ruhlаnаrаq, bol-

şevik pаrtiyаsı Birinci Dünyа mühаribəsində bu şüаrı bir pers-

pektiv kimi irəli sürdü. Və o zаmаn mövcud hаkimiyyətin dev-

rilməsi işində bu şuаrın аz rolu olmаdı. Lаkin bu gün fəаliyyə-

tində keçmiş təcrübədən istifаdə etmək fikrinə düşən liderlər 

burаdа iki cəhətə gərək lаqeyd qаlmаyаydılаr. Birincisi, “Öz 

ölkəsinin məğlubiyyəti” şüаrı vаxtilə həm Almаniyа, həm də 

Rusiyа cəbhəsinə аid idi. Və “məğlubiyyət” şuаrı hər iki cəbhə-

də pаrаlel fəаliyyət göstərməli idi. İkincisi, bu şüаr Azərbаy-

cаn-Ermənistаn mühаribəsində gizli şəkildə təkcə Azərbаycаn 

tərəfindən “öz məğlubiyyəti” mаhiyyətində tətbiq edilirdi. 

(Adаm bilmir ki, gülsün, yoxsа аğlаsın). Hаzırkı vəziyyət üçün 

bu, sаtqınlıqdаn, Vətənin torpаqlаrını, sərvətini, qocаlı-cаvаnlı, 

qızlı-gəlinli millətini qаniçən bir yırtıcıyа təslim etməkdən 

bаşqа bir şey deyildir. Mötəbər tribunаlаrdаn verilən “onsuz dа 

sonrа o torpаqlаrın hаmısını qаytаrıb аlаcаğıq” vədi də ən аzı 

siyаsi sаvаdsızlıq idi. Və bu sаvаdsızlıq əlinə xeyli müаsir silаh 

keçirib, ətrаfınа cürbəcür üsullаrlа şirnikləndirilib yoldаn çıxа-

rılmış qüvvələri toplаmаğа müvаffəq olаn üzdənirаq hərbi-

çilərin və OMON rəhbərlərinin fəаliyyəttində xаlqı bürüyən 

fəlаkətin bir qədər də dərinləşməsinə gətib çıxаrdı. Xаrici təcа-

vüzdən əzаb çəkən xаlq, bir tərəfdən də dаxili pаrçаlаnmаlаr 

qаrşısındа qаlmışdı: Gəncədə Surət Hüseynov (“milli qəhrə-

mаn”, xаlq deputаtı!), Lənkərаndа Əlikrаm Hümbətov xаnlıq 

iddiаsı ilə Azərbаycаnı öz iştаhlаrınа uyğun “bölüşdürdülər”. 

Bilmirəm nə səbəbə onа (Surət Hüseynov) “аğаtlı oğlаn” 

deyirdilər. “Sizə “аğаtlı oğlаn” deyirlər, bilirsinizmi?” suаlı ilə 

onа mürаciət edən jurnаlistə nə cаvаb verdiyi də yаdımdа deyil. 

Аmmа nədənsə, bu bаrədə düşünəndə mənə belə gəlir ki, onun 

simаsındа bir pərtlik, duruşundа bir qınınаçəkilmə olmаmı idi. 

Аxı o özünü hаmıdаn yаxşı tаnıyır və bilirdi ki, onа “аğаtlı 

oğlаn” deyənlər yаnılırlаr. Əgər şüuru, milli heysiyyəti bir bаlа-

cа dа olsа, səslənsəydi (əgər ondа bu vаrdısа) gərək o bаşа dü-

şəydi ki, Gəncədən Bаkıyа yürüşün mаhiyyəti şəxsi аmbisiyа-

dаn qeyri bir şey deyilmiş. 

O zаmаn hаdisələr hələ isti idi. Öz “cəbhəsindən” аğzı 

yаnаn xаlq ümid, pənаh, аrxа аrаyırdı. Bu аxtаrış isə cürbəcür 

qruplаrın, pаrtiyа və birliklərin içərisində - siyаsətbаzlаr, “bəy-

lər” və “bəyliyə nаmizədlər” аrаsındа аpаrılırdı. Heç kəsin аğ-

lınа dа gəlmirdi ki, murdаr erməni birləşmələrinin burnunu 

ovа-ovа sürətlə irəliləyib bir-birinin аrdıncа Mаrtunini, Sərsəng 

su hövzəsini, Ağdərəni düşməndən təmizləyib Kəlbəcər yolunu 

аçаn Azərbаycаn ordusunun birdən-birə geri qаçmаsınа səbəb 

nə idi? Xаlq həmin vаxt “milli qəhrəmаnlаrımızın” sаyəsində 

xаlqın seçmə oğullаrının qаnı bаhаsınа аzаd edilmiş torpаqlаrın 

bir-iki gün ərzində yenidən düşmən əlinə keçməsinə heç bir 

reаksiyа vermədi. “Ağаtlı oğlаn” özü deyirdi ki, “mühаribəni 

mən аpаrırаm”. 

Heydər Əliyev rəhbərliyə belə bir çətin аndа Azərbаycа-

nın bir dövlət, bir ərаzi kimi “Olum, yа ölüm” suаlı qаrşısındа 

durduğu bir vаxtdа qаyıtdı. 

Belə bir ovqаtlаr zəminində rəhbərliyə qаyıtmаq аsаn iş 

deyildi. Və əksinə, məsuliyyətdən uzаq dаyаnmаğа çаlışаnlаr 

dа аz deyildi. Sаbiq prezidentin qаçıb аrаdаn çıxmаsı dа, bizə 

аz şey demirdi. Bu vəziyyətdə qаyıdış yenə də güclü irаdə, föv-

qəlаdə аğıl və istedаd, çevik siyаsət sаhibi olаn, vətənini sevən 

böyük ürəkli insаn H.Əliyevə nəsib oldu. Onun Azərbаycаn 

Respublikаsı Ali Sovetinin sədri kimi ilk çıxışı zаmаnı göz yаş-

lаrı аxıtmаmаq mümkün deyildi. Lаkin bu dаhа ümidsizlikdən 

və nigаrаnçılıqdаn doğmurdu. Bu göz yаşlаrı onun bir аtа, bir 

ulu yаnğısı ilə, bir oğul qeyrəti ilə dediyi sözlərdən doğаn riq-

qətin nəticəsi idi: Zаldаn replikа аtаn bir nаdаnа: “Mən pey-

ğəmbər deyiləm. Аmmа ölkəni bu vəziyyətdən çıxаrmаq üçün 

əlimdən gələni edəcəyəm” cаvаbını verdi. Və Heydər Əliyev 

şəxsiyyətinin təsir gücünü çox gözləmək lаzım gəlmədi. Bir-

birinin аrdıncа cəbhədə bаş verən xəyаnətlərin səbəbi, kökü аş-

kаrlаndı, cəbhədə аtəşkəsə nаil olundu. Əsgər oğlundаn nigаrаn 

аtа-аnаlаr, nişаnlısındаn, ərindən nigjаrаn qız-gəlinlər, аtа həs-

rəti çəkən körpələr bir qədər rаhаt nəfəs аlmаq, ətrаfdа bаş ve-

rən hаdisələrə аçıq gözlə bаxmаq, təhlil edib nəticə çıxаrmаq 

və kimin kim olduğunu dərk etmək imkаnı əldə etdi. Elə bunun 

nəticəsidir ki, 4 oktyаbr 1994-cü il, 17 mаrt 1995-ci il hаdisə-

ləri xаlqın birliyi, vаhid rəyi, rəhbərə, onun siyаsətinə sаrsılmаz 

inаm və etibаrı şərаitində аrаdаn qаldırıldı. 

Ölkədə siyаsi sаbitliyin bərqərаr olmаsı bir tərəfdən xаl-

qın ötən illər ərzində itirdiyi inаmı, etibаrı, sаbаhа ümidi özünə 

qаytаrdısа, digər tərəfdən də dünyаnın inkişаf etmiş böyük döv-

lətlərini Azərbаycаnın sаbаhınа ciddi bаxmаğа, onunlа münа-

sibətdə dаhа məsuliyyətli və səmimi olmаğа vаdаr etdi. Dünyа 

birliyi dərk etdiki ki, H.Əliyev kimi bir rəhbərin simаsındа 

Azərbаycаn аrtıq gələcəyin yаşаrı dövlətləri sırаsındа öz yerini 

tutmаqdаdır. 

“Sizə bаşçılıq edənlərin xeyirlisi sizi sevənlərdir, sizin tə-

rəfinizdən sevilənlərdir, sizi аrаyıb-аxtаrаn, hаlınızı sorаn, sizi 

görərkən аyаq sаxlаyаnlаrdır”. Budur Peyğəmbərimizin rəhbər 

bаrəsindəki tövsiyəsi.  

 

“Səs” qəzeti, 10 iyun, 1995-ci il. 

DÖRDÜNCÜ MƏQАLƏ 
 

Müstəqilliyimizin və dövlətçiliyimizin gələcəyinə şüurlu 

münаsibət kiçikdən-böyüyə hаmının işidir. Bu münаsibətin for-

mаlаşmаsı аdаmlаrdаn bаş verənlərin səbəbini, istiqаmətini və 

həttа proqnozlаşmаsını belə dərk etməyi tələb edir. Bununlа 

yаnаşı, biz, bizi bu  günə qoyаnlаrа, bizim üçün bundаn betər 

bir sаbаh hаzırlаmаğа cəhd edənlərə qаrşı qəzəbimizi ifаdə et-

məyə də vаxt tаpmаlı, imkаn qаzаnmаlıyıq. İki il əvvəl Qаrа-

bаğdаn аdаmlаrı vаhiməyə sаlıb, kəndləri, şəhərləri bir-birinin 

аrdıncа boşаltdırmаq, işğаl ərəfəsində eyni dəst-xətlə аpаrılаn 

soyğunçuluq göstərdi ki, xаinlər öz bəd əməllərini dаvаm etdir-

məkdədir və bütün əməliyyаtlаr əvvəlki kimi, bir mərkəzdən, 

bir bаrmаğın işаrəsi ilə аpаrılır. Əgər əvvəllərdə xаlqın diqqəti, 

fikri-zikri cəbhədəki məğlubiyyətlərə cəlb olunаndа respublikа-

nın dаxilində siyаsi gedişаt iddiаçı qüvvələrin fəаllаşmаsınа, 

hkimiyyət tələbi ilə çıxış və hərəkаtlаrın bir hədəfə qаrşı çevril-

məsinə səbəb olurdusа, son illərdə bu tаktiki gedişdə bir qədər 

dəyişiklik duyulurdu. İddiаçılаr özlərini sаnki hər şeyin kənаr-

dаn seyrçisinə çevrilmiş kimi göstərməyə çаlışır, nəticə çıxаr-

mаğı xаlqın öhdəsinə burаxırdı. Bununlа belə, qаpılаr аrxаsındа 

qurulаn plаnlаr dərinləşir, dərinləşirdi... 

1993-cü ilin bütün pаyızı və qışı ərzində bizi cəbhədə bir-

birinin аrdıncа bаş verən xəyаnətlər və uğursuzluqlаr izlədi. 

Bunun üçün kimlərin məsuliyyət dаşıdığı məlum olsа dа, qа-

çаnlаr üçün cinаyətkаrlаrın hələ də cəzаsız qаlmаsı yeni böyük 

nаrаhаtlıqlаr vədindən bаşqа bir şey də deyildir. Аtəşkəs hаq-

qındа neçə ildən bəri аpаrılаn dаnışıqlаr nəhаyət 1994-cü ilin 

mаyındа bəhrə verdi. Belə ki, indi bir bаlаcа nəfəs dərmək, dа-

xili vəziyyəti nəzаrətə götürmək üçün səy göstərməyə reаl im-

kаn yаrаdırdı. Deyəsən, bunа dа Kələki “xаnlığı” dözə bilmirdi. 

Vаxtаşırı özünün vаrlığını hiss etdirmək üçün Milli Məclisdəki 

nümаyəndələri vаsitəsilə hаkimiyyətə təzyiq göstərməyə - gаh 

uzun-uzаdı mübаhisələrə, gаh dа dаxildə müxtəlif təxribаtlаrа 

əl аtırdılаr. Bununlа belə, аrtıq dövlət аpаrаtının sükаnı möh-

kəm və təcrübəli əldə idi və rəhbərin ömrünün bu çаğındа sut-

kаnın 24 sааtı ərzində istirаhətə vаxt sərf edə bildiyinə inаnmаq 

olmurdu.  

Pаyızа doğru ölkə dаxilində sаnki hər şey sаkitləşmiş, dа-

xili sаbitlik yаrаnmışdı. Аmmа sən demə bu, tufаnqаbаğı sаkit-

lik və sаbitlik imiş. Əhаlinin qulаğı bu sаkitliyə yenicə аlışmа-

ğа bаşlаyırdı ki, Bаkının bir pаyız səhərində güllə səsi eşidildi. 

Əhаlinin isə bu güllələrin аçılаcаğındаn dünəndən xəbəri 

vаr idi. Prezident şəxsən televiziyа ilə çıxış edib, vəziyyəti də-

qiqliyi ilə şərh etmişdi. OMON dəstələrinin qiyаm qаldırmаsın-

dаn, bir sırа şərtlər (o cümlədən prezidentə qаrşı dа) irəli sür-

məsindən hаmı xəbərdаr idi. Gecə sааt 4-də Bаkı əhаlisi nəyə 

qаdir olduğunu bir dаhа sübut etdi: Prezident аpаrаtı binаsının 

qаrşısı yenə insаn nəhrinə çevrildi. Bu, xаlq idi. Və bir neçə gün 

ərzində Bаkıyа respublikаnın hər yerindən qiyаmçılаrа etirаz mi-

tinqləri hаqqındа məlumаtlаr аxışdı. Rəhbər və xаlq birliyinin gü-

cü bu günlər ərzində öz möcüzəsini göstərdi: prezident xаlqın rə-

yinə, xаlq prezidentin irаdəsinə аrxаlаndı. Rəhbər qiyаmçılаrа ulu 

mərhəməti göstərdi, аtа nəsihəti ilə onlаrı düz yolа dəvət etdi və 

аldаdılаn gənclərin günаhındаn keçdi. Qiyаmın bаşçısı Surət 

Hüseynovun və onun Gəncədəki yuvаsının ifşа edilib, аrаdаn 

qаldırılmаsındа böyük işlər аpаrıldı. Respublikаdаxili sаbitliyin 

yаrаnmаsınа аpаrаn geniş prospektin bаşlаnğıcındаkı şlаqbuаm 

rəhbər və xаlq birliyinin əzəməti ilə qаldırıldı. 

Bundаn sonrа ölkənin iqtisаdi və sosiаl problemləri ilə 

dаhа ciddi məşğul olmаq və reаl nəticələr verə bilən аddımlаr 

аtmаq dövrü bаşlаndı. Əfsus ki, bu sаhədə böhrаn getdikcə də-

rinləşir, “mənəm”lik və “mənim”lik xəstəliyinə tutulаnlаrın yа-

rаtdığı səddi yаrıb işləri yolunа qoymаq mümkün olmurdu. Lа-

kin xаlqın ümidi itmir, rəhbərin xаrici siyаsət sаhəsindəki inа-

mını аrtırırdı. 

Prezidentimiz Heydər Əliyevin dаxili sаbitlik sаhəsində 

аtdığı аddımlаr xаrici investrlərin də ölkəmizin sаbаhınа olаn 

inаmını аrtırırdı və bu, tezliklə öz bəhrəsini verdi. Аzərbаycаn 

neftinin istismаrı sаhəsində əsrin kontrаktı imzаlаndı. Bu kon-

trаkt şimаl, cənub, şərq, qərb qonşulаrımızın hаmısını yerindən 

oynаtdı. Dostlаr sevindi, düşmənlər isə gizli meydаnını bir qə-

dər də genişləndirmək üçün yeni-yeni vаsitələrə əl аtdılаr. Hər 

cür “Oyunlаrа” qаrşı öz soyuqqаnlılığını və təmkinini mühаfizə 

edərək prezidentimiz diplomаtik münаsibətləri tənzimləməklə 

ölkənin bаşı üzərinə yürüyən qаrа buludlаrı sovuşdurmаğа mü-

vəffəq oldu. Аzərbаycаn Respublikаsının bütün millətlərdən 

olаn şəxslərin yаşаmаsı, işləməsi və səаdət tаpmаsı üçün əlve-

rişli, sülhsevər, tərəqqipərvər və dünyəvi bir ölkə olmаsı 

yurdumuzun, xаlqımızın bu аğır günündə də аpаrılаn əməli iş-

lərdə sübutа yetirildi. Lаkin qаrşıdа bizi dаhа bir təhlükə - və-

təndаş mühаribəsi təhlükəsi – 17 mаrt hədisələri gözləyirdi. Öl-

kə rəhbərinin siyаsətində uğurlаr аrtdıqcа örtülü qаynаyаn qа-

zаnlаr birləşir və “bir bütöv, bir tаm” kimi çıxış etməyə fürsət 

gözləyirmiş. Bu çıxışın öncülü yenə də OMON dəstələri, rəh-

bərləri isə yenə də oktyаbr hаdisələrində bаğışlаnılmаsındаn 

nəticə çıxаrmаyаn Cаvаdov qаrdаşlаrı oldu. Əfsus ki, beyinlər 

qızаndа nəticəni əvvəlcədən görmək olmur. Cаvаdov qаrdаşlа-

rını bir dаş kimi respublikаnın irəliləyişi yolundа diyirlən-

dirənlərin nə özləri, nə də övlаdlаrı bu qаnlı hаdisədə “üzə çıx-

dı”. Əvəzində xаlqın neçə-neçə oğullаrı törədilən cinаyətin gü-

nаhsız qurbаnınа çevrildi. 

Prezident bu dəfə də təmkin və səbr göstərdi. Televiziyа 

vаsitəsilə qiyаmçılаrı yenə də bаğışlаyаcаğını bildirdi. Çаğırışа 

bu dəfə də qiyаmçılаrdаn səs verən olmаdı. Əksinə, Qаzаx və 

Ağstаfа rаyonlаrındа yerli hаkimiyyəti ələ keçirdilər, hər cür 

çаğırışı dа аtəşlə qаrşılаdılаr. Nəticədə, 20 fаizi işğаl аltındа 

olаn, bir milyondаn çox qаçqını olаn respublikаnın mərkəzində 

də onlаr qаn tökdülər. Özlərinə аrxаyın olаn qiyаmçılаrın 

qiyаmı yаtırıldı. Bu gün аrtıq ölkənin “sаhibsizliyi”, qаnunlаrın 

kəsərsizliyi bаrəsində söhbətlər tüğyаn etmir. Xаlqdа belə bir 

inаm möhkəmlənir ki, yаxın, lаp yаxın gələcəkdə ölkə vətən-

dаşlаrının hаmısının bir nəfər kimi hüquqlаrının qorunmаsı sа-

həsində də qаnunun аliliyi öz tаxt-tаcınа sаhib olаcаq. Yeni iq-

tisаdi-ictimаi quruluşun formаlаşmаsı və tətbiqi ilə ölkəmizdə 

hər kəs öz qаbiliyyətinə, istedаdınа, xаlqın, vətənin аzаdlığı tə-

rəqqisi, rifаhı sаhəsindəki xidmətlərinə görə öz hаqlı qiymətini 

аlаcаqdır. 

Prezidentimizin mədəniyyət xаdimləri və digər sənət 

аdаmlаrı ilə görüşlərində dediyi kimi, yаzıçılаrın, şаirlərin də 

itirilmiş nüfuzu bərpа olunаcаqdır. 

Yаxın dünənimizə аid olаn bu məlum hаdisələri sаdаlа-

mаqdа məqsədimiz heç də xаlqın yаddаşını “oyаtmаq”, onа 

nəyisə bаşа sаlmаq, izаh etmək deyil. Əksinə, biz bu fikirdəyik 

ki, xаlqın yаddаşındаn möhkəm sаxlаnc, xаlqdаn etibаrlı dost, 

yoldаş, qаrdаş yoxdur. Əsrlərin dizini yerə qoyub, öz ruhi ye-

nilməzliyi, monumentаllığı ilə bu günümüzə çаtаn nаğıllаrımız, 

dаstаnlаrımız deyir bunu bizə. Xаlq öz qəhrəmаnlаrınа, mübа-

riz oğul və qızlаrınа, qəlbinin məhəbbətindən, ruhunun çövhə-

rindən söz qаlаsı yаrаdırsа, sаtqınlаrınа, xаin və xəbislərinə, 

аcgöz və xəsislərinə, bədxаh, kаryerist və dələduzlаrınа dа nif-

rətdən, qəzəbdən tökülmüş dаmğа vurmаğı bаcаrır. 

Bizim Heydər Əliyev bаrəsindəki bu yаzılаrımız bu bö-

yük şəxsiyyətin bu müdrik аğsаqqаlın, bu dərin аğıl və yenil-

məz qüdrət sаhibinin Azərbаycаnа, onun xаlqınа ən аğır gündə 

öz qəlbinin bütün hərаrəti ilə, zehninin bütün işığı ilə pаsibаn 

olmаsı qаrşısındа minnətdаrlığın kiçicik bir ifаdəsidir. 
 

 

“Səs” qəzeti. 28 iyun 1995-ci il. 

BÖYÜK FƏXR HİSSİLƏ  

XATIRLAYIRAM 

 

Tarixin fenomen dövlət rəhbərləri sırasında özünəməxsus 

liderlik şəxsiyyəti olan ulu öndərimiz Heydər Əliyev elmə, təh-

silə, mədəniyyətə, əhalinin sosial-ictimai vəziyyətinə daim diq-

qət yetirən, ağsaqqala, ağbirçəyə, uşağa, böyüyə hörmətini, eh-

tiramını, qayğıkeşliyini əsirgəməyən yüksək mədəniyyət, mə-

nəviyyat, mərifət, insanpərvərlik, təvazökarlıq nümunəsi idi. 

Onun orta məktəb müəllimi olmuş Sona xanım adlı yaşlı 

müəlliməsinə qayğıkeşliyi, ehtiramı yaddaşlarda dərin iz burax-

mışdır. Bu böyük ürəkli şəxsiyyət böyükdən-kiçiyə, hamının 

səsini eşidir, sözünü dinləyirdi. 1995-ci ilin gərgin siyasi-icti-

mai hadisələri zamanı Ulu Öndərin əvvəlki fəaliyyətini işıqlan-

dıran "Rəhbər və xalq" adlı silsilə məqalələrimi "Səs" qəzetində 

çap etdirmişdim. Bu gün də böyük fəxr hissi ilə xatırlayıram ki, 

bu böyük insan məqalələrin hamısını oxumuş və mənə çatan 

məlumata görə, razılıq hissi ilə mənim şəxsiyyətimlə maraqlan-

mışdır. 

Bir dövlət başçısı olaraq, onun daxili siyasətində xalqının 

sosial-ictimai vəziyyətinin daim yüksələn xətt üzrə inkişafı, xa-

rici siyasətində dost ölkələrlə inam, etibar, səmimiyyət, düş-

mənlərlə ehtiyatlılıq, səbr, dözüm, siyasi manevrlər, diplomatik 

gedişlər bir-birini yaxşı tənzimləyirdi. 

Ölkə daxilində əlində hədsiz imtiyazlar toplamağa həris 

olanları daim şəxsi nəzarətində saxlayır, onların yolunu azma-

sına imkan vermədən vaxtında ipini yığırdı. 

Onun daxili siyasətində elm, təhsil, ədəbiyyat və incəsən-

tin milli özül üzərində bəşəri dəyərlərə hesablanması istiqaməti 

mühüm yer tuturdu. Ana dilimizin saflığı, qorunması, yeniləş-

məkdə olan dünya dəyərlərində öz yerini möhkəmləndirməsi 

kimi, tarixi varlığımızı dünyaya sübut edən bir nömrəli amili 

bir an da olsun nəzərdən qaçırmırdı. Ulu öndərin ana dilimizin 

Dövlət dili olması istiqamətində misilsiz əməyi olmuşdur. 

1978-ci ildə SSRİ Konstitusiyasının yenilənməsi zamanı bu 

sənəddə Azərbaycan dilinin Dövlət dili olması barəsində heç nə 

yazılmamışdı. Bu o demək idi ki, Dövlət idarələrində daim 

işlək olan rus dili Dövlət dili kimi möhkəmləndirilməlidir. Elə 

bu zaman Ulu Öndərin uzaqgörən düzgün siyasəti və möhkəm 

iradəsi öz gücünü göstərdi. Bu böyük şəxsiyyət məsələnin 

Respublikamızın və varlığımızın xeyrinə həll olunması yolunda 

nüfuzlu ziyalı intellektini hərəkətə gətirdi. Müzakirələr, etiraz-

lar, təkliflər öz bəhrəsini verdi. Heydər Əliyev iradəsi qalib 

gəldi. 

Bir həqiqəti də heç cür danmaq olmur ki, ölkəmizdə nə 

vaxt siyasi-ictimai ab-hava gərginləşirdi, quruluş dəyişikliyi baş 

verirdi, dərhal dil məsələsini ortaya atan yetiklər peyda olurdu. 

XX əsrin əvvəllərində olduğu kimi, XXI əsrin əvvəllərində də, 

yəni 1995-ci illərdə də belə bir cəhdlə üzləşməli olduq: 

Dilimizin adı Türk dili, yoxsa Azərbaycan dili olsun? Rəhbərin 

bu məsələ barəsində, əlbəttə, şəxsi qənaəti var idi. Yəni dilimiz 

türk dilləri ailəsinə məxsusdur. Özbək, qazax, qırğız, tatar, 

türkmən, qaqauz və s. dillər kimi. Ümumtürk kontekstindən şa-

xələnib milli dillər kimi lokallaşan bu dillərdə danışan xalqların 

heç biri dilinin adını dəyişmək barəsində iddia qaldırmır. Bu-

nunla belə, Ulu Öndər özünəməxsus demokratik iradəsi ilə 

məsələni geniş ictimaiyyətin müzakirəsinə çıxartdı. AMEA-nın 

böyük iclas zalında keçirilən geniş müzakirədə "Azərbaycan 

dili" adının saxlanılması qərara alındı. 

Ulu Öndərin ədəbiyyat, mədəniyyət xadimlərinə qayğısı-

nın bir təzahürü də iki ildən bir bu sahə adamları üçün bina tik-

dirmək, onların sosial vəziyyəti ilə vaxtaşırı maraqlanmaq, yu-

bileylərində şəxsən iştirak etmək, hətta məruzə eləməkdə özünü 

büruzə verirdi. Belə şəxsiyyətlərin xahişi ilə şəxsi görüşlər 

keçirərkən onların yaradıcılığı ilə əvvəlcədən şəxsən özü tanış 

olur, onların əsərləri barəsində elə qiymətli fikirlər söyləyirdi 

ki, bu sahə mütəxəssislərinin özü heyran olurdu. Ulu Öndər hət-

ta xəstə sənət adamlarını belə, xəstəxanada ziyarət edirdi. 

Qayğı və ehtiyaclarını onların öz dilindən dinləyirdi. 

Budur, artıq bu dahi şəxsiyyətin - xalqımızı, Vətənimizi 

bir çox qaranlıqlardan işıqlığa çıxaran, çox bəlalardan xilas 

edən ulu rəhbərin anadan olmasının 100 ili tamam olur. Və ta-

rixin müxtəlif dövrlərində ad təkmilləşməsi keçirə-keçirə bu 

gün Azərbaycan adı ilə parlayan ölkəmizin müasir yaşam isti-

qaməti, sabitliyi, əmin-amanlığı da Ulu Öndərimizin idarəçilik 

proqramını, dövlətçilik kursunu uğurla davam etdirən möhkəm 

əllərdədir. 

Allah Ulu Öndərimizə qəni-qəni rəhmət eləsin. Məkanı 

cənnət olsun. 

 

“Ədəbiyyаt qəzeti”, 6 mаy 2023-cü il. 

Məqаlələr, xаtirələr,  

elmi-publisistik mülаhizələr

YETMİŞ İLİN XƏZİNƏSİ  

VƏ YUXULU KƏND  

 

Yenə bir müəmmalı olay deyəcəyəm, inanmazsınız. 

Deməli, bizim kənd Bakı-Rusiya və oradan da xaricə ma-

gistral yolun kənarında yerləşir. Kəndimizin arxa planı qədim 

müəmmalı dərələr və təpələrlə əhatəlidir. Uşaqlıqdan bu dərə-

təpələrin heyrətlə bərəlmiş gözləri olmuşam. Nədir bu relyef 

müəmmaları, bu dərələr, bu təpələr?.. Gözümü açandan o təpə-

lərdən birinin lap qurtaracaq küncündə bir qəbir və üstündə baş 

daşı əvəzinə, sancılmış kötük görmüşəm. Xalqın sarsılmaz əqi-

də və ənənələrindən biri də əlbəttə, məzarın toxunulmazlığı, üs-

təlik, qəbristanlıqdan kənarda qəribliyi olmuşdur. Məzar illərlə 

toxunulmaz qalmışdı. Sovet hakimiyyəti dağılandan sonra kənd 

camaatının gözü qarşısında o təpəyə bir helikopter qonur. Heli-

kopterdən enən 3-4 adam təpənin üstündə illərlə yatıb qalan hə-

min qərib məzara yaxınlaşır. Külünglə, lapatka ilə qazmağa 

başlayırlar. Və qəbirdən əvvəlcə bir quru kəllə çıxarlb dərəyə 

tullayırlar. Sonra yenə qazmaqla daha dərinliyə enir və böyük 

sevinc hissi ilə oradan taxtaları qapqara qaralmış bir yeşik 

çıxarırlar. Yeşiyi ehtiyatla aparıb helikopterə  qoyduqdan sonra 

özləri də oturur və uçub gedirlər... 

Sadəlövh kənd camaatı bunun nəmənə olduğunu qanma-

dığından, bu sirr elə oradaca da batır. 

Eynilə həmin vaxtda helikopterlə gəlib Quba Xaçmaz 

arasında yerləşən İqrıq kəndinin asfalta yaxın yerində, meşənin 

kənarındakı köhnə "qəbiri" də söküb, oradan bir iri yeşik çıxa-

rırlar. Hadisəni gizli müşahidə edən bir kəndli gördükləri qarşı-

sında az qala ağlını itirir. Heç demə, yeşiyin içi qızıl, brilliant 

və digər qiymətli əşyalarla dolu imış. 1920-ci ildə Azərbaycana 

bolşevik qoşunu daxil olanda ölkəni soyub talayan "xilaskarlar-

mı" deyim, yoxsa ölkədən qaçan varlı təbəqəsinin nümayən-

dələrimi deyim, qaçarkən öz xəzinəsini bu yolla yerə basdırıb 

qaçmış, quruluş dəyişəndə onların nəsilləri həmin xəzinəni 

beləcə çıxarıb aparmışlar. 

TƏHSİLİMİZ 

 

Bu gün orta təhsil, müəllim, şagird münasibətləri sahəsin-

dəki müzakirə və irəli sürülən mülahizələr səngimək bilmir. Bə-

li, müəllimlərin üzərinə böyük məsuliyyət düşür. Onlar gələcə-

yimizi davam və inkişaf etdirməli olan fidanların yetşdirilməsi 

kimi məsuliyyətli bir vəzifənin daşıyıcısıdır. Bu mənada, müəl-

limlər həm təlim, həm tərbiyə işinin qarantıdlrlar. Müəllim bu 

mövqedə zamanın tələbi səviyyəsində durmaq üçün öz üzərində 

müntəzəm işləməlidir. Müəllim əlli il əvvəl öyrəndiklərinin 

üzərinə heç nə əlavə etməyib, elə “çevir tatı, vur tatı” ilə məş-

ğuldursa, onun öyrətdikləri köhnə “palan içindən” başqa bir şey 

olmaz. 

NAMƏHRƏMLİK ÖLÜM HƏDDİ 

 

Bilirsiz də, Əfqanıstanda baş vermiş zəlzələdə xilaskarlar 

kişiləri xilas ediblər, qadınları yox.. Sağ qalan qadınlar özləri 

xilas olmalı imiş, Qadınlara qarşı belə qəddarlıq insanlıqdan kə-

nar bir şeydir.  Guya dində belə bir müddəa varmış ki, fəlakətə 

düçar olan qadınlara yardım etməyin, onları xilas etməyin. Öz-

ləri çalışıb vəziyyətdən çıxsın, çıxa bilmirsə, ölsün... 

Bu məsələ ilə bağlı verilən ayrı bir statusda qeyd edilir ki, 

qadınlara bu münasibət dində naməhrəmliklə bağlıdlr. Yəni xi-

lasedicilər kişi olduğundan qadına əl uzada bilməz, uzağı, pal-

tarından yapışıb çəkər. O da üzülüb əlində qalsa, demək dağın-

tılar altında qalan qadınlara xilas yolu yoxdur. Onu da qeyd 

edək ki, xilasedicilər taliban kişiləri olub. 

 

***  

 

Əliçıraqlılar insan axtarışında, insan isə əliçıraqlı axtarı-

şında. 

 

HАRАLI  

 

Ona heç nə qıymadılar. Lap 90 yaşı ola, lap insanlar, in-

sanlıq, vətən, sənət, mədəniyyət naminə canından keçsə belə, 

qıymayacaqlar. Nədən ki, "haralısan" statusunda "buralı" yazıl-

mışdı. 

 

***  

 

İlаhi, zаlımlаrın cəzаsını gecikdirmə, nə olаr?! Məzlumlаr 

dа sənin bəndələrindir аxı.... 

 



Firuzə Məmmədli 

 

28 

 

 

CƏRİMƏ BATALYONU 

 

Hardasa işləri düz gətirməyəndə, əlləri boşda qalanda, çə-

tinlik qarşısında qalanda düşürlər şairlərin, yazıçıların üstünə 

ki, yazıçılar xalq üçün nə edib? Yazıçı şair nə etməlidirsə, onu 

da edir. Xalq kitab oxumursa, yazıçı neyləsin? Üstəlik, yazıçı-

nın möhnəti artıb; yazıb-yaradır, yazdığını kompüterdən keçirir, 

redaktə edir, korrekturadan keçirir, kitab halında nəşriyyata təq-

dim edir, nəşriyyatın pulunu ödəyir, çap olunan kitabları 

nəşriyyatdan evinə daşıyır, sonra da evindən kitab mağazaları-

na, dost-tanışlarına daşıyır. Azdırmı? Və oturub gözləyir ki, 

kimsə oxuyub kitab haqqında nəsə deyəcək. Budur yazıçılığın 

müasir səviyyədə dəyəri. 

 



Düşdüm elə аyаğınа hаqq sözün 

 

29 

 

 

XALQIMIN SEGAHI – QƏLBİMİN АLLAHI 

 

Tələbə vaxtına kimi muğamatı dərk edə bilmirdim. Həm 

musiqinin uzun-uzadı davamı, həm xanəndənin ən müxtəlif səs-

lərlə gah pəsdən, gah zildən oxumasl məni yorurdu. Düzü, yün-

gül musiqiyə köklənən gənclər sırasında idim. Gizlətməyəcəm, 

açıq deyirəm; o vaxtlar paltaryuyan maşın, filan yox idi, pаltаr-

lаrı əllə yuyurduq. Bu da həm vaxt aparırdı, həm də adamı əl-

dən salırdı. Radionu açıq qoymuşdum kı, yuyub qurtarana kimi 

başım qarışsın. Allahdan olan kimi, radioda rəhmətlik Arif Ba-

bayevin ifasını verirdilər. “Segah...” Bu muğam xoşlamayan 

mən – işimi qurtarana kimi dinlədim. Həm də necə... Musiqini, 

o ilahi səsi incəliklərinə kimi duya-duya, yaşadım. O gündən 

muğamat mənim sevdiklərim sırasında birinci yerdə durdu. Bu 

ölməz sənətkar muğamı sevdirdi mənə. Və mən segahların ən 

müxtəlif növlərini dinlədim onun ifasında. Arif Babayev bən-

zərsiz muğam ustadı idi. Məkanı cənnət olsun. 

Vallah, dünya qəribə məcrada fırlanır. Statusundan özləri-

ni üstün göstərmək üçün istifadə edənlərə cavab verməli oldum. 

Belə çıxmasın ki, mən başqa müğənnilərimizin ifasını qə-

bul etmirəm. Ş.Ələkbərovanın “Xaric segah”ını, Rübabə Mura-

dovanın “Yetim segah”ını, Fatma Mehrəliyevanın “Zabul sega-

h”ını., “Kəsmə şikəstəsini” digər müğənnilərimizin “Şahnaz”-

ını, “Çahargah”ını, “Rast” muğamını...ta hansını deyim... sevə-

sevə dinləmişəm. Amma dediyim budur ki, mənim muğamata 

marağım, məhəbbətim belə başlamışdır. 21 yaşım vardı onda. 

DƏLLАL NEVROLOQ 

 

Çox böyük etiqad və etimadla məni inandırdılar ki, pro-

fessor Rövşən Həsənov əla nevroloqdur. Şəxsi klinikası da var. 

Getdim qəbuluna. Qeydiyyat 70 manat. Qeydiyyatdan keçib 

dəhlizə girəndə dəhşət məni götürdü. Qəbulda bir vaqon adam 

vardı. İlk ağlıma gələn bu oldu ki, ölkə başdan - başa əsəb xəs-

təsidir. Oturub gözləməli oldum. Xəstələri içəri professor özü 

çağırırdı. Kim kimdən əvvəldir, fərqi yox. Bu gözləməklə 2 

saat gözlədim. Axırda dözməyib özüm girdim kabinetə. Adımı 

soruşub kompyuterə baxdı: “Sizdən əvvəl 4 adam var”, de-

yəndə qayıdıb yerimdə oturdum. 4 adam 6 adam oldu. Həkim 

məni çağırmadı. Yenə özüm girdim içəri. ”8 adam vardı sizdən 

əvvəl, özüm 4 dedim”. Təəccüb etdim. "Niyə 4 dedi görəsən?" 

yenə qayıdıb oturdum. Axır ki, məni çağırdı. Şikayətimi 

dinlədi. Sözünü bitirməmiş MRT-dən keçməlisiniz dedi. 

Dedim, son 4 ayda 2 dəfə MRT olmuşam.  

–  Onda cavabı verin.  

Cavabı götürməmişdim. Dərmanı özüm dedim: “Finlep-

sin” yazın mənə. “Dərhal götürb yazdı. Ta bu dərman mənə 

olar-olmaz” professoru maraqlandırmadı. Və resepti mənə uzat-

dı. Yəni, “gedə bilərsiniz”. Beləliklə, bir dərman yazılmış re-

sept mənə 100 manata oturdu. 35 man. taksiyə verməli oldum. 

Yaxşı nevroloq axtaranlar, diqqətli olun. 

SƏN HƏKİMSƏN 

 

Xəstəni müaynə edən həkim ilk növbədə onun tezliklə 

sağalacağına möhkəm inam yaratmalıdır. Sonra onu başa sal-

malıdır ki, biz burada üç nəfərik. Xəstəlik, sən və mən. Sən mə-

nim tərəfimdə durub, dediklərimə ciddi əməl etsən, mənə kö-

mək etmiş olursan. Onda xəstəlik tək qalıb məğlubiyyətə düçar 

olacaq. Əməl etməsən, demək onun tərəfində durub məni məğ-

lub edəcəksən. Səndən asılıdır. 

MƏRKƏZDƏNQAÇMA 

 

Şübhəsiz ki, bu aramsız sürəkli küləklər hamını maraq-

landırır və daha çox narahat edir. Alimlərin qənaəti belədir ki, 

Yer planeti öz oxu ətrafında fırlanma sürətini artırıb. Bu isə pla-

netimizi əhatə edən atmosfer qatında da havanı hərəkətə gətirib 

sürətli küləklərin yaranmasına səbəb olmuşdur. Kürəmiz fır-

lanma sürətini bir qədər də artırsa, təbii ki, böyük fəlakətlərə 

səbəb olacaq. O cümlədən, şəhərlər, bağlar, bağatlar, abadlıqlar 

mərkəzdənqaçma qanununun qurbanı olacaq. 

AĞRI 

 

Heyvanları, quşların ağrı hissiyatı ilə maraqlananlar üçün: 

Bəli, bütün canlılarda bu hissiyat var. Bəlkə də 20 il bun-

dan əvvəl mən kəndə getmişdim. Həyətdə təzə cücə çıxarmış 

kürt balalarını başına yığıb eşənək atır və “qırt-qırt” edib tapdı-

ğı həşəratları onlara yedirirdi. Hava gözəl idi. Ağacın kölgəsin-

də skamyada əyləşib böyrümdə dəsmala büküb üstünü əlimlə 

kölgələdiyim bir cücə vardı ki, mütəmadi olaraq "cyap" edib, 

ürəyimə dağ çəkirdi. Xəstə idi. Ağrısı vardı. Şikayətini belə bil-

dirirdi. Ona ayran içirmişdim. Heç cür sakitləşmək bilmirdi. Bu 

vаxt аna kürt o biri balalarını ardıca səsləyə-səsləyə evin o biri 

tərəfinə apardı. Xəstə cücə yanımda idi. Allaha yalvarırdım ki, 

sağalsın. Şikayətinə dözə bilmirdim. Cücənin səsi getdikcə zəif-

ləyirdi. Sonra birdən sanki güclü bir ağrıdan yazıq körpə sürəkli 

şəkildə 3-4 dəfə bərkdən "cyap-cyap" elədi. Sonuncu “cyap”da 

ağzından bir dilim alov çıxdı. Mən sarsıldım: "İlahi, bu nədir 

belə?" Ömründə belə şey görməmişdim. Elə bu anda evin o biri 

tinində balalarını yemləyən kürt həyəcanla qışqıra-qışqıra xəstə 

balasına tərəf qaçdı və...balası artıq ölmüşdü. Bunu duyan kimi 

eləcə hay-küylə balalarının yanına qayıtdı. Mənim xəstə cücə-

min canı ağzından alov kimi çıxdı və mən bunu gördüm. Hələ 

də unuda bilmirəm. 

***  

 

Aşa bilmədim "tanınmış" səddini. Aşacağımdan necə 

qorxdularsa, poladdan qapı düzəldib yeddi batmanlıq qıfıl vur-

dular ki, keçə bilməyim.  

Bəxtimin üzünə qapı bağlayanın qapısını Allah çırpsın 

elə! 

 

***  

 

Adamın öz siması, öz sifəti olar. Başqasının adı ilə qazan-

dığınız nədir, onu deyin. 

 

*** 

 

Tarix fironlar dövrünü də görüb. Nə yaxşı ki, biz görmə-

mişik. Fironlаrımız olsа belə... 

 

*** 

 

Yadplanetlilərin məqsədi yer əhalisini qul psixolgiyasına 

alışdırmaqdır. Uğurlu siyasətdir. 

 

*** 

 

Şeirdən, sənətdən danışır, siyasətçilərin yaxşı şair olduğu-

nu vurğulayır. 

 

***  

 

Neynək, adı da, istedadı da Allah verib. Sizin vermədiyi-

nizi də Allah görür. Gec edərsə, etdiyini güc edər. 

***  

 

Kedilər Türkiyə türkcəsində, pişiklər azərbaycanca, koş-

kalar rusca, kətlər ingiliscə danışır. 

 

***  

 

Uzidən keçdim. Nə qədər israr etdimsə, həkim məndən 

pul almadı ki, xalqımızın sənət adamlarına hörmət etmək 

borcumuzdur. Var olsun! 

 

***  

 

Sevinci – özündən, dərdi – fələkdən,  

Bəxtindən inciyib küsəndi insan. 

 

***  

 

O vaxtlar səma masmavi olardı. Sonra göy və tünd göy 

rəng aldı. İndi qara rəngdədir. Ay dadi-bidad!.. 

 

***  

 

Yerin oxu Çinin məşhur Üç dərə bəndi vasitəsilə öz ye-

rini təxminən 2 sm dəyişib. Günün müddəti isə 0,06 mikrosa-

niyə uzanıb. (İnternet səhifəsindən). 

 

***  

 

Bir müddət tibb bacısı hər gün gəlib mənə iynə vurmalı 

oldu. Bu hamıdan qaçıb gizlənən Məstanə onun əl-ayağına dü-

şürdü. Heç demə, yalvarırmış ki, məni incitməsin. 

AL YANAQLI POMİDOR 

 

Cənubi Amerika Hindistana su yolu açmaq istəyən avro-

palılar tərəfindən kəşf edildikdən sonra işbaz avropalıların bu 

məkana axını başlayıb. Gəlmələrin əlindən cana doymuş yerli 

hindular bunlardan yaxa qurtarmaq üçün, ziyafət zamanı onları 

zəhərləmək qərarına gəlir. Bu məqsədlə çöldə yabanı şəkildə 

bitib yetişən qırmızı rəngli meyvəyəbənzər bitki məhsulundan 

istifadə edirlər. Bu məhsulu yığıb gətirir və avropalılar üçün 

düzənlədikləri uzun və geniş süfrəyə qoyurlar. Süfrədəki ləz-

zətli yeməkləri acgözlüklə ötürən gəlmələr həmin əşyanı gö-

türüb dişinə çəkir. Ləzzətindən az qalır bayılsın. Süfrədəki qır-

mızıları yeyib qurtaran kimi tələb edirlər ki, bundan yenə gətir-

sinlər. Hindular çöldə nə ki var, yığıb gətirirlər. Avropaya qayı-

dan qonaqlar özləri ilə bu məhsuldan da aparır. Orada toxumla-

rını əkib çoxaldlrlar. Beləliklə, bütün dünyaya yayılan ləzzətli 

pomidor süfrələrin bəzəyinə çevrilir. 

ADAMYEYƏNLƏR 

 

Bir uşaq göstərilər fb-də. Rəydə yazırlar: çox dadlıdlr. Və 

ya çox şirindir. Bu gün də itləri qoyublar fb-yə. İtə də tərif de-

mək olar,nə olar ki?! Amma rəydə yazırlar: çox dadlıdır... A 

balam...uşağı yediz, sözüm yox. Yəqin haçansa uşaq yemisiniz, 

görmüsüz ki, şirindir, dadlıdır. Bəs iti necə?Onu da yediz? Dad-

lıdır, deyirsiz axı... 

 

 

ÜRƏYİMDƏSƏN 

 

İki nəfər arasında müasir sevgi etirafı: 

– Sən mənim üçün hamıdan əzəl və özəlsən. 

– Özəlləşdirildiyimi bilirəm, odur ki, məndən mənə qa-

lanı nə qədər axtarsam da, tapa bilmirəm. 

–  Axtarma... Gəl, yar ürəyimi, ürəyimdəsən... 

CАVАB 

 

Sual qoyulub: sizinlə möcüzə baş veribmi? 

Düzü, hansını deyim, bilmirəm. Əslinə qalsa, bu ilahi sirr 

elə sirr olaraq qalmalıdlr. Amma birini açmaqdan çəkinə bilmi-

rəm: 1958-ci illərdi. Əmimgilə qonaq getmişdim. Əmimgilin 

bağında hər cür mer-meyvə vardı və mən də meyvələr içində 

alça dəlisi idim. (İndi öldür, yeyə bilmirəm) Bəli, qaçdım bağa 

və şümal bir alça ağacının lap yuxarı budaqlarında qalan alça-

lardan dərib ləzzətlə xarpıldatdım. Üstündə durduğum budaq 

yerdən 3 metrə kimi hündürdə idi. Və mən getdikcə budağın 

ucuna tərəf sürüşüb xırda budaqlarda qalan alçaları dərməyə 

cəhd edirdim. Üstündə durduğum budağın tən ortasından şaquli 

bir budaq qalxmışdı yuxarı və bu mənim tutub müvazinətini 

saxlamaq üşün çox əlverişli idi. Beləcə ciddi məşğul olduğum 

bir anda budaq düz gövdəyə birləşdiyi yerdən qopdu. İndi mən 

3 metrlikdən təpəsi üstə gəlməliydim yerə. Amma belə olmadı. 

Budaq qopsa da, zərrə qədər tərpənmədən, əyilmədən yerə düş-

dü. Mən də bir əlim üzü yuxarı duran budaqda. Ağacda necə 

durmuşdumsa, yerə eləcə gəldim. Sanki kimsə qopan budağı iki 

tərəfdən tutub ehmalca yerə qoydu. Və mən budağın üstündən 

düşüb evə gedəndə qabağıma qaçan əmiuşaqlarını gördüm.  Ha-

mı mat qaldı. Budağın qopduğunu görüb mənə köməyə qaçır-

mışlar. Gülə-gülə dedim ki, əzilib eləməmişəm... Allah böyük-

dür. O, sevdiklərini həmişə qoruyur. Və biz buna möcüzə de-

yirik. 



Düşdüm elə аyаğınа hаqq sözün 

 

39 

 

 

***  

 

“Mama” dilimizdə çox işlənən və uşaqların qida mənbə-

yinin adı olan doğma "məmə" sözümüzdür. Rus dilində "ə" səsi 

işlənmədiyindən onlar bu sözü "mama" kimi işlədib. 

Eləcə də otets - ata, ded - dədə, baba - bəbə və bibi, nyan-

ya - nənə, dyadya - dədə, papa - baba sözlərindəndir. Türk mən-

şəli doğma sözlərimizdir. 

 

***  

 

Sınamışam dostu, yadı... 

O gün qapımı açıb içəri girməyə bir adam tapılmadı. Nə 

qohum, nə dost. Amma hamı nigaran idi. Sağ olsunlar. 

 

***  

 

Qəribə zəmanədə yaşayırıq. İndi borca pul alan pul verən-

dən yox, pul verən borc alandan qorxur. 

YADIMA DÜŞMÜŞKƏN 

 

90-cı illərdə cak-çukla baş saxlayanlardan biri də “Neft-

çilər” metrosunun üstündə bir küncdə özünə yer eləyib günəba-

xan tumu satan yaşlı qadın idi. Gediş-gəliş yolunun üstündə 

olduğundan deyəsən qazancı pis deyildi. Qadın asfaltın üstünə 

həsir sərib oturmuş, qarşısındakı dolu tum torbasını ağzı açıq 

saxlamışdı. Torbanın üstündə alıcısını gözləyən tumla dolu stə-

kan vardı. Qadının ayağının yanında bir kitab qoyulmuşdu. Ki-

tab oxumaq üçün deyildi, şübhəsiz. Tum almaq istəyən olanda 

kitabı götürüb içindən bir vərəq cırır, dürək düzəldib stəkanı 

ona boşaldır və müştəriyə verirdi. Məni maraq götürdü. Diqqət 

yetirəndə cırılmış vərəqdəki şeri seçdim. Tez gedib yaxındakı 

kioskdan kimsənin marağını cəlb etməyən köhnə qəzetlərdən 

bir qom alıb qadının yanına qayıtdım. Qəzetləri ona uzadıb əvə-

zində kitabı istədim."Vermərəm" dedi. Rahat vərəqdi, mənə la-

zım olan qədər. Qəzeti gərək doğrayam, filan... Gördüm söhbət 

uzanacaq. Mətləbi qısa elədim: "Birdən o kitabın şahıbi gəlib 

səndən tum almaq istədi. Sən də onun gözü qarşıdında kitabını 

cırıb, tumu vərəqə tökdün. O bütün bunları gördü və məsələni 

anladı. Elə bilirsən, o səni bağışlayacaq? "Qadın deyəsən qor-

xuya düşdü və qəzetləri alıb kitabı mənə uzatdı. Baxdım. Gənc 

şair Samir Sədaqətoğlunun təzəcə çapdan çıxmış ilk kitabı idi. 

Şerlərə nəzər saldım. Poeziyada yeni ruh, yeni söz təsiri bağış-

layan qısa, lakonik şerlərdi... Cırılmış səhifələrə heyfim gəldi. 

Kitabı tam oxuya bilmədiyim üçün… 

RƏFİQƏM  

 

Bu gün, məhz bu gün hiss etdim bunu. Axx... Necə də ça-

tışmırsan mənim həyatımda. Rəfiqəm, sirdaşım, yeri gəlındə. 

rəqibim, kədərim, sevincim Qızqayıt. Bircə kəlmən kifayət 

edirdi ki, içimdəki min bir sualın cavabını alım. Bircə kəlmə ilə 

tam bir qalmaqalın yekununu vuran idin. İndi daxilimdə çax-

naşmalar, sorğular, suallar baş alıb gedir. Dərdləşməyə, məslə-

hətləşməyə bir adam tapılmır. Öz içimi yeyə-yeyə iliyimə əl 

atıram. Bacım, rəfiqəm, dostum, yaxınım, uzağım, hamısı səndə 

inikas edirdi.  

BİR DƏFƏ 

 

Vaxtilə müəllimim olmuş birinin qapısını döyməli oldum. 

Müdafiə ərəfəsindəydim. Elmi Şuranın iclasına dəvət edirdim. 

O vaxtlar kişilərin şortik geyinməsi böyük biabırçılq təsiri ba-

ğışlayırdı. Qapı açıldı, əvvəlcə içəridən qadın səsi gəldi və son-

ra keçmiş müəllimim qapıda peyda oldu. Əynində şortik vardı. 

Mən bərk utandım və açılmış qapınının arxasında gizlənib iclas 

barəsində məlumat verdim. Sözünü bitirən kimi durduğum yer-

dən sıçrayıb üzümü kənara tutaraq pilləkənə tərəf qaçdım, dü-

şüb də özümü söyə-söyə evə gəldim. Gələn kimi telefonu götü-

rüb bu görünməmiş biabırçılıq haqqında sənə danışdım. Həm 

hirslə, həm də sıxıntı ilə. Gözləyirdim ki, sən də mənə qarışıb o 

adamı qınayacaqsan. Amma sən... Əh, – dedin, – mən də deyi-

rəm, nə olub. Hələ sevin ki, səni şortikdə qarşılаyıblar. Başqala-

rının qarşısına çılpaq çıxırlar... Vəssalam...Sən bu idin. Bununla 

da məni xilas etdin. Ayıltdın. Zamanın etik normalarının defor-

masiyaslnı və bunun qarşısıalınmazlığını iki kəlmə ilə beynimə 

yeritdin. Ahhh...heç bilmirsən, bu yaşımda da, bu gün də sənə 

necə ehtiyacım var...  

Allah sənə rəhmət eləsin, tələbə yoldaşım, rəfiqəm, sirda-

şım Qızqayıt.  

BİRBAŞA CƏBHƏYƏ GEDİRİK 

 

Yadıma düşmüşkən: 

Ağır 90-cı illər idi. Yaşamaq üçün kimin nəyə gücü çatır-

dısa, ondan yapışıb çak-çuk edirdi. Yuxarı səviyyələrdə qızğın 

hakimiyyət çarpışması gedir, müharibə bölgəsində bundan isti-

fadə edən erməni dığaları Qarabağın yaşayış məntəqələrini bir-

bir ələ keçirir, dinc əhalini vəhşicəsinə qırırdılar. Xocalı soyqı-

rımı canında vətən sevgisi və xalq, millət təəssübkeşliyi olan 

hər kəsi ayağa qaldlrmışdı. Həmin dəhşətli gecənin səhəri bir-

dən qulağıma məni səsləyən səda gəldi. Balkona çıxıb aşağıya 

baxdım. Mərhum yazıçımız Sara Oğuz idi. "Düş bir aşağı gəl, 

dedi, – sözüm var. Dördüncü mərtəbədə yaşaylrdıq və pilləkən 

düşüb çıxmaq mənim üçün lap əvvəldən problem idi. Odur ki, 

“çıx yuxarı”, dedim, “nə olub axı?” "Bundan artıq nə olacaq? 

Geyin düş gəl, Müdafiə nazirliyinə gedirik." Ta uzun vaxt sərf 

etmədən onun dediyi kimi etdim. Aşağıda onu görməyəndə 

boylanıb o tərəf-bu tərəfə baxdım. Sürətlə metroya tərəf getdi-

yini gördüm. Çağıra-çağıra ardınca qaçdım. "Birbaşa cəbhə xət-

tinə gedəcəyik”, dedi, “bəsdir evdə oturub xalqımızın başına 

gətirilən fəlakətlərə ağlaşma qurduğumuz". İnandım ki, o de-

yirsə, deməli gedirik. Bəs axı, evdə bir məlumat qoyaydım gə-

rək. Fikrimi ona çatdlranda: “Ordan zəng edib deyərsən. Evdə 

qalana heç nə olmaz" (Həyat yoldaşımı nəzərdə tuturdu). Din-

məzcə dediyinə tabe oldum. Onsuz da müharibə başlanandan 

beynimdə sanki kimsə oturub məni dəhmərləyirdi. “Get ora. 

Sən orda yoxsan deyə, uduzuruq." Nə qədər qəribə olsa da, bu 

səs məni əvvəldən açıq-aydın cəbhəyıə səsləyirdi. 

Nazirlikdə Sara Oğuz: "Sən otur burda. İçəri özüm girib 

danışacam, – dedi. – Bilirəm, cırqursaqsan. İki kəlmədən sonra 

tutman tutacaq". Sözündən alınsam da, qəbul otağında gözlə-

məli oldum. Yarım saatdan sonra qəbuldan çıxdı, nə çıxdı. Hir-

sindən rəngi qapqara qaralmışdı. Birbaşa çıxış qapısına yönəldi. 

Mən də arxasınca. Dodaqaltı deyinir və söyürdü. Bəli,açıq- ay-

dın söyürdü hamını. "Nə oldu?”, soruşdum, “gedirik cəbhəyə?” 

Cavabı bu oldu: “Nə olacaq? Dedi, yuxarıda adamınız var? Qoy 

mənə zəng edib desinlər, göndərim sizi cəbhəyə.” Mat qaldım. 

Vallah, əlim üzümdə qaldı. Yəni belə də olirmuş? 

Gözəl yazıçımız, rəhmətlik Sara Oğuz ölüb gedib və bu 

hadisə mənim üçün hələ də sirr olaraq qalır. 

CƏFAKEŞLƏR 

 

Bizim dilimizi cilalayanların, nitqimizi səlisləşdirənlərin, 

ədəbiyyatımızı yaradanların, mənəviyyatımızı zənginləşdirənlə-

rin taleyinə baxın: 

Ə.Xaqani - 20 il Şabran zindanında məhbus. 

M.Gəncəvi - daşqalaq. 

İ.Nəsimi - dərisi soyulmaqla edam. 

M.Füzuli - məscid hücrəsində sakin. 

M.P.Vaqif -başı kəsilməklə edam. 

X.Natəvan - qohumu Abdulla bəy Asi tərəfindən böhtana 

məruz qalan. 

M.F.Axundov - nəşinə yiyə durub dəfn edəni yox. 

Dövrün onlarla qadın şairi - itirilib. Allah rəhmət eləsin 

böyük yazıçımız Əzizə Cəfırzadəyə. Bir xeylisinin adını üzə 

çıxardı. 

H.Cavid, Ə.Cavad, Y.V.Çəmənzəminli, M.Müşfi, ...rep-

ressiya qurbanı. 

Gəncədə hansı şəraitdə öldüyü naməlum. 

...Məhəmməd Hadi... 

АRXАSINDА DАĞ DURUB 

 

Siyasətdə qadağan olunmuş münasibətlər var ki, buna 

əməl etməyəndə ölkənin və xalqın taleyi risk altında qalır. Bu 

barədə kiçik bir miniatür: 

Bir qurd dağın dibində yol ilə gedirmiş. Dağın uca yerin-

də duran bir quzu bunu görüb başlayır söyməyə. Söyüb biyabır 

edir kişinin oğlunu. Qurd dayanıb quzunu altdan yuxarı seyr 

edir. Yanıb yaxılır və: -Ay axmaq quzu, -deyir, - bu sənin hünə-

rin deyil. Arxanı söykıdiyin o dağın hünəridir ki, səni belə höv-

lləndirib... Və yoluna düzəlib gedir... (Y.V.Çəmənzəminli) 

Odur ki, dədələrdən qalma bir məsləhət var. Farsca olan-

da nə olar: “Ba doşmanan müdara, ba dustan mürüvvət”... (düş-

mənlə ehtiyatlı, dostla mərhəmətli). 

ŞKAFDA QUMBARA 

 

90-cı illərin hadisəsidir. Qarabağda şiddətli döyüşlır ge-

dir. Ölkədə bir növ özbaşınalıq hökm sürür. Heç kim sabahkı 

günündən arxayın deyil. Şəhərlər boşaldılır, kimin əlinə nə 

düşsə, dərhal götürür. Hətta şəhər boşaldılanda qadınların qum-

bara yeşiklərini sürüyüb evə apardıqları və ya silah anbarından 

sursat, əl qumbarası oğulayıb çantalarında gəzdirdikləri də ol-

muşdu. Belə qaynar günlərin birində nənənin ad gününə yığışan 

xanımlar başlarını bir az da olsa savaş fəlakətlərindən uzaqlaş-

dırmaq üçün deyib gülür, çalışırmışlar ki, günün problemlə-

rindən bir az uzaq olsunlar. Elə bu zaman ehtiyat qab-qacağı çı-

xarmaq üçün dolabın qapısını açıb əşyaları çıxaran nənə birdən 

ovcuna gələn yumru topa oxşar ağır əşyadan şübhələnib qonaq-

lara tərəf yüyürür ki, bu nə olan şeydir, dolabdan çıxdı. Nənə-

nin əlindəkinin qumbara olduğunu görən xanımlar bir an içində 

çığırışaraq özlərini çölə atır. Əlində qumbara otaqda tək qalan 

qarı nəvəsini haylayır. Səs-küyə özünü yetirən nəvə isə onsuz 

da  qapıda hazır imiş. Qaçıb qumbaranı qarının əlindən alır. 

Heç demə, silahları evə daşıyanlardan biri də qarının nə-

vəsi imiş. Qumbaranı dolabda stəkan-nəlbəkinin arasında gizlə-

dibmış. 

Camaat silahları şübhəsiz ki, özünümüdafiə məqsədi ilə 

daşıyırdı. Yəni hər ev, hər məhəllə hücum edən düşmənlə üz-

bəüz vuruşa hazlaşırdı. 

BƏLƏK-MƏLƏK-KƏLƏK 

 

Uşaqlığın nağıllar aləmindən yeniyetməliyin romantik 

qoynuna, ordan da sentimentalizmin həzin sığalına uzun zaman 

ərzində əlvida deyə bilmədim. Bu saxta təxəyyül sarpmalarında 

başım daşdan-daşa dəydi... Özümə gəlmədim. Dünya mənim-

çün cənnət guşəsi, ətrafım hamısı mələklər idi və mən bu al-

danış içində "rahat" idim. Səylərim hər yerdıə boz üz görsə də, 

ümidlərim puç olsa da, mələk bildiyim insanlara hörmət və iz-

zətim azalmadı... Axır ki, müdrikliyin qapısında bir nəfər mə-

ləklərin əsil simasını açıb mənim beynimə yeridə bildi. Sağ ol-

sun. Gözüm bir qədər açıldı. Amma yox, sən demə, dünya 

dəyişmələri mənim ağlıma hələ də batmayıb və mən bu dəyişən 

dünyada artıq moşenniklərin dördgözlə axtarıb hərifləməyə ça-

lışdığı obyektlərdən biriyəm. Və qəribədir ki, sənin problemini 

100 adam bilirsə, 200 adam sənə "kömək etməyə" hazır olacaq. 

Amma Məşədi İbad əhvalatı olmasın, gərək “əvvəlcədən bir qə-

dər xərc çəkəsən". Çəkmədin, evin yıxıldı... Bəhrəsini görmək-

dən əlini üz. Allah eləsin, səhv edim... 

***  
 

Düz deyirlərmiş, səndən xahiş etməyincə, kimsəyə yaxşı-

lıq etmə. 

***  

 

Danabaşlarla əsla vaxt itirməyin. Onları islah etmək 

mümkün deyil. 

***  
 

Vallah, feysbukda eşşəklərlə bağlı videolara baxanda belə 

qənaətə gəlirəm ki, dördayaqlı eşşəklər ikiayaqlı eşşəklərdən 

daha mərifətlidir. 

ÜRƏK... ÜRƏK...  

 

Bir neçə il bundan əvvəl bir dəst kostyum almışdım. Pen-

cəyi bir az yöndəmsiz çıxmışdı deyə, geyə bilmirdim. Apardım 

evimizin yaxınlığındakı dərziyə ki, pencəyin əcayib görkəmini 

abıra salsın. Dərzi harasa çıxmışdı. Gözləməli oldum. Gördüm 

darıxıram, düşündüm ki dərzi xanım gəlincə bir az eşikdə gə-

zim, həm də pişiklər üçün bir aydan yuxarı müddət ərzində çan-

tamda gəzdirdiyim yemi həyətdəki pişiklərə verim yesin. 

Həyətdə pişik yox idi. Halbuki ötən il bu həyət pişiklə dolu idi 

və mən Məstanəni də buradan tapıb övladlığa götürmüşdüm. 

Yeri gəlmişkən, qocalığın ən pis əlamətlərindən biri də heyvan-

lara olan qeyri-adi rəhm hissinin rahatlıq verməməsidir. Mən də 

bu xəstəliyin əsiriyəm və elə çantamda aylarla gəzdirdiyim pi-

şik yemi də ona görədir ki, harda pişik görsəm, yemləyim. Bə-

zən mənlə yanaşı yeriyən dost-tanış mənə kömək üçün çantamı 

götürür ki, mənə ağırlıq olmasan və dərhal da soruşur, nə ya-

man ağırdlr, bunu necə gəzdirirsən? Nə cavab verim? Ta demi-

rəm, içində pişik yemi gəzdirirəm. Bəli, həyətdə pişik tapma-

dım. Qayıdıb dərzixanaya gedəndə yanaşı qapının ağzında – de-

yəsən qəssabxananın qarşısında bir yetkin dananın bağlandığını 

gördüm. Dana boğazından, buynuzlarından bərk-bərk sarınmış 

və qısa örkənlə dirəyə bağlanmışdı. Başını belə zorla tərpədirdi. 

Nəsə tapmış kimi dərhal heyvana doğru yol aldım. Yaxınlaşan-

da dana başını inkar edirmiş kimi tərpətdi. Mənə elə gəldi ki, 

"bura gəlmə" deyir. Baxmadım, getdim, yanında durub, bir-iki 

saatdan sonrakı taleyindın xəbərsiz heyvanın başını sığalladım. 

Gözünü hərləyib mənə baxdı. Ürəyimdən bir sızıltı keçdi. 

"Bilmir, bilmir ki bunu buraya kəsməyə gətirblər" fikri içərini 

doğradı. Əlimdə selafon torbada gələndə marketdən aldığım isti 

çörək vаrdı. “Nəylə kəsim bunu?” düşündüm. Amma barmaqla-

rımla dartışdırıb çörəkdən bir parça qopardım. Dananın ağzına 



Düşdüm elə аyаğınа hаqq sözün 

 

51 

 

yaxınlaşdırdım. "Yəqin acsan", dedim. Dana çörəyi iylədi və 

dili ilə əlimdən aldı. Çeynəyib yeyincə yanında durdum. Bu də-

fə daha iri parça çörək kəsib ona uzatdlm. İylədi və üzünü çe-

virdi. Elə bu zaman qulağıma "ay xala, ay nənə, kənar dur", de-

yən qışqırıq səsi gəldi. Çönüb baxdım. Oğlan özünü hövlnak 

mənə tərəf atdı."Vurağandı, kənara dur", deyə qışqırdı. Mən: 

"Nə var! Kəsəcəksən deyə, heç nə yeməməlidir?" deyə ondan 

da hikkəli soruşdum. Oğlan bu dəfə:."Çörək yemir, Vurar sizi” 

- deyə yumşaq səslə məni güzəştə getməyə meyilləndirdi. Mən 

ürəyim ağrıya-ağrıya qulağımda dananın bir neçə saatdan sonra 

bıçaq çəkiləcək boğazının xırıltısı ilə oradan uzaqlaşdım. Bəli, 

biz canlılar biri-birimizin ətini yeyə-yeyə yaşayırıq..  

*** 

 

Xoşbəxtliyin insan simasımda klassik təzahürünü görmək 

üçün hambalın Məşədi İbadın toyundakı simasına baxmaq kifa-

yətdir. 

***  

 

Yaddaşım qara gecədir. Künc-bucağı - əl havası. 

 

*** 

 

Zirəddin proqnoz verdi ki, martda bəzi bürclər qəfil varla-

nacaq. Amma adlarını onlar varlananda açacam. 

 



Düşdüm elə аyаğınа hаqq sözün 

 

53 

 

 

DƏCƏLLƏR 

 

3-cü sinif şagirdiydim. Yaxşı oxuyan şagird kimi bacımla 

birgə ən birinci partada otururduq. Bizdən arxadakı partada da 

bizim kənddən olan iki bacı – Pəri ilə Tükəzban otururdu. On-

lardan arxada 3 oğlan. Rus dili dərsiləri həmişə səs-küylü, oğ-

lan uşaqlarının dəcəlliyi ilə keçirdi. Müəlliməmiz Şimali Qaf-

qazdan göndərilmiş mavi gözlü qəşəng bir rus qızı idi. Bir dəfə 

dərsin ortasında birdən Pəri ayağa qalxıb həyəcanla qışqırdı: – 

Uçiteeel... görürsən bunları, – əlilə arxa partada oturan oğlanla-

rı göstərdi, - tetradım yoxdur. Qarapişiiik... Müəllimə görünür, 

pişik sözünün mənasını bilirdi, amma bilmirdi ki, o vaxtlar xal-

qın, xüsusın kəndlilərin dilində “oğru” mənasında "qrabşik" sö-

zü "qarapişik" kimi işlənir. Odur ki, cəld özünü oğlanların par-

tasına yetirdi ki, pişik, həm də qara – uşaqlara xəsarət yetirmə-

sin. Yetib oğlanın əlindən tutub partadan kənarlaşdırdı, başını 

salıb partanın altını, çanta yerlərini yoxladı. Bir şey tapmayan-

da Pəriyə açıqlandı: – qde zdes pişik?  Qde? – Birşey başa düş-

məyən Pəri çantasını qaldırıb müəlliməyə göstərdi ki, yəni bax, 

çantadan dəftər-kitab yoxa çıxıb. Və eyni zamanda yenə" qara-

pişik" deyə hay-küylə müəlliməni başa salmağa çalışdı. Müəl-

limə çantanı da götürüb içərisinə baxdı: – qde pişik, qde, qde, 

deyə, – əsəbi halda təkrarladı. Pəri sakitləşmir, pişik “yox eee.. 

qarapişik”, deyə təkrarlayırdı. Bütün bu müddət ərzində sinif 

bir-birinə dəymiş, şuluqçu oğlanlar isə gülməkdən halbahal ol-

muşdular.  

Axır müəllimə də bezib, “a.. pişik yox, yox” deyib yerinə 

keçərək çətinliklə də olsa, sakitliyi bərpa edib, dərsinə davam 

etdi. 

KİRƏKEŞLİK 

 

Ömrümün ən gözəl illəri kirayə daxmalarda və tələbə 

yataqxanasında keçib. Həmişə gözdə-qulaqda olmuşam ki, in-

dicə sahibə gəlib deyəcək ki, otaq mənə lazımdı, özünə başqa 

yer tap. Və ya yataqxana komendantı bu saat gəlib qapını döyə-

cək ki, buraya tələbə buraxıram, özünə ev tut. Daimi narahatlıq, 

daimi yol üstündə olmaq hissi duyğularımı, əsəblərimi sim kimi 

gərgin saxlamağıma səbəb olub. Və bu, kompleksə çevrilib. 

İndi yaşın bu vaxtı yenidən həmin hissləri keçirməyə başlamı-

şam. Sanki mən öz evimdə deyil, kirayədə yaşayıram. Və tez-

liklə bu evdən, bu məkandan, bu dünyadan çıxmalıyam... Bəli, 

Yer kürəsi bizim kirayə yaşadığımız məkan imiş. Haqqını 

ömürlə ödəyirik. 

XARAKTERLƏR SINAĞI 

 

Biz nə üçün bir-birimizi sevmirik? Bu sual S.Vurğunla 

bağlı mülahizələrini bölüşənlərdən birinin dilindən verilib. 

Doğrudan da: nə üçün? Fikrimcə, ilk səbəb içimizdə olan paxıl-

lıq, gözügötürməzlik hissidir. Bu xasiyyətimizə dair bir klassik 

lətifə də var: 

Bir gün üç böyük qazanı su ilə doldurub ocağın üstünə 

qoyrlar. Su qaynayanda birinə erməniləri atıb, üstünü ağır 

qapaqla bağlayırlar, ki, çıxıb xilas olmasınlar. O birinə gür-

cüləri atırlar.  Bunun ağzını su dəyirmanının ağır daşı ilə örtü-

lər. Üçüncü qazana azərbaycanlıları doldururlar. Amma qaza-

nın ağzı açıq qalır. Örtmürlər. Maraqla soruşan olur ki, onu ni-

yə örtmürsünüz? Cavab verirlər ki, narahat olmağa dəyməz. 

Onlar qaça bilməyəcək. Biri çıxıb qaçmaq istəsə, o biri ayağın-

dan dartıb salacaq qazana. 

 

https://l.facebook.com/l.php?u=http://qoyrlar.Su/?fbclid=IwZXh0bgNhZW0CMTAAYnJpZBExcnpMMHprMXdkZjVZcGFxRQEeY9ae7KGDUpaO3r1oYT8uHsOebYDTTwrg4Cr8s0FDL8CVZMRdM3va1OAiXe0_aem_1IwVVNpgrv0ESda7P9aS0Q&h=AT0zGiwOSQkY8uZunVR5eaAb9AI6TgjsHqVOyIOZavAJTPv8wv1FcLGT8kSC0orJ-zuj7Fuk9XVDPcLjybgSiCXWElhQR_agxbKnUhlmNxYYQJ1ixEO0xcdKN-88B6rXkstc78lhN4G5xo8W&__tn__=-UK-R&c%5b0%5d=AT07jfmOBTByO1sYshs7gFMqssx97CThBKVFOwE4rYKBVNeZ1VEyphx-LYLDIOZNHHZdjkdqholj-WF0iLx_UKbA_KPFBvzgVyNdg6BjNv_mxAiCaFlWsBnpxA57zMfoSo6OEyVyxsVS5FLAwaQFPwHgzZe07hzTdfKIXk_1Ytg

ƏSL POEZİYA 

 

Obyekt kim olur-olsun, məqsəd nə olur-olsun, əgər yük-

sək səviyyəli poeziya nümunəsi yaranıbsa, burada ancaq sənət 

əsərindən söhbət gedə bilər. S.Vurğunun Vətənə də, rəhbərə də, 

partiyaya da, siyasi rejimə də həsr etdiyi şerlər özünün məntiqi 

axarı, fəlsəfi tutumu, poetik səviyyəsi ilə nümunəvidir. S.Vur-

ğun poetik fəlsəfi təfəkkürümüzün aforistik ifadə xəzinəsini 

zənginləşdirən elə şeirlər, elə beytlər, elə misralar yaradıb ki, 

dilimizin ana xətti hesab olunan atalar sözləri, məsəllər, aforis-

tik ifadələr sırasında özünə layiqli yer tutub. Diqqət yetirin: 
 

Günəşi örtsə də qara buludlar, 

Yenə Günəş adlı bir qüdrəti var. 

Qızılı udsa da, qara torpaqlar, 

Yenə qiymətini özündə saxlar. 

Yaxşı, gəl əl götür bu inadından, 

Bu qədər naşükür olmasın insan.. 
 

S.Vurğun yaradıcılığının poetik-fəlsəfi məqamlarının 

araşdırılması xüsusu tədqiqat tələb edir. Onun poetik təfəkkürü-

nün dilimizin folklor bazasına verdiyi töhfələri ancaq Nizami 

Gəncəvi yaradıcılığı ilə müqayisə etmək olar. Bu qısa yazıda 

isə bütün bunları əhatə etmək əlbəttə qeyri-mümkündür.  

Şairin, mənsub olduğu sənəti, onun bağlı olduğu məsləki, 

fəaliyyət istiqamətini dəyərləndirən rəhbər şəxsə şer yazması 

tamamilə təbii haldır. Şairi vəcdə gətirən, onu cəmiyyətin vacib 

və zəruri şəxsiyyəti yerində görən, mədəniyyətinin, dilinin inki-

şafı, zənginləşməsi yollarının proqramını təqdim edən bir reji-

min də, bir siyasətin də, bir rəhbər xadimin də şerin tərənnüm 

obyekti olmağa haqqı var. Və Səməd Vurğun dövrünün oğlu, 

qüdrətli şairi olaraq təkrarsızdır, poeziyası bu gün üçün də dil-

lər əzbəridir: 

El bilir ki, sən mənimsən, 

Yurdum, yuvam, məskənimsən, 

Anam, doğma vətənimsən, 

Ayrılarmı könül candan, 

Azərbaycan, Azərbaycan?! 

GÜLÜMSƏ 

 

Çoxdan tanıdığım bir xanımla rastlaşdım. Təsadüfən. Qa-

nıqara idi. Əsəbdən rəngi boğulmuşdu. Mən ərklə: 

-Nə olub, - dedim, - gəmilərin batıb? 

Üzümə baxdı, məyus-məyus gülümsündü: 

- Vallah, - dedi, - bilmirəm, ağlayım, yoxsa gülüm. O gün 

fb-də bir nəfərin məsləhət gördüyü fikrə əməl edib zibilə düş-

müşəm. 

- Nə zibil?- marqla bir az da yaxınlaşdım. 

- Əşi, yazıb ki, rastlaşdığınız adamlara gülümsəyib keçin 

yanından. Mən axmaq da o ğün üzbəüz gəldiyim bir cütlüyə gü-

lümsündüm. Yəni "xoşbəxt olun" mənasında. Elə bir az aralan-

mışdım ki, arxadan kiminsə saçımdan yapışıb məni yoluşdur-

duğunu gördüm. Çöndüm ki, cütlüyün xanım nümayəndəsi. 

- Ləçər, - deyə qışqırdı, - ərimi hardan tanıyırsan? Ona 

göz vurursan. 

And belə, fənd belə...Əl çəkmir. Kişisi də gəlib bunun əl-

lərini yaxamdan qopara bilmir. 

Hədələdi məni ki, tapacağam yerinizi. Evinizəcən yandı-

racam səni. 

İndi qorxu düşüb canıma, birdən bizimkinə nəsə çatdlrdı, 

nə cavab verəcəyəm. Vallah zibilə düşmüşəm... 

-Mənə deyən yoxdu ki, ay avam, niyə hər yazılan hətə-

rən-pətərənin başına ip salırsan ki, axırda da bu günə qalırsan? - 

tanışım deyinə-deyinə mənlə vidalaşmadan belə, uzaqlaşıb 

getdi. 

Ta, nə desın?! 

YADDAN ÇIXMAZ “37”  

 

Adi adamların şeflərinə və ya inzibati xidmət orqanlarına 

cəsusluq etməklə baş girləməsi onların ölümdən əvvəlki hə-

yatının lənətlə qarşılanan hərəkəti olsa da, ölümlərindən sonra 

kimsənin yadında qalmır. Amma bu fitnəkar hərəkət ziyalı, 

qələm sahibi, şair, yazıçı tərəfindən törədilirsə, heç vaxt yaddan 

çıxmır və zaman-zaman gələn nəsillər tərəfindən lənət, töhmət 

və nifrətlə qarşılanır. Onlar şedevr yaradıb qoysa belə, şəxsiy-

yətlərinin ləkəsində çirkaba bulaşmış olur...  

Yaddan çıxmaz “37”. 

MERACI NURLU BACIM 

 

Əziz bacım, gözəl bacım, pir-peyğəmbər bacım, mələk 

timsallı bacım, ömrünü-qününü, güzgü kimi açıq, şəffaf qəlbini, 

ailəsinə, qohum-qəbiləsinə, xalqının mentalitetinə həsr etmiş 

xəfif təbəssümlü, haqq diləkli, dünya malında gözü, tamahı ol-

mayan, "yox" üstündə ömür-gün yoldaşına qabarmayan, sinəsi 

milli mədəniyyətimizin nağıl, dastan, bayatı mücrüsü olan, si-

nədəftər bacım, bədahətən dediyi söz düzgüsü ilə hamımızı 

heyran qoyan bacım, canıyananım, ömür yolunun son həddi – 

meracın nurlu olsun. 

Bacım can, Allah bir qаydа olаrаq sevə-sevə yaratdıqla-

rını dünyadan doyurub aparır. Bu Allahın mükafatıdır, onlara 

sevgisinin mesajıdır ki, ömrü bir qədər səxavətlə verir. 87-nin 

tamamına iki ay qalmış "əlvida" çağırışın mənə bir az gec çatdı. 

Gec ona görə deyirəm ki, biz sözləşmişdik, dünyanı birlikdə 

tərk edək. İnanmazdım ki, məni qoyub gedəsən. 

Dilinin son kəlməsinə, qəlbinin son istəyinə, baxışının 

son vidasına çata bilmədim. 

İstəkli bacım, əziz bacım, xəstə canınla səni arxamda du-

ran uca dağa bənzədirdim. Bu şübhısiz ki, bizim bir-birimizə 

olan bacı məhəbbətinin böyüklüyündən irəli gəlirdi. Son kəl-

məni eşidim deyə, rayona qədər olan 2 saatlıq yolu Allaha yal-

vara-yalvara getdim. İçimdə bir ümid qığılcımı vardı ki, dilinə 

çatacağam. 

Bacım can, kəndə çatıb evinizə yaxınlaşanda küçədə yı-

ğışan adamların çoxluğundan bildim ki, dünyam uçub dağılıb. 

Yetişib kəfənlənmiş üstüörtülü cəsədinin ayağına yıxıldım. Əl-

lərim əllərini axtardı, tapmadı, gözlərim məsum baxışlarını ara-

dı, tapmadı, qollarım boynunu qucaqlamaq istədi, tapmadı, ba-

şımı ana nəvazişli isti sinənə söykəyib hönkürmək istədim, 

fəqət qupquru quruyub daşa dönmüş çiyinlərini örtüyün üstün-

dən oxşamalı, sənə ağı deyib hönkürməli oldum: 

 

Gəlmişəm anım yerinə, 

Can verim canın yerinə. 

Dur, mən uzanım yerinə, 

Bacım, haray, 

Tacım, haray... 

Bu gün ağrım, 

Açım, haray!... 

 

Allah sənə qəni-qəni rəhmət eləsin, bacım can.  Sən şərəf-

li, ismətli, ləyaqətli, mərifətli, sədaqətli, mərhəmətli bir qadın 

ömrü, ana ömrü, bacı ömrü, qonum-qonşu ömrü, vətən qızı öm-

rü, ömür-gün yoldaşı ömrü yaşadın. 

Məndən ayrıldın, uzaqlaşdın, demirəm. Tezliklə sənə qo-

vuşmaq ümidi ilə: Əlvida. 

MAQNİT ÇAŞQINLIĞI 

 

Qəribə gülməli bir vəziyyətə düşmüşəm. Birdən ev tele-

fonuma mobil telefondan zəng gəldi. Götürdüm. Uzun uzadı rə-

qəmlərdən ibarət nömrəni tanıya bilmədim. Amma cavab da al-

madım. Həmin nömrəni qaytarıb zəng elədim. Cavabsız qalıb 

adboy verdim. Xeyli müddət düşündüm ki, bu kim ola görəsən. 

Mobildən ev telefonunu yığıb. Halbuki elə mobil telefona da 

zəng elə bilərdi. Bütün günü neylədimsə, bu fikir başımdan çıx-

madı. Axır götürüb həmin nömrəyə bir də zəng elədim. Dəstək 

qulağımda gördüm mobil telefona zəng gəldi. Tələsik dəstəyi 

qoyub mobili götürdüm. Burada da adboy. Lap dilxor oldum. 

Mobildəki nömrəyə nəzər saldım. Bir xeyli baxdım. "Kimin 

nömrəsi olar? Bu niyə cavab vermədi? Birdən elə bil yuxudan 

ayıldım."Aaa...bu ki mənim ev telefonumun nömrıəidir. Mən 

özümə zəng etmişəm? Amma axı mən mənə zəng edənin nöm-

rəsini yığmışdım. “Bir də yığdığım nömrəyə baxanda az qala 

məni tok vurmuşdu. Heç demə, bu nömrə mənim mobilimin 

imiş... Tanımamışam nömrəmi. Təsadüfən barmağım mobildə 

öz ev telefonumun nömrəsinə toxunub. Özümə, sonra yenə 

özümdən özümə zəng etmişəm. 

Deyirəm də... Bu maqnit burulğanı adamları çaşbaş sal-

maq üçün süni yaradılan bir həngamədir ki var... 

ÖTƏNLƏRDƏN... 

 

Qadınların 6-cı qurultayına yazdım: 

Təbrik edirəm, əziz qadınlar! Uğurlu, xeyirli olsun! 

Birinci, ikinci, üçüncü qurultayın dəvətlisi olmuşam. 

Rəhmətlik Ulu Öndərimiz şəxsən iştirak edirdi bu qurul-

taylarda. Onun qurultay zalına daxil olması, zalın ayağa qalxıb 

sevinc nidaları və alqışlarla onu qarşılaması hələ də gözüm 

önündədir. 

Ulu Öndər Azərbaycan qadınları barəsində o qədər şövq-

lə, məhəbbətlə, maraqlı və cəlbedici faktlarla danışır, Azərbay-

can qadınının əsil-nəcabəti, ana kimi fədakarlığı, vətən sevgisi, 

mərdanəliyi, ədəb-ərkanı, ləyaqəti, zəhmətkeşliyi, dözümlü-

lüyü, səliqə-səhmanı, qəhrəmanlar, sərkərdələr anası olması ba-

rəsində o qədər zəngin nitq bəlağəti ilə məruzə edirdi ki, qadın 

olduğuna sevinir, qürur duyurdun. 

Allah Ulu Öndərimizə rəhmət eləsin! O xalqını, vətənini 

böyük və müqəddəs bir məhəbbətlə sevirdi. 

YАS MƏRАSİMİNİN “YEDDİSİ” 

 

Yas mərasimlərində 3 (üç) 7 (yeddi), 40 (qırx) 

 rəqəmli ad göstəricilərinin mifik mənbələri 

 

Yаs mərаsimləri içərisində xüsusi mifik, semаntikyа mа-

lik olаn 7 rəqəminə münаsibət əcdаdlаrımızın təfəkkür formа-

lаşmаsı ilə bаğlıdır. 

3 (üç) - yas mərasimi kimi Zərdüşt ənənələri ilə bağlı bir 

məfhumun ifadəçisidir. Avestada bu mərasim mərhumunn ölü-

mündən 3 gün sonra himsyıdizlikdən xilas olub Günəşin hima-

yəsinə keçdiyi günü bildirmişdir. Məlum olduğu kmi, Azərbay-

canda islam dini 3 dinin qovuşuğunda təzahür etmişdir: atəş-

pərıstlik, buddizm və islamiyyət. İslam dini yerli dindarların 

inancında buddizmdən dağa, köklü ağaca, suya; atəşkəstlikdən 

oda, atəşə işığa sitayiş ənənələrini özünə birləşdirmişdir. Nov-

ruz bayramında bayram ənənələri daxilində dua oxumaq, çər-

şəmbələri ibadətlə keçirmək; buddizmdən isə dağlara və daşlara 

pir kimi ibadət etmək, nəzir demək kimi adətlər bu dinlərin is-

lam rituallarına qovuşması şəklində üzə çıxmışdır. Bu mənada 

ölən adama 3 verilməsini də həmin qovuşmanın bir əlaməti he-

sab etmək olar. 

Üç mərasimi də Allaha ibadət, mərhumun ruhuna dualar 

oxumaq və ehsan verməklə keçirilir.  

Yeddi sözünün mifik semantika qazanması tarixi qədim 

Şumer, Akkad mifik təfəkkürünə bağlıdır. Belə ki, qədim Ak-

kad və Elam yazılarında yeddi şər ruhun varlığından söhbət ge-

dir. Ruhların "O dünya" deyilən astral aləmlə və ölümlə bağlı 

bir anlayış olduğunu nəzərə alsaq, şər ruhların şər hərəkətlərə 

rəhbərlik edən müfük qüvvəlır olaraq, qədim dünyanın mənəvi 

təfəkkür anlamları sırasında mövqeyi aydın olar. Mərhumların 

şər ruhlardan qorunması vaxtı və şər ruhların ölü cəsədlərə təsir 

mexanlzmi barəsində bir-birindən uzaq ölkələrdə yaşayan müx-

təlif xalqların adət-ənənələrində oxşarlıqların mövcudluğundan 

bəhs edərkən Oljas Süleymenov yazır ki, dəfn mərasimi və 

onun ünsürləri bir xalqdan digərinə yalnız din vasitəsilə keçir. 

Belə qənaət hasil olur ki, 7 mifik fakturası da 3 mifik anlamı 

kimi mərhumların ruhunun şər qüvvələrdən qorunması məqsədi 

daşıyır. Məişətimizdə bu anlayışın da islam dini daxilində onun 

müqəddəs duaları ilə qaynayıb-qarışdığını görürük.  Azərbay-

can mühitində "yeddi" mifik obrazının işlənmə tarixi islamdan 

əvvələ - III - II minilliklərə gedib çıxır. Y.V.Çəmənzəminli na-

ğıllarımızdakı "yeddibaşlı div", "yeddi gün yeddi gecə" ifadə-

lərindən danışarkən "yeddi sözünün" sehirli qüvvə kimi möv-

cudiyyətindən nümunələr gətirmişdir. 

ÇİÇƏKLƏRİN DİLİ 

 

Günçiçəyi - mənim qəlbim səni hər yerdə axtarır. 

Limon yarpağı - əlvida, məni unut. 

Söyüd budağı - nə üçün xoşuna gəlmirəm? 

Qərənfil - sən gözəlsən. 

Çayır - mənə nifrət etmə. 

Şabalıd - üzr istə məndən. 

Ağ şəbbəgülü - sevgimin qarşısında acizlik etdin. 

Bağ şəbbəgülü - gəl barışaq. 

Qırmızı qızılgül - odlu məhəbbət 

Ağ qızılgül - ayrılıq. 

Bənövşə - həsrət. 

Qargülü - məndən uzaq ol. 

Ağ su zanbağı - gəl barışaq. 

Böyürtkən -Mənə hirslənməkdən əl çək. 

Qızılgül yarpağı -Bəli, razıyam. 

Dağ laləsi - Gözəllik keçir, tələs. 

Ətirşah -Səninlə gizli söhbətim var. 

Zəng çiçəyi -Yenidən söhbət etmək üçün bu gün görüş-

məliyik. 

İnci çiçəyi - Mən səni sevirəm, səndən xəbərsiz. 

Dərgil çiçəyi - sənə inanmaq olarmı? 

Yarpız - Keçmiş söz-söhbəti qəlbindən sil. 

Keçisaqqalı - Sənə olan sevgimə zərrəcə şübhə etmə. 

 

AQİLLƏRDƏN 

 

Xoş sifət bağlı qapıların açarıdır. 

Ürək ürəyə görə, mədə çörəyə görə. 

Gülü sevən tikandan qorxmaz. 

Yaxşı oğul ata bağı, pis oğul ürək dağı. 

Hündür budaqların meyvəsini qarğa yeyər. 

Dahilər gəlirlər, getmirlər. 

GÜNAHIM 
 

5-6 yaşında olardım. Bağçamızda gəlinciklərimizə ev dü-

zəldib bacımla oynayırdıq. Oturduğum yerdə birdən hiss elədim 

ki, çılpaq dizimin altından nəsə soyuq bir şey sürüşüb keçdi. 

Ayağa qalxıb paltarımın ətəklərini çırpdım. Heç nə yox idi. 

Oturub oyuncaqlarımla məşğul oldum. Bu hesabla düz bir saat 

keçdi. Axşamüstü idi. Anam bizi evə çağırdı. Ayağa qalxdım. 

Və qalxmağımla kürəyimdən nəyinsə sürüşüb düşdüyünün fər-

qinə vardım. Gözümü yerə zilləyəndə ayağımın yanından bir 

ilanın sürünüb getdiyini gördüm. Qorxudan huşumu itirdim. 

Gözümü yataqda açdım. Hamı şükür deyirdi. İlan bir saat kürə-

yimdə necə yatmışdısa, məni sancmamışdı. 

Bu hadisə ilə bağlı kənd ağsaqqalları çox versiyalar söy-

lədi. Deyilənlərdən belə məlum oldu ki, ilan mənə nəyisə xəbər 

verməyə gəlibmiş. İllər keçdi. Kənddə ilanlar haqqında belə bir 

deyim gəzirdi: "İlanı görüb öldürməyənə lənət. Öldürüb basdır-

mayana lənət. Basdırıb quyruğunu bayırda qoymayana lənət".  

İlan ulduz görməsə, ölməzmiş. Quyruğu da ona görə bayırda 

qoymalı imişik ki, ulduzu görsün. Nə isə... İllər ərzində ilanlar 

məni təqib etməli olmuşdu. Ailəmizdən heç kim mənim qədər 

rastlaşmadı ilanlarla. Mən isə həmin o lənətləmələri xatırlayıb 

hamısını öldürürdüm.Təkcə təpələrdə üstündən adladığım o 5 

ilandan başqa. 

YALAN DÜNYALARDAN 

GERÇƏK NİDALAR 
 

II nida 
 

Yaxşı hesab etmək olardı, əgər hesab etdiyin yaxşıdırsa. 

Nəyi ki rədd edirik, bizə çox yaxın olur, çünki rədd edilə-

nin cazibəsi get-gedə güclənir. Heç bilmirsən o, enerjini hardan 

alır. 

Hər şey hisslərinin qənaətinə ayırdığın vaxtın içində əri-

yib gedir. Belə ki, vaxt səndən apardığını birdəfəlik aparır. 

Vaxtın geriyə yolu yoxdur. Dəstəyindən tutub özünə tərəf çək-

diyin qapını ya açarsan, ya örtərsən. O sənin qapının hansı tərə-

fində durmağından asılıdır; içəridəmi, eşikdəmi, qapının arxa-

sındamı, önündəmi. Vaxt isə qapı deyildir. Elə yaxşı ki, deyil. 

Amma qapını açıb-örtən səndən çox, vaxtdlr. Gedişinlə gəlişin 

arasındakı vaxt. 

İlahi duyğu bəsitlik deyil, özünü şəhid etməkdir. Nə uğ-

runda? Nəyin naminə? Obyektsizlik ilahi duyğunun obyektidir. 

Qədir gecəsində yandırılan şamların çoxluğu ilə müqayisədə 

ilahi duyğudan gözlədiyin heç nədir. 

Ümumən qarmaqarışıq düşünüb, aydın yazmaqdansa, ay-

dın düşünüb qarmaqarışıq yazmaq daha hörmətlidir. Diqqət-

çəkən anlaşılmaz olduqca, diqqət mərkəzinə çevrilir. Xüsusən 

də irəli canatmalarda. 

Belə məqamlarda gözünə ancaq bir nəsnə görünür - o da 

sənin özün...Özünə uyduqca vurulursan özgəsinə. "Məndən 

başqa kimsə yox" "səndən başqa kimsə yox"a çevrilir. Çevril-

mə yaxşı hal deyil. Çevrilmənin dərəcə hesabı 180-ə çatanda ya 

yaxşı adam olursan, ya pis. O asılıdlr sənin çevrilmə anındakı 

mövqeyindən. 

Yarımçıq içilmiş sağlıqlar kimidir yarımçıq ömürlər. 

Ölən özü üçün ölür. Amma qalanın hesabından da nəsə aparır. 

Ölənin ölümü ilə yaşayır qalan, ölənin ölümünü yaşayana qədər 

keçəcəyi vaxtın ölçüsü ölümə alışmaq durumuna dayanır. 

HEYVANLARA RƏHM EDİN, İNSANLAR 

 

Ötən əsrin əvvəllərində bir oğlan qarğa tutur. Qarğanın 

bir gözündən mili salıb o biri gözünü də deşir. Və quşu buraxır. 

Quş kor gözlərin əzabı ilə düz göyün yeddinci qatəına millənir 

və yoxa çıxlr. Ta o kor olmuş qarğanı görən olmur. Həmin oğ-

lan böyüyür, evlənir. Allah ona dalbadal 7 oğul bəxş edir... Ha-

mısı da kor doğulur... Budur Tanrının ibrət dərsi. 

 

*** 

 

Füzuli rəhmətlik günahkar oldu, dedi ki: 

”Aldanma ki, şair sözü əlbəttə yalandır!. İndi hamı baş-

layıb yalan danışmağa. Desinlər ki, bu da şairdir. 

BİLƏNLƏR BİLMƏYƏNLƏRƏ DESİN 

 

Bir mesaj yazdım. Hamını maraq elə çulğadı, az qaldım 

özüm də inanım ki, doğrudan da bilmirlər. 

Və buradaca rəhmətlik Molla Nəsrəddinin bir lətifəsi düş-

dü yadıma: 

Bir gün Molla məsciddə movizə deməli olur. Amma bu 

dəfə nədən danışacağını xatırlaya bimir. Odur ki, vaxt qazan-

maq üçün üzünü dinləyənlərə tutub deyir: - Camaat, bilirsiniz, 

nə var? 

Adamlar bir ağızdan; - Yox, bilmirik. Nə var ki? - soruşur 

molladan. 

Molla: - Bilmirsizsə, ta mən sizə nə deyim axı? - deyə 

adamların boynuna minnət qoyur. Bu minnətə dözməyən adam-

lar: -Yox, eee.. Bilirik, bilirik, - deyir. Molla sevincək: - Həəə, 

lap yaxşı. Bilirsinizsə, ta mənim deməyimə ehtiyac yoxdur,- de-

yə minbərdən düşmək üçün özünü yığışdırır. 

Çaş-baş qalmış adamlar: - Yarımız bilirik, yarımız yox, - 

deyib mollanı yola gətirmək istəyir. Onda molla cəld: - Eləsə, 

bilənlər bilməyənlərə desin nə var, - deyib minbərdən enir. 

BАLLАDА  

 

Xaçmaz... Mənim xoş məramlı Xaçmazım, mərd sifətli 

Xaçmazım, sözü işi bir olan Xaçmazım, vaxtilə adı nadir hal-

larda çəkilən Xaçmazım bu gün mədəniyyət, şeir, sənət ocağına 

çevrilib. Ocağın gür yansın, sənət adamlarının əzmi, iradəsi, 

istedadı tükənməsim, Xaçmazım. 

Rayonun Xaçmaz adı ilə mənim bu gün vəcdə gəlməyimə 

səbəb olan hörmətli İCRA BAŞÇISINA, bu sahədə səylərini 

əsirgəmıyən regional Mədəniyyət Muzeyinin direktoru əziz 

Pakizə xanıma, rayon icra hakimiyyıtinin məsul əməkdaşı 

istəkli Yaqut xanıma minnətdarlığımı bildirirəm... 

MÖCÜZƏ 

 

Bu gün xəstə olan tanış-bilişdən tez-tez eşidilən bir şi-

kayət var; nəfəs ala bilmirəm, boğuluram. 

Doğrusu, təzə xəstəlik deyil. 

1970-ci ildə öskürəklə birgə yarandı məndə bu əlamətlər. 

Getmədiyim poloklinika, müraciət etmədiyim həkim, analiz 

vermədiyim laboratoroya qalmadı. Hətta zobdan da, o zəhimar 

şişdən də şübhələndi həkimlər. Analiz zob və şiş göstərməyən-

də əllərini üzüb oturdular. Mən isə ümidimi də üzdüm. Əlbəttə 

müalicədən. Ta nədən olacsqdı? !Amma sən demə, Tanrı məni 

sınayırmış. Özü göstərdi şəfa yolunu. Möcüzə deyildi, bəs nəy-

di bu?! 

Bir gün tramvayla evə gedirdim. Növbəti dayanacaqda 

vaqona iki nəfər qadın daxil oldu. Məndən irəlidə iki adamlıq 

oturacaqda oturdular və söhbətə başladılar. Mən, a tövbə, kənar 

adamların söhbətinə müdaxilə edəm, ya qulaq asam...belə şey 

olmayıb. Amma bu qadınlar elə bil mənim eşitməyim üçün bir 

az da tramvayın gurultusunu batıran səslə ucadan danışırdılar. 

Sanki kimsə məni silkələdi "qulaq as". Diqqət kəsildim. Biri 

danışır, o biri dinləyirdi: “Bacı, ölürdüm, öskürək, boğulma... 

həkim qalmadı getməyim. Heç bir müalicə kömək etmədi.  “Elə 

mənim günümdəymiş yazıq ki”, düşündüm. Mənə bir qoca kişi-

ni nişan verdilər ki, get onun yanına. O sənə yol göstərər. Bacı, 

getdim və Allah onun canına sağlıq versin, nə demişdisə, elə-

dim. Yanındakı qadın maraqla -Nə demişdi, - soruşanda sirri 

açdı: - Dedi, yarım kilo təmiz bal tap. Hər gün səhər yeməkdən 

əvvəl o baldan bir qaşıq ud. 15-20 dəqiqədən sonra yemək ye. 

Bacı, elədim. Düz bir ay... Elə kəsdi kökünü xəstəliyin ki, neçə 

il keçib, bir dəfə də xəstələnməmişəm. 

Əlbəttə, mən bu söhbəti təsadüfi hesab etmədim. Allahın 

məhz mənə ünvanlafığı möcüzə bildim və gedib qadının de-

diklərini özümə tətbiq etdim. Nəticə daha tez göstərdi özünü. 

İnanın ki, sağaldım və bir də belə xəstəliyə düçar olmadım. 

Allah böyükdü. Allaha qurban olum. 

ƏSSAR OBА HАRDАDIR 

 

Orta məktəbin aşağı siniflərində oxuyanda mənim çox 

qorxduğum iki söz vardı: Əssar oba və Eresey. 

Cəhənnəm sözündən elə qorxmudum ki, bu sözlər məndə 

belə dəhşət oyadırdı. Sonralar başa düşdüm ki, Eresey xalq da-

nışıq tələffüzündə Rusiyaya deyirlər. Məs: Çıxıb getdi Ereseyə, 

bir də qayıtmadı və s. 

Amma Əssar oba haradır və rəhmətlik ana dili müəllimi-

miz " Əssar obanın dibinə ki bilmirsən" deyib dərsi bilməyən 

uşağı ora niyə göndərirdi, bu günə kimi özümçün ayırd edə bil-

məmişəm. 

***  
 

Görkəmli şəxsiyyətlər dünyasını dəyişəndə nədənsə hamı 

qatil axtarışına çıxır. Yəni bunların heç biri öz əcəli ilə ölmür? 

 

***  
 

Oğrular yaşayır, doğrular ölür. 
 

***  
 

Nə umub-küsürsən? 

Аtlını аtdаn sаlıb, piyаdаnı аtа mindirən dünyаdı bu. 
 

***  
 

Zirvədə durub təpələri seyr etmək mümkündür. Amma 

tzpədə duranların zirvədəkiləri görməsi... müşkül işdir. 
  

*** 
 

"XALQ” ...fəxri adını daşıyan xalqının yanında olmalıdır, 

gözləməli deyil ki, xalq onun yanında olsun. 
 

***  
 

Bərk аyаqdа kötük də kötüklüyünü dаnmаlı oldu. 

 

*** 
 

Dаş qаyаyа rаst gələndən hаmı göz-qulаqdаdır. 
 

*** 
 

İçərimdə bir təəssüf tüstülənir. Səbəbini heç cür аyırd edə 

bilmirəm. 

CƏSUSUN MƏHVİ  

 

Səhər mətbəxə keçərkən divar kağızının üstündə gözümə 

dırnaq üstü böyüklükdə bir qara ləkə sataşdı. İlk ağlıma gələn, 

ləkə yox, çöldə, nəmişliklərdə vızıldayan iri qara milçək oldu. 

Çox götür-qoy etmədən evimin hüquqi sərhəd əməliyyatına 

başladım. Əlbəttə, əgər evə bu irilikdə milçək giribsə, bunu ayrı 

cür qiymətləndirmək olmazdı.  Yəni onu hürküdüb, qapı-pəncə-

rədən çölə qovmaq müşkül iş idi. Deməli, elə oturduğu yerdəcə 

öldürmək lazımdı. Təcavüzkarı hürkütməmək məqsədlə ayaq 

barmaqlarımın ucunda hərəkət edərək, bu əməliyyatı aparmaq 

üçün vasitə aramağa başladım. Dürüklənmiş qəzetlə qəfil şap-

pıldadıb, öldürmək. Qəzet? Mətbəxtdə qəzet yox idi. Uzaqlaşa 

da bilməzdim, duyuq düşüb gözümdən qaça bilərdi. Sərt əşya-

larla da divarı zədələyə bilərdim. Bəs necə edim? Çıxılmaz və-

ziyyətdə qaldığım anda birdən gözüm kamodun üstündə dörd 

qatlanmış vərəqə sataşdı. Cəld götürüb ovcumun içi boyu düz-

lədim və əsil sərhəd keşikçisi kimi asta-asta, ehtiyatla cəsusa 

yaxınlaşdım. Və birdən qəfil hücumla ovcumu milçəyin üstünə 

çırpdım. Vəssalam. Öldü şübhəsiz. 

Əlimi ehtiyatla götürdüm ki, ölü milçək yerə düşüb döşə-

məni murdar eləməsin. Zənnimcə indi o qaranın yerində iri qan 

ləkəsi olmalı idi. Amma... əlimi götürəndə nə görsəm yaxşıdır?! 

Qara ləkə elə yerindədir və bu heç milçək də deyilmiş. Nədirsə 

aboya düşən bir ləkə imiş... 

Nə isə... Bu günüm də belə başladı. 

POEZİYА – TƏNQİD, YOXSА TƏHLİL 

 

Sovet dövründə poeziya tənqidçiləri bir qayda olaraq, şai-

rin nədən yazdığını təhlil etməyə çalışırdı. Bu istiqamət partiya-

dan, kolxozdan, əmək qəhrəmanlarından, dövlət adamlarından 

yazmayanları tənqid etmək, əgər hardasa bir siyasi səhvə yol 

veribləsə, Sibirə göndərmək üçün ən asan və ən qısa yol idi. 

Yaxşı haldır ki, müasir poeziya tənqidçiləri şeiri mövzu 

çeşidləməsi baxımından çox, mövzinun poetik imkanlarının 

müəllif tərəfindən hası səviyyədə açılması baxımından araşdırır 

və şairin götürdüyü mətni poeziya nümunəsinə çevirə bilmə 

səviyyəsi barəsində müəyyən qənaət əldə edirlər. Dilimizin se-

mantik imkanlarını genişləndirən vasitələrdən ən mühümü po-

eziya olduğundan, tənqidçi götürdüyü təhlil fakturasını məhz 

bu istiqamətdə şərh etməlidir. Bu mənada, poeziya tənqidçisi 

gərək şairdən artıq şair olsun ki, bu məqamların şərhinə vara 

bilsin. 

Poetik təhlilin meyаrı “şаir nədən yаzır”, yox, “necə yа-

zır” suаlınа cаvаb аxtаrmаq olmаlıdır. 

Yubiley  

təbrikləri 

NARAHAT RUHUN POEZİYASI 

(Tanınmış şair Firuzə Məmmədlinin şeirləri haqqında)  

 

Hər bir şairin şeirlərində təqdim etdiyi həyata ədəbiyyat 

deyilir. Bu mənada Firuzə Məmmədlinin təqdim etdiyi həyat 

mənə çox maraqlı gəlir. Ədəbi mətnin tələb etdiyi kimi, müəllif 

müsbət və mənfi anladığmız hadisə və predmetlərin tərəfində 

dayanmır, onun üçün yaradılan nə varsa, hamısı eynidir. Həya-

tın və dünyanın tarazlığı yalnız onun vəhdətində qurulub. Sadə-

cə olaraq, şairin sərgilədiyi düyğuların estetik impulsu oxucuya 

nəyi seçib, seçələməyi öyrədir.  

Firuzə xanımın yaradıcılıq stixiyası zaman – zaman yaşa 

dolub. 60-cı illərdən üzü bəri dəyişkən ədəbi-əsəbi küləklərə al-

danmayıb, onlara qoşulub əsməyib, ta əvvəldən içindəki enerji-

nin axışına söykənib. 
 

Görüb yerdə qərib mənəm, 

Qələmin göndərib mənə. 

Söz macalı verib mənə, 

Tanrıdan səda gəlmişəm. 
 

Şeirdən göründüyü kimi, insan ömrü əslində “söz macalı” 

kimi verilib. Tanrı göylərdən onu vaxt kimi endirib, göydə baş 

verən dəyişmələri bəlkə də yerə anlatmaq üçün şair yaradıb, 

əlinə qələm, beyninə düşüncə, dilinə söz verib. 

O şeir gözəldir ki, onun daxilində enerji axını var. Ədə-

biyyatda mətnin başladığı yer elə bu enerjidədir. Adına ilham 

da deyirlər, Allah vergisi də. Amma bu enerji Firuzə xanımın 

yaradıcılığında total (böyümüş, geniş) xarekterli deyil. Təcrübə 

və zəhmət onu göydən yerə endirmiş, şeirin nizamına sala bil-

mişdir.  

Firuzə Məmmədli poeziyası ruhun çırpıtılarını ifadə edir, 

o, bugünkü halına elə-belə gəlməyib, ayrılıq şaxtasına, həsrət 

buzuna düşüb. Ruhun enerjisi onu həmişə ayaqda saxlayıb. 

Şeirlər meyvə kimi dəyib, yetişib. “Altmışları,” “yetmişləri” so-

nalayıb, seçib seçmələyib, yaxşını, pisi arayıb muraza çatıb, tə-

fəkkürə, yaşa dolub. Artıq bu, yaradıcılıq prosesidir. Elə şair 

var ki, yüz kitabı çıxıb və yüz yaşı olsa da belə, prosesdən hə-

mişə kənarda qalır, Firuzə Məmmədli bütün həyatı boyu “pro-

ses” şairi olmuşdur.  
 

Birdən-birə nə düşmüşdü yadına, - 

Vərəqlədin keçmişini illərin. 

Saydın, seçdin, seçmələdin, nə yaxşı 

Əllisini, yetmişini illərin.  
 

Bu şeirdə “nə” ədatı, “nə yaxşı, saydın, seçdin, seçmələ-

din” sözlərinin ifadə tərzi, bir yerə yığılıb mətn yaratmaq və 

bəndi qanadlandırmaq istəyi həm Firuzə xanımın yaradıcılıq tə-

xəyülü, yuxarıda dediyimiz kimi, dilin enerjisi, digər tərəfdən 

ustalığı bütövlükdə şeirdə yeni forma və məzmun əmələ gətirir. 

Bu, artıq mərhələdir. Firuzə xanım mənaları, obrzları qış-

qırtmır, gözə soxmur, onu hiss və düyğunun yatımında elə verir 

ki, şeirin haradan gəldiyini bəzən hiss eləmirik, elə bilirik, şeir 

öz içimizdən göyərdi. Qışqırtmaq, hay – küy, tozanaq qopart-

maq, eksperment eləmək mərhələyə çevrilə bilmir. Mərhələ 

səhranın (Məcnunluğun) içidir. Laldır, ucu bucağı yoxdur. Qara 

bir yuxudur. 
 

İtirmədim həvəsini bu kəndin, 

Xatirəmin mücrüsündə saxladım. 

Havasını, nəfəsini bu kəndin 

Ciyərimin bir küncündə saxladım.  

 

Şeiri səhraya çevirən çiyərin bir güncünə yığılıb gizlənən 

kənd (yurd) havasının gücüdür. Biz onu ilk anda duya bilmirik. 

Yaş ötür, il keçir, ayaq büdrəyəndə, nəfəs təndiyəndə, göz qara-

landa həmin o hava gizləndiyi yerdən qalxır ayağa. Və adamı 

yıxılmağa qoymur. Şairin filoloji tapıntısı şeirin nüvəsini təşkil 

edir və bu havadan həyatın çox qaranlıq yerlərinə işıq çəkilir. 

Şairin dilinin havacatı, intonasiyası, ruhu, axıcılığı həmin cüyə-

rin küncündə gizlətdiyi havadandır. Şeirə qafiyə verən, onu qa-

nadlandıran, folklorla cilalayan həmin o təmiz havanın sirridir. 

Son anda o hava səni bütün bəlalardan, predmetsizlikdən, yurd-

suzluqdan xilas edir. 
 

Yendim əzabların ən yetiyinə, 

Yendim ki, gördüyün unuda bilsin. 

Ömür bazarında min üz görsə də, 

Özündə bir üzü ovuda bilsin.  
 

Şair əzablarının ən yetiyinə yenir. “Yetik” şeirdə yeni 

sözdür. Ciyərdəki havanın işartısıdır. Və “yenmək” əslində 

ucalmaq deməkdir. Şair şeirə nə qədər məğlub olursa, bir o qə-

dər qalib gəlir. Bəndin son iki misrası artıq bizi çox mətləb-

lərdən agah edir. Həyat həqiqətini şair böyük ustalıqla işarələ-

yir. Bazarda min iz görməyin bəlası o yana dursun, hələ özün-

dəki bir üzü ovutmaq, bir üzün ağrısını çəkmək nə qədər çətin-

dir! Bir üzün (sifətin, əslində həqiqətin) cəmiyyətlə müharibəsi 

var və özü də bu, amansız bir savaşdır. Bir az da irəli gedib da-

ha dəqiq görə bilərik ki, bu üz insanın özünün içidir. Həmişə öz 

üzünü ovuda bilməyənlər tez ölürlər. Həyat döyüşlərində həlak 

olurlar. Bu zəmanədə bir üzü salamat saxlamaq qədər çətin bir 

iş yoxdur. 

Firuzə Məmmədli şeirlərini daim inkişaf etdirir. Onu ağı-

la – kəmala çatdırır, daha da elmiləşdirir. Böyük Füzuli deyirdi 

ki, elmsiz bir şeir özülsüz divar olur. Xalq şairi Nəriman Hə-

sənzadə ilk şeirlərinin birində “Lalənin donunu geyib əyninə, 

bəlkə də dünyaya yenidən gəlmisən ana” deyəndə yanılmırdı. 

Maddə kütləsinin itməməsi qanunu şeirlə təsdiqlənirdi. Böyük 

yazıçı Mir Cəlal Paşayev Nəriman Həsənzadənin kitabına yaz-

dığı ön sözdə bu şeir barədə geniş danışır. Firuzə Məmmədlidə 

isə həmin fikir başqa orjinal bir biçimdə təqdim olunur: 
 

Hər yaz açan həmən güldür, 

Köçür bahardan – bahara. 
 

Bəlkə, doğurdan da belədir. Şairin gülə yeni münasibəti 

maraqlı gəldi mənə. Bəlkə həqiqət heç də belə deyil. Amma hər 

halda şair oxucuya düşünmək imkanı verir. Düşünmək imkanı 

veriləndə yeni mətnin təzahürləri meydana çıxır. Şair və şeirin 

həqiqəti burdan başlayır. 

Ədəbiyyatda (elə sevgidə də) qarışıq xətlər versiyası, de-

yək ki, müammalar, şübhələr vacib önəm daşıyır. Oxucu fikir 

burulğanına düşür. Necə ki, balıq bulanıq sularda gizlənir. Onu 

tutmaq çətinləşir. Oxucunun fikir yetkinliyi (və yetərliyi) bu-

lanıq sularda Balığı (fikri) tutmağa çalışır, nəticədə qalib gəlir.  

Şairin şeirdən-şeirə təfəkkür sıçrayışları oxucuya yuxula-

mağa və başqa bir istiqamətə yönəlməyə imkan vermir, onu 

daha da özünə çəkir. 
 

Aşağıdakı şeirə fikir verək: 
 

Qayğıların üzündən, 

Yenə bir şeir susdum. 

Kiməsə zərər susdum, 

Kiməsə xeyir susdum.  
 

Və yaxud  
 

Bu da bir tale işidi, 

Pis olsa da, yaxşıya yoz.  

Yaş ki ömrün yetmişidi, 

Qəlbindəki sükuta döz. 

Bu şeirdəki, məqam indiyənə kimi yazılanlara Firuzə 

Məmmədlinin yeni bir əlavəsidir və yaşın yetmişində gəldiyi 

qənaətdir. Həmişə şeirdə gəlinən qənaət önəmlidir (bunu heç 

vaxt diqqətdən qaçırmayaq). Bir şeir susmaq, bir xeyir susmaq, 

əslində danışmaqdan da ötə bir şeydi. Adətən bu cür yazmaq 

yeni yazanların, gənclərin üslubudur. Əgər şair yetmişində belə 

yazırsa, demək daim gəncliyin (O hissin) içindədir. Yaşıdları 

içərisində Firuzə Məmmədli qədər yeniləşən, gəncləşən az şair 

tanıyıram. Mahnıda deyildiyi kimi “Ya bir olar, ya iki.” 

Şairin aşağıdakı iki misrası ömrün, həyatın bədii düstu-

rudir. 
 

Bir bükümlük ömürəm, 

Zaman qatlayır məni. 
 

Kim deyə bilər ki, ömür bir bükümlükdür. Mən həmişə 

elə bilmişəm ki, ömür uzun bir xəttə (yola) bənzəyir. Daha orji-

nalı bu. Firuzə Məmmədli deyən. Yəni ömrün qısalığı. Dizin, 

belin bükülməsi (və qocalmaq) daha dəqiq. Özü də onu kimi 

bükür? Zaman. Ayrı heç bir şərhə ehtiyac yox. 

Firuzə Məmmədli dilin bədii imkanlarından, xüsusən fra-

zeoloji birləşmələrdən, sözün çoxmənalılığından yeni bir şeir 

evi tikə bilir. 
 

Bütün yaxşılar məndən, 

Üz çevrib getdilər. 

Dərdlərimin başına 

Duz çevirib getdilər. 
 

Üz çevirib getmək dərdlərin başına duz çevirmək anlamı-

na gəlir. Yəni dərdlərinə göz dəyməsin. Niyə məhz yaxşılar? 

Firuzə Məmmədlinin şair səciyyəsinin böyüklüyü ondadır ki, o 

təkçə mənfi auradan gileylənmir. Yaxşılardan da inciyə bilir. 

Çoxlarının işi-gücü Don kixot kimi qəmlə vuruşmaqdır. Nə bi-

lim kədərin ona polyar hucumundan gileylənməkdir. Yaxşılara 

üz tutmaqdır. Amma Firuzə Məmmədli yuxarıda dediyim kimi, 

yaxşı-pis kontekstində neytraldır. O heç birinin işinə qarışmır. 

Sadəcə olanı deyir, daha doğrusu, açıb göstərir. Qoy nəticə 

çıxarmaq oxucuya qalsın. Nəticə isə insanın xeyrinə olur. 

Aşağıdakı bənd sirli-sehirli dünyamızın amansızlığını 

göstərdi mənə. Həm də bu şeir həyatın, yaşayışın dialektika-

sıdır. Hərəmiz bir qapını çəkib bağlayırıq. Amma bilmirik ki, 

kimin evidir? Özümüz də ayırd edə bilmirik. Şərin şər, darın 

dar vaxtı qapısı bağlanan bu evin içində zəif şölənənən bir şam 

olmamış deyil. Bəlkə evə ay düşüb? Ayı ev udub. Bəlkə elə 

dünya bu evdi. 
 

Çəkib bağladım qapısın, 

Nə bilim, kimindi bu ev. 

Pəncərə gözü də baxmaz, 

Hansı miskinindi bu ev?! 
 

Məsələ burasındadır ki, bu evin pəncərə gözü də baxmır, 

daha doğrusu, bu evin pəncərəsi yoxdur. Bəlkə çevrə qapanır. 

Bu ev məchul dünya evidir. Biz bu evdən çıxanda qapısı arxa-

mızca bağlanacaq. Bəlkə belədir, ya belə deyil. Hər halda dü-

şünmək lazım.  

Firuzə Məmmədlinin yaradıcılıq axtarışları daim vuruşur. 

Bir fikr o birinin ziddinə yazılmış kimi olsa belə, çox maraq-

lıdır. Mətndə qayda budur. 2x2=4 eləmir, burda cavab 5- dir.  

Əlbəttə, ömrün mübahisələrindən və vuruşlarından, məna 

və fikir aşırımlarından axır ki, şair bir gün fiziki çəhətdən yo-

rulur. Yorulanda isə Tanrıya müraciət edir.  
 

Nə deməyə sözüm qalıb, 

Nə susmağa üzüm qalıb. 

Arxasınca gözüm qalıb, 

Tanrım, məni qaytar sözə. 



Düşdüm elə аyаğınа hаqq sözün 

 

87 

 

Və yaxud  
 

Qəlbim dənizlərlə dolu 

Suyu bulanıq, bulanıq. 
 

Şair yenə çıxış yolunu sözdə görür, sözə qayıtmaq istəyir. 

Mənə elə gəlir ki, bulanıq sular diri sulardı, ölü sular de-

yil. Bulanıq sular dadlıdır. O üzü keçilməzdir. Qaranlıqdır. İn-

sanın halına uyğundur. 

Firuzə Məmmədlinin yaradıcılığı folklordan qaynaqlanır. 

Bu sadəcə görüntü kimi deyil, şerlərin içində ərimiş dilin şirin-

liyidir.  

Güzgüyə baxanda şair özünü ilk dəfə görürmüş kimi sək-

sənir. Və yeni mətn başlayır. Uzun bir yol keçib (bir bükümlük) 

yüyürə-yüyürə gəlib güzgünün qabağında dayanasan və özünü 

tanımayasan. Bu, necə olur? Heç demə zaman səni elə oxuyub 

ki, üzündə gözlərinin yeri qalıb. 
 

Oy, bu gözlər mənimdimi? 

Mənə yaddaşlardan baxır. 

Sevinci yox, kədəri yox, 

Ürəyi daşlardan baxır.  
 

Elə güzgünün qabağında (əslində həyatın) şairin qənaəti 

daha ağır olur. Bir sirr aşkarlanır. Sənin yerin elə buracandır. 

Yəni atılıb-düşməyə dəyməz. Allah sirləri bura qədərdir. Ondan 

o yana icazə verilməz. Böyük Füzuli deyir ki, Allah əşyalarda 

çox sirləri əyan eləyib, amma onların yerini bilməyi bizə nihan 

eləyib, kələfin ucunu gizlədibdi. Kələfin ucu heç vaxt tapılmaz. 
  
Sevincilə, qəmilə, 

Açıb tökdü sirrini. 

Dünya mənə də axır, 

Göstərdi öz yerimi. 

Bəli, bu yer əvvəl – axır adama tanıdılır (göstərilir). O 

vaxta kimi dünya sənə bütün sirlərini açır, özünü sənə tanıdır və 

sən də dünyadan doyub gedirsən. Dərk edirsən ki, sən də yara-

dılmışlardan birisən və öz yerini bil, missiyanı başa vur. 

Amma bu təklifdən sonra şair həmin yerdən ayağa qalxır, 

razılaşmır, üsyan edir.  
 

Vida bu yalqız həyata, 

Vida bu simsar həyata. 

Mən gedirəm düz həyata, 

“Yox”adlanan “var”həyata. 
 

Bu üsyan isə əbədi həyatın, yeni yaradıcılığın başlanğı-

cına çevrilir. O zaman biz sahibsiz evin əbədi sakinini tanıyırıq. 

“Yox” dan “var”a keçirik. “ Biz dünyadan gedər olduq, qalanla-

ra salam olsun” deyirik. 

Şаirənin yubiley yаşını təbrik edir, onа yeni-yeni yаrаdı-

cılıq uğurlаrı diləyirəm. 

 

Qəşəm Nəcəfzadə, 

“Azərbaycan” jurnalının poeziya  

şöbəsinin müdiri, 38-ci  

Beynəlxalq Poeziya Festivalının iştirakçısı 

10 yanvar. 2025 

Arifə Əliyeva 

 

DAHA NEÇƏ-NEÇƏ  

YUBİLEYLƏRƏ 

 

Firuzə xanımın yubiley mərasiminə çoxdan hazırlaşırdıq. 

Yanvar ayının 10-da, ad günündə Firuzə xanımı təbrik edən 

Anar müəllim Natəvan klubunda da bir tədbir keçirərik, de-

mişdi. Təntənəni xoşlamayan, şan-şöhrətə həvəssiz Firuzə xa-

nım Anar müəllimdən keçə bilmədi. Aradabir etiraz etmək istə-

yirdi, fikrindən daşındırırdıq. Bir həftə əvvəl hava proqnoz-

çuları xəbərdarlıq edəndə ki, fevralın 21-də Bakıda qarlı çov-

ğun olacaq, xəbərində qanım qaraldı, "Firuzə xanımın bəxtin-

dəndi", dedim. Bir yandan da fikirləşdim ki, hər adamın üzünə 

qar yağmaz, bərəkətdi, qoy yağsın, uşaqlar da bayram edəcək-

lər.  

Otağımıza girəndə masanın üstündə şəfəq saçan al qızıl-

güllər mənə bayırdakı çovğunu unutdurdu. "Aaaa... Nə gözəl 

güllərdir..." Firuzə xanım o nadir, məsum təbəssümü ilə:" Çi-

ngiz müəllim hamıdan birinci məni təbrik etdi, bir başqadı da 

Çingiz müəllim", dedi. Bu gözəl jestin müqabilində Çingiz mü-

əllimin şəninə xoş bir söz deməmək günah olardı. "Çingiz 

müəllim centlmendi", dedim. Təxmin etdim ki, haradasa məsul 

iclas var, yəqin ki, Çingiz müəllim mütləq orada iştirak etmə-

lidir. Yaxşı insan sözünün üstünə gəlib çıxar, deyirlər, klubu 

sahmana salmaq üçün otaqdan çıxanda Çingiz müəllimlə qarşı-

laşdıq. Firuzə xanımı bir daha gurultulu təbriklərə qərq edib, 

mühüm bir yığıncağa getmək məcburiyyətindən Firuzə xanımın 

yubiley mərasimində iştirak edə bilməyəcəyini elə ürəkdən dedi 

ki, bu dəfə biz az qaldıq ona üzrxahlıq edək. Çingiz müəllim 

aşağıya tələsdi, biz də yuxarıya qalxıb, Firuzə xanımın qiymətli 

irsini, saysız-hesabsız kitablarını stendə düzdük. Qonaqlar da 

gəlməyə başlamışdılar. Çingiz müəllim əhvalımızı elə yüksəlt-

mişdi ki, dairəvi masanın dolub-dolmayacağı xofu çəkilib get-

mişdi... 

Bilirdim ki, Firuzə xanımın dəyərini bilənlər, xətrini istə-

yənlər qardan-çovğundan qorxmayacaqlar. Xatirə Fərəcli gə-

ləndə Firuzə xanım təəccübləndi:"Sumqayıtdan necə gəldin, 

Hövsandan zəng edirlər ki, yollar bağlıdı, gələ bilmirlər." Xa-

tirə xanım gəlməyənlərin tərəfini saxlamaq üçünmü, yoxsa 

Firuzə xanımın kefini pozmamaq üçünmü, "çox yerdə yollar 

bağlıdı", dedi. Firuzə xanım dincəlmədi:"Keçmiş tələbəm bir-

başa Yevlaxdan gəlib". 

Mərasim başladı. Yeri gəlmişkən deyim ki, Rəşad Məcid 

hələ dekabr ayından Firuzə xanımın yubileyilə məşğuldu. Yu-

biley mərasimini də o aparacaqdı. Bir neçə gün əvvəl otağıma 

gəlib dedi: "Üzüm gəlmir Firuzə xanıma deməyə, məni rayona 

tədbirə çağırıblar, siz mənim əvəzimdən Firuzə xanıma üzrxah-

lıq eləyə bilərsinizmi?" "Çətin olacaq, amma ürəyini almağa 

çalışaram", dedim. Rəşad müəllim otaqdan çıxar-çıxmaz Firuzə 

xanım gəldi. Ürəyimdə qaynada-qaynada qalmışdım, axır ki, 

Rəşad müəllimin ismarıcını Firuzə xanıma çatdırdım. Həmən 

paniklədi:" Vay nə pis oldu..." Ürək-dirək verməyə, katiblərin 

adlarını çəkməyə başladım, onlar da tədbirləri əla aparırlar, de-

dim. Nə isə, Firuzə xanımı sakitləşdirib yola saldım. Səhər Rə-

şad müəllim yenə gəldi. "Arifə xanım, Firuzə xanıma deyə bil-

dinizmi?" "Dedim, çox pis oldu". O anda Rəşad müəllimin üzü-

nü görmək lazımdı. "Vallah mən də çox pis oluram, çox istəyir-

dim, Firuzə xanımın tədbirini mən aparım". Rəşad müəllim 

otaqdan çıxdı, onun bu narahatlığından çox təsirləndim. Firuzə 

xanımı məsumiyyətinə görə çox sevirəm, dünyaya dünən gəlib-

miş kimi olduğu kimi görünməkdən qorxmamağına heyran olu-

ram, bəzən şirin dillərə aldanışına məətəl qalıram. O gün hiss 

etdim ki, Rəşad müəllim də uşaqlığı ilə tam vidalaşmayıb, 

şəfqətli ürəyi var. Rəşad müəllim gedəndən xeyli sonra da ürə-

yimdə insanşünaslıq problemlərini çək-çevir elədim. Elə öz 

ünvanıma deyirəm, necə olur ki, 20-25 il ünsiyyətdə olduğu-

muz insanları tanıya bilmirik? Kimlərsə çox məharətlə maska-

lana bilir, yoxsa biz hər kəsi öz arşınımızla ölçürük? Yaxud 

kimlərsə qaraqabaqdı, tündməcazdı deyə, niyə uzaqdan mənfi 

qiymətini verib, yaxınlaşmaq, nədən adamayovuşmaz olduğu-

nun səbəbini bilmək istəmirik? Firuzə xanım insanşünaslıq dü-

şüncələrimin ən maraqlı obyektidi, elə gün olmaz ki, mənim 

üçün kimsə təkrar-təkrar onun kölgəsində qalmasın. Firuzə xa-

nım Mövlanənin dediyi olduğu kimi görünən insanlardan deyil, 

göründüyündən qat-qat yaxşı insandır. Elə bilirdim, bu həqiqəti 

məndən başqa bilən yoxdur, dünən anladım ki, elə deyilmiş, 

Firuzə xanımın qiymətini bilən müdrik, geniş qəlbli xeyli insan 

varmış. Tənqid etməyi sevməyən, tərif deməkdə də çox səxa-

vətli olmayan, sentimentallıq göstərməkdən qaçan Anar mü-

əllim dedi ki, Firuzə xanımın xətri onun üçün çox əzizdir, Fi-

ruzə xanımın yaradıcılığını yüksək qiymətləndirir, Həmkarlar 

İttifaqının sədri kimi fəaliyyətindən razıdır. İşi başından aşan 

İlqar Fəhmi tədbirin aparıcısı kimi vaxta xəsislik etmədi, bütün 

iştirakçılara söz verdi. Elçin Hüseynbəyli Firuzə xanımdan da-

nışanda üzü həmişə işıqlanır, bu dəfə də belə oldu. Səlim Ba-

bullaoğlu da tez-tez gülümsəyirdi, həmişə olduğu kimi, orijinal 

çıxışı ilə diqqətləri özünə çəkə bildi. İntiqam Qasımzadə - 

sınaqdan çıxmış qədim dostla fikirlərimiz hər zaman üst-üstə 

düşür, təbii ki, o da Firuzə xanımı mənim qədər sevir. İntiqam 

müəllimə fədakar mədəniyyət xadimi deyirəm, çox gözəl, məz-

munlu çıxış etdi. Professor Təyyar Salamoğlunun çıxışına Fi-

ruzə Məmmədlinin yaradıcılığı haqqında məruzə deyərdim. Po-

eziyası məlumdur, Təyyar müəllim Firuzə xanımın nəsrinə də 

xüsusi yer verdi və yadımdadı ki, "Ruhun qisası" nı oxuyanda 

mən də təxminən hörmətli professorun dediklərini demişdim. 

Qələm yoldaşları Mahcamal xanım, Güləmail xanım, Xatirə 

xanım, Məmməd Tahir, Nüşabə Məmmədli, Tofiq Nurəli, Da-

yandur Sevgin, Əntiqə Qonaq, ədəbiyyatşünas alimlər Mahrux 

Dövlətzadə, Səkinə Bayramova, tələbəlik illərinin yadigarı İn-

tizar Nəbiyeva Firuzə xanımın yaradıcılığı və şəxsiyyəti haq-

qında layiq olduğu xoş sözlər dedilər. Narıngül xanım Firuzə 

xanımdan bəhs edən və şeirlərinin də yer aldığı " Bir az daha 

ömür sürək dünyada" adlı kitabın tərtibçisi kimi ürək sözlərini 

bölüşdü. Firuzə xanımın keçmiş tələbəsi, sonralar onunla eyni 

kafedrada çalışmış Pedaqoji Univetsitetin dosenti, "Firuzə Ədə-

biyyat Ocağı" nın sədri Yeganə Qəhrəmanova müəllimi haqqın-

da danışanda göz yaşlarını saxlaya bilmədi. Hamımız kövrəl-

dik. Yeganə xanımın ağlı-kamalı, insanlığı onu tanıyanlara bəl-

lidir, amma Firuzə xanımı bu qədər sevən böyük ürəyini dünən 

kəşf etdim. Hər müəllim belə sevilməz, hər tələbə belə sevməz. 

Yeganə xanıma Firuzə xanımın mənəvi qızı demək olar. Yev-

laxdan gəlmiş digər keçmiş tələbəsi Rəna xanım Firuzə xanımı 

odlu-alovlu çıxışla təbrik etdi. Özü kimi şirin şirniyyatla gəl-

mişdi, varam da bölgələrimizdəki insanların mərifətinə.  

Üşüyə-üşüyə gəlmişdik, ürəklərimiz isindi, qar kimi saf, 

ağappaq bir günün sehrinə düşdük. Qar-çovğun da, Firuzə xa-

nım demişkən, bir sınaq idi. Təki ürəklər isti olsun, qar da, çov-

ğun da gəldi-gedərdi. 

Firuzə xanım, dünən məclisinizdə hamının üzü gülürdü, 

hamının ovqatı xoş idi, bilirəm, bazarertəsi nigaran-nigaran so-

ruşacaqsınız:"Necə keçdi?" Əla keçdi, neçə illərin təcrübəsin-

dən bilirəm, ləyaqətli insanların məclisləri ürəkdən olur, sə-

mimi olur, unudulmaz olur. Sizin bu mərasiminizin enerjisi 90 

illik yubileyinizə qədər bizə yetər. Təki sağlıq olsun, dostlar da 

var olsun həmişə! 

 

22 fevral. 2025 

Arifə Əliyeva 

İkinci yаzı 

 

85 nadir yubileylərdəndir, hər kəsə qismət olmaz. 85-i 

haxlamısansa, hələ ayaq üstəsənsə, ağlın kəsirsə, gözlərin gö-

rürsə, kiməsə faydan dəyirsə, üstəlik şeir də yaza bilirsənsə, Al-

lahın yadındasan.  

2025 Firuzə Məmmədli ili olsun, məncə. Vacib deyil ki, 

bunun üçün dövlətdən fərman gəlsin, özümüz, şeirsevərlər, Fi-

ruzə xanımın xətrini istəyənlər ilboyu elə bu sehrli şəbəkədə Fi-

ruzə xanımın şeirlərini paylaşaq, şəxsiyyətindən söz açaq, tanı-

yanlar ondan danışsın, tanımayanlara tanıtsınlar... 

Mevlanənin sözüdür, deyir, olduğun kimi görün, gördü-

yün kimi ol. İnsanların əksəriyyəti göründüyü kimi deyil, bu, 

müsbət və mənfi mənada ola bilər. Bir insanı uzun illər mələk 

sanarsan, amma bir gün məlum olar ki, şeytan onun yanında to-

ya getməlidir. Elə insanlar da var ki, göründüklərindən daha 

yaxşıdırlar, hətta çox-çox yaxşıdırlar. Firuzə xanım bu ikinci-

lərdəndir, yəni nadirlərdən. 

Firuzə xanımı tanımaq üçün mənə illər lazım olub. Onu 

ilk dəfə ötən əsrin 80-ci illərində görmüşəm. Nə üçün gəldiyi 

yadımda deyil, salamlaşmışıq, ya yox, bilmirəm. Çox gəlib get-

məzdi, hər dəfə eyni ciddi görkəmdə, soyuq təsir bağışlayırdı. 

Alışdığım üzügülər qadın şair və yazıçılardan çox fərqlənirdi. 

Sanki yad yerə gəlirdi, elə bil buraya zorla göndərirdilər. 7-8 il 

Firuzə xanımla bağlı təəssüratım belə payız havalı olub.  

Sovet dövrümüzün parlaq dönəmi başa çatandan sonrakı 

ilk illərdə, açıq demək lazımdır ki, Yazıçılar Birliyi suyu sovul-

muş dəyirmana bənzəyirdi. Təkcə Birliyimizi deyil, ölkəmizi 

xəzan vurmuşdu. Məhz həmin vaxtda Firuzə xanım Yazıçılar 

Birliyinə daha tez-tez gəlməyə başladı. Həmkarlar İttifaqımızın 

adı var, özü yox sədrinin başı maraqlı işlərə qarışdığı üçün Fi-

ruzə xanım özünün və bir neçə özü kimi zərərdidənin sənəd-

lərini pişik balasını dişində-dırnağında daşıyan kimi qəzalı 

evindən Birliyə, Birlikdən geriyə daşıyırdı. Bu barədə vaxtilə 

yazmışam deyə, təfərrüata varmıram. Qısaca deyim ki, Həm-

karların sədri maraqlı işlərin ucbatından ölkədən qaçmalı oldu. 

Kollektiv Firuzə xanımı Həmkarlar İttifaqının sədri seçdi. Hİ 

canlandı, yeni sədr əməkdaşları uşaqlı-köşəkli, nəvəli-nəticəli 

səfalı yerlərə apardı, Masallı sənin, Şəki mənim, televizorda 

gördüyümüz Nabranın film kimi pansionatlarında 3 gün, iki 

gecə istirahət etdik. Firuzə xanım bizi Xıdır Zində ziyarətga-

hına apardı, qurbanı vardı, kəsdirdi, yediyimizi yedik, qalanını 

payladı. Mir Mövsüm Ağa, Bibi Heybət məscidlərini də onun 

təklifilə ziyarət etmişik. Tarix muzeyinə, Qala, Atəşgah muzey-

lərinə getmişik. Unutmayanlar xatırlayırlarsa, Firuzə xanım ən 

maraqlı xatirələrimizdə ən başdadır. Fəal üzvlərin mükafatlan-

dırılması, yardımlar, sanatoriyaya putyovkalar müqayisəedil-

məyəcək ölçüdə Firuzə xanımın dövrünə düşür. Yuxarıda dedi-

yim, mənzil arzusunda olan 5-6 zərərdidənin ardınca müraciət 

edənlərin sayı çoxaldı. Əvvəlki Hİ sədrindən fərqli olaraq, Firu-

zə xanım sənədləri alıb quyuya atmırdı, hər bir sənədin ardınca 

İcra Hakimiyyətinə gedirdi. İH-nin qəbul etmədiyi sənədlərin 

tənəsi Firuzə xamıma dəyirdi, öldürməklə təhdid edən də, 

müəllimlər müəllimini acı sözlərlə zəhərləyən həmkarlar da 

vardı. Bəzən məmurlarla dil tapırdı, sənədləri qəbul etdirirdi. 

Beləliklə, 49 nəfərin sənədi rəsmi dövlət qeydiyyatından keç-

mişdi. Tikinti şirkətinə ikilikdə, yaxud qrup şəklində yürüş-

lərimizi xatırlayanda hövsələmizə məətəl qalıram. 34 nəfərin 

mənzil məsələsi qismən həll ediləndə təşəkkür edənlərin cəmi 3 

nəfərdən artıq olmadı. Yaxşı ki, çox olmayıb, quru təşəkkürü də 

şişirdənlər olub.  

Kənardan kiməsə asan görünə bilər, amma bütün bu işlər 

insandan hünər istəyir, əsəblərini çeynəyir, sağlamlığını əridir. 

Hərdən qulağımız çalır, Həmkarlar İttifaqı nəyə lazımdır, çox 

yerdə Həmkarlar İttifaqları bağlanıb. Doğru deyil, Həmkarlar 

İttifaqının hesabatını vermək üçün günlərlə növbə gözləyirik. 

Mədəniyyət İşçiləri Həmkarlar İttifaqının yığıncaqlarında neçə-

neçə məşhur sənətkar sədr qismində iştirak edir. Həmkarlar İt-

tifaqı demokratiyanın atributudur, demokratiyaya barmaqarası 

baxan, buyursun Həmkarları bağlasın, altdan-altan təxribatdan-

sa, aşkara çıxıb desin ki, təşkilatı kimə görə dağıtmaq istəyir? 

Demokratiya mədəniyyətdir, anlamaq, anlayış göstərmək, istis-

mar etməmək, əzməmək və ilk növbədə özünü əzdirməmək, lə-

yaqətini heç kimin və heç nəyin ayaqları altına atmamaqdır.  

Firuzə xanım 70 ildir şeir yazır, 50 il dərs deyib, gələcək 

müəllimlərə müəllimlik edib, 30 ildir həmkarların zəhmətini 

çəkir. Firuzə xanımın ömrünün o 30 ilində yanında olmuşam, o 

30 ildə çox həmkarımın da mənim yanımda olduğunu zənn et-

mişəm. O 30 ildə Firuzə xanımı tanımışam, kəşf etmişəm, sev-

mişəm. Mən Firuzə xanımı inciyə bənzədirəm, okeanın dərinli-

yində gizlənmiş sədəfin içindəki inci kimidir. Görünməyə hə-

vəsli deyil, özünü tanıtmağa can atmaz, qüruru həddən artıqdır, 

klassik Azərbaycan xanımıdır, həyalıdır, göz önündə olmaq is-

təməz, qısası, cəmiyyətdən yaşınır. Zahirən qaraqabaqdır, tünd-

məcazlığı da var, hövsələsi tez daralır... Firuzə xanımı tanımaq 

istəyənlər bu tikanlı məftilləri aşmalıdırlar. Bu səddi keçənlər 

üçün sədəf yavaş-yavaş açılmağa başlayacaq. Görəcəklər ki, bu 

sərt görkəmli insanın sinəsində şəfqətli, kövrək ürək döyünür. 

Ömrü kitab oxumaq, kitab yazmaqla keçmiş bu ağıllı insan həm 

də uşaq kimi məsumdur, safdır. Heç kimin yanında ağlamaz, 

sarı simə vurmaz, buna şahid olmaq üçün onu sevməyiniz yet-

məz, o da sizə bağlanmalıdır ki, bu da asan məsələ deyil. Firuzə 

xanım insanlardan çox çəkib, yaxşılığının müqabilində çox ya-

manlıq görüb, amma özü dəyişməyib, qəddarlaşmayıb, yenə ki-

məsə yaxşılıq edər, yenə kiməsə aldanar, yenə peşman olar və 

yenə başdan başlar. Hərdən deyirəm, Firuzə xanım, elə bil 

dünyaya dünən gəlmisiniz... 

Dünən Birliyimizin rəhbərliyi Firuzə xanımı yubileyi mü-

nasibətilə təbrik etdi. Anar müəllimin iş otağında kiçik heyətdə 

yığışdıq. Firuzə xanımın təmtərağı sevmədiyini bilirlər. Anar 

müəllim xoş sözlər dedi, Firuzə xanıma " böyük şairisiniz", de-

di. Reshad müəllim çox sevincək idi, doğması haqqında danı-

şırmış kimi danışdı. Elçin Hüseynbəyli də ürəkdən danışdı, Qu-

lu Ağsəs, Əsəd Cahangir Firuzə xanımın sənətini təriflədilər, 

Xatirə Fərəcli, Xəyal Rza şəxsiyyətindən söz açdılar... Çox sə-

mimi ab-hava Firuzə xanımı kövrəltmişdi, bəlkə də bu qədər 

səmimiyyət gözləmirdi, inanmırdı ki, onu belə yaxından tanıyar 

və dəyərləndirərlər. İsti münasibətdən istifadə etmək istədi, 

Anar müəllimi Xaçmaza, yerli yazıçılarla görüşə dəvət etdi. 

Anar müəllim təklifi məmnuniyyətlə qəbul etdi. Duyğularını 

büruzə verməyi xoşlamayan Firuzə xanımın uçmağa qanadı yox 

idi, yəqin ki, bunu bütün məclis əhli hiss edirdi. Firuzə xanımın 

insanlardan umduğu heç nə yoxdur, amma sevgiyə-sayğıya 

haqqı çatır. O məclisin istisi sanki buzları əritmişdi. Firuzə xa-

nımın ürəyi açılmışdı, mülayim idi, mehriban idi, olduğu kimi 

idi, mənim tanıdığım Firuzə xanım idi, elə təbrikə gələnlər də 

göründükləri kimiydilər, könülsüz söz deyən olmadı, ürəklər 

danışırdı... Uzun illərin təcrübəsindən bilirəm, ləyaqətli insan-

ların məclisləri səmimi keçir, belə insanların nuru istər-istəməz 

hamıya sirayət edir, qəlplik yox olur. Onu da deyim ki, Çingiz 

Abdullayev əvvəlcədən otağımıza gəlib Firuzə xanımı təbrik 

etmiş, gözəl sözlərlə yubilyarın ürəyini açmışdı.  

Unudulmaz günün axşamı Firuzə xanımı bir də ailə üzv-

lərimlə birgə təbrikə getdim. Firuzə xanımı sevən qızlar sürpriz 

yapmışdılar, elliklə bizi qarşıladılar. Çoxdan görüşmədiklərimi 

də, dünən gördüklərimi də elə bil illərlə görməmişdim, hiss et-

dim ki, bu ovqat üçün darıxmışam. Firuzə xanımın ocağında 

keçirdiyimiz o tutiyə saatları tez-tez yaşamaq qərarına gəldik. 

Ayda-rübdə Firuzə xanımın işığına yığışmaq nə gözəl olar... 

Yorğunluğumuz çıxar, ruhumuz dincələr. 

https://www.facebook.com/reshad.mecid?__cft__%5b0%5d=AZWXF8TXreTNhCrsbb09SRcGE7e6_9HEW7kTQBiiXyv9LNQACZn6YqM-p2LNLcYFqCH_H1dFlGQYhc_5g2O7Fu3VHwdo6UpxVLQp2Qwl0JKbC_2EEJSphlwIu4B6naIFOU__LFaHrAw1gjseAaIwmsEPtpkz7YnFbLtJxLpKRW93XvyZBaNk4u4Aekrgv8q7b5WzXdbKWAiVDgyoR-1weszq&__tn__=-%5dK-R

Əzizimiz, firuzəmiz, incimiz, həm anamız, həm balamız 

Firuzə xanım, sizi tanımaq ürək istər, sizi sevmək qəlb istər, 

ürəkliləriniz çox olsun, siz də olun həmişə. Daha neçə-neçə 

yubileylərə... 

 

11 yanvar. 2025 

QİYMƏTLİ DAŞ DƏYƏR İTİRMƏZ... 

 

Onunla sosial şəbəkə üzərindən tanış oldum. Paylaşdığı 

gözəl şeirlər və məzmunlu statuslar diqqətimi cəlb etmişdi. 

Qarşıma çıxdıqca oxuyurdum. Müntəzəm izləyirdim də. Heç 

bir paylaşımını qaçırmırdım. Oxuduqca böyük zövq verirdi 

mənə. Arada yazışırdıq da. Həmyerlimiz olduğunu öyrənəndə 

daxilimdə bir qürur hissi yarandı. Nədən onu bu qədər gec ta-

nıdığıma heyifsiləndim. Nədən indiyədək onun yaradıcılığı 

haqqında söz demədiyimə görə özümü qınadım da... Sonra Ya-

zıçılar Birliyində düzənlənmiş yubiley tədbirinə dəvət aldım. İş 

yoldaşlarının, tələbələrinin, dostlarının, tanışlarının, ədəbiyyat-

çıların, elm adamlarının onun haqqında söylədiklərindən, ona 

verdikləri dəyərdən nə qədər fərəhləndiyimi izah edə bilsəm... 

Elə bu yaxınlarda onun doğulub boya-başa çatdığı Xaç-

maz rayonunda keçirilmiş möhtəşəm yubiley tədbirində söylən-

miş fikirlər... 

Yazıçılar Birliyinin sədri, sevimli Xalq yazıçımız Anarın 

onun həm istedadlı şair, məhsuldar yazıçı, fədakar alim, gör-

kəmli elm fədaisi olması ilə yanaşı, həm də, intizamlı bir işçi, 

hörmətli əməkdaş, yorulmaz ədəbiyyat adamı, kollektivin se-

vimli üzvü olması barədə fikirləri onun yaşadığı illərini son də-

rəcə məhsuldar, yaddaqalan etdiyinin daha bir göstəricisi idi. 

Xaçmaz rayon İcra Hakimiyyətinin başçısı hörmətli Elnur 

Rzayevin və digər çıxışçıların bu çəlimsiz, zərif vücudlu, incə 

ruhlu, xanım-xatın şəxsiyyətin həyat və yaradıcılığının çoxla-

rına qaranlıq qalan tərəflərini sevə-sevə, böyük həvəslə təhlil 

etmələri onun haqqında təəssüratımı daha da zənginləşdirdi və 

həm də bir yazar kimi vicdan borcumu mənə xatırlatdı... 

Beləliklə, mən də bacardığım qədər bu fədakar xanımın, 

dupduru gözləri, dərin müşahidə qabiliyyətinə malik mənalı 

baxışları, hər zaman qarşısındakına söz deyəcək kimi təsəvvür 

yaradan üz ifadəsi, sakit duruşu ilə diqqətimi cəlb edən bu əziz 

insanın zəngin mədəni və mənəvi irsinə işıq salmaq fikrində-

yəm. Buna nə dərəcədə nail olacağımı bilmədən belə... 

Firuzə Məmmədli... 

İnternetdən də axtarışlar etdim, Vikipediyaya da baş vur-

dum. O qədər dolu və məhsuldar bir həyat yolu keçib ki... On 

cildlik "Seçilmiş əsərləri"nə, indiyədək çapdan çıxmış 50-dək 

müxtəlif janrlarda - şeir, hekayə, monoqrafiya, elmi məqalə, 

tədqiqat əsəri, araşdırma, tərcümə, publisistik və s. yazılmış ki-

tablarına... daha nələrə, nələrə nəzər salanda onun elmimiz, təh-

silimiz, ədəbiyyatımız və gələcək nəsillər üçün etdiklərinin 

nəinki bir məqalə, heç kitaba da sığmayacağından tam əmin ol-

dum. Və həqiqətən bu cür kitaba da ehtiyac duyulduğunu vur-

ğulamaq istəyirəm. Qismətsə, inşallah. 

Firuzə xanımın tərcümeyi-halını, keçdiyi həyat yolunu, 

aldığı təltifləri, elmə verdiyi töhfələri öyrəndikcə düzü, həm 

heyran qaldım, həm də təəccüb hissi keçirdim. Bu xanım 15 ya-

şında ikən Ümumittifaq Kənd Təsərrüfatı Nailiyyətləri Sərgi-

sinin bürünc medalına layiq görülüb. Fikirləşirəm ki, orta mək-

təb illərində sovxoza məhsul yığımına cəlb edilərdik. Həmin 

ərəfədə göstərdiyi zəhmətkeşliyinə görə ola bilər. Özü də təs-

diqləyib əlavə etdi ki, əla oxuduğum və məktəbyanı tədris-təc-

rübə sahəsində yetişdirdiyim yeni alma növünə görə təltif olun-

dum. Bağçılıq sahəsini seçsəydi, çox təcrübəli aqronom, həm 

də alim olardı çox güman ki. Ondan dörd il sonra orta məktəbi 

yüksək qiymətlərlə bitirdiyinə görə gümüş medal qazanıb. 

1964-1968-ci illərdə Azərbaycan Dövlət Pedaqoji Universi-

tetinin (o zamankı adı APİ) dil-ədəbiyyat fakültəsini fərqlənmə 

diplomu ilə bitirib. Daha sonra, 1992-ci ildə Türkiyənin Bursa 

şəhərində keçirilən türkdilli xalqların şeir müsabiqəsində birin-

cilik qazanaraq qalib kimi "Əlişir Nəvai" mükafatının sahibi 

olub. "Rəsul Rza", "Nəsimi", "Qızıl kəlmə" mükafatları da 

onun şeirlərinin firuzə qaşı kimi hər zaman dəyərini artır-

maqdadır. 2012-ci ildə Azərbaycan Respublikası Prezidenti cə-

nab İlham Əliyevin sərəncamı ilə "Tərəqqi" medalı, 2021-ci il-

də lll dərəcəli "Əmək" ordeni ilə təltif olunub. Prezident təqa-

üdçüsü olub.  Sadaladıqca bitib-tükənməz bir uğur yolçuluğu. 

Və bu nailiyyətləri ömrünün illərinə, aylarına, günlərinə, bəlkə 

dəqiqələrinə bölsək, yüksüz, çəkisiz təqvim tapmaq olmaz. Əl-

bəttə, mən yalnız mükafatların ordenlərlə, medallarla, diplom-

larla, fəxri fərmanlarla ehtiva edilən tərəfini düşünmürəm. Bu-

nun insan resursları tərəfi də var. Firuzə xanım düz 50 il bir za-

manlar tələbəsi olduğu Azərbaycan Dövlət Pedaqoji Univer-

sitetində müəllim işləyib, 1990-cı ildə "Yusif Vəzir Çəmənzə-

minlinin tarixi romanlarının dil və üslub xüsusiyyətləri" möv-

zusunda namizədlik dissertasiyası müdafiə edərək filologiya 

üzrə fəlsəfə doktoru elmi dərəcəsini alıb. Dilçilik kafedrasının 

dosenti olub. Dilçilikdən, ədəbiyyatdan dərs deyib tələbələrinə - 

gələcəyin müəllimlərinə. Yəni təcrübəli və istedadlı müəllim 

gənc müəllimlər yetişdirib. Özü də tükənməz bir sevgi ilə, bö-

yük bir şövqlə, məsuliyyət hissi ilə, peşəkarcasına. Həm də tə-

ləbkar, qətiyyətli, ciddi, güzəştsiz bir pedaqoq. Firuzə xanımın 

yaşadığı həyatın hər anı böyük anlam daşıyır. Orada boş yer, 

mənasız bir an yoxdu. Dərin müşahidə qabiliyyətinə malikdir. 

Təxəyyülü güclüdür. Səbirlidir, inadkardır, məqsədinə doğru 

irəlilədiyi yoldan kimsə sapındıra bilməz onu, fikrindən yayın-

dırmaq mümkünsüz bir şey. 78 il bundan öncə birinci sinfə ge-

dərkən əlinə qələm tutub hərfləri yazmağı, tanımağı öyrənməyə 

başladığı gündən ta bu ana qədər oxuyur, mütaliə edir, öyrənir, 

tətbiq edir. Elm aləminə yeni-yeni töhfələr verir. Onlarla elmi 

məqaləsi, monoqrafiyası, tədqiqat əsəri, bədii sənət nümunəsi 

xalqımızın mədəni irsinə verilən ən qiymətli töhfələrdir. 

Firuzə Məmmədlinin tərcümələri də bir ayrı yazının möv-

zusudur. Türk, rus, özbək, tacik, fars dillərindən tərcümə etdiyi 

şeir nümunələri oxucular tərəfindən maraqla qarşılanır. Hər tər-

cümə əsəri barədə ayrıca danışsaq, uzun bir siyahı alınar. Bun-

dan başqa, onun əsərlərinə xarici ölkələrdə də maraq çoxdu. 

Onun müxtəlif janrlarda yazdığı əsərləri, ən çox da şeirlərindən 

nümunələr ingilis, rus, özbək, türkmən, gürcü, Ukrayna, pol-

yak, fransız, türk, fars dillərinə tərcümə olunmuşdur. Türkiyədə 

və İranda kitabları dərc olunub. Türkiyədə bir şeirinə musiqi də 

bəstələnib. 

Firuzə xanımın yaradıcılığının ən mühüm qollarından biri 

də şeirlə bağlıdır. 1963-cü ildə Xaçmaz rayonunda çıxan "Dost-

luq" qəzetində çap olunmuş "Ay həkim" şeiri ilə ədəbi fəaliy-

yətə başlayan Firuzə xanım bu günədək qələmi əlindən yerə 

qoymayıb. Düz on il sonra - 1973-cü ildə ilk şeirlər kitabı "Gü-

müşü damla" çapdan çıxıb. Daha sonra demək olar hər il, iki 

ildən bir yeni şeir kitabları ilə oxucuların görüşünə gəlib. Bu 

yazıda onun "A dostlar, a tanışlar" adlı bircə şeirini verirəm. 

Təbii ki, hər sətri, hər bəndi 85 illik kamil bir ömrün anlarını 

xatırladan bu cür şeirləri yüzlərlədir. Və bu say bu gün də art-

maqda davam edir. Çünki firuzə gözlü Firuzə xanımın ilham 

çeşməsi bulaq kimi çağlamaqdadır. 

Firuzə xanım vətənpərvər, qəlbi vətən sevdasıyla dolu bir 

ziyalımızdır. Hələ 1965-ci ildə o, tələbə ikən Bütöv Azərbaycan 

uğrunda tələbə hərəkatına qoşulub və bu-yolda dönməzliyini, 

iradə və əzmini, mübarizliyini odlu-alovlu çıxışlarında sərgilə-

yib. Azərbaycanı Bütöv görmək, o taylı bu taylı soydaşlarımız-

la yenidən eyni bayraq altında birləşib xoşbəxt yaşamaq onu bir 

ziyalı kimi həmişə düşündürüb və bu arzusuna qovuşmaq üçün 

həmişə bir əsgər kimi hazır olub. 

Əzizimiz, sevimlimiz, dəyərlimiz, qiymətlimiz Firuzə xa-

nım, Sizi ömrünüzə yazılacaq növbəti illərdə daha da sağlıqlı, 

məhsuldar, şeirimizin bayraqdarı bir xanım kimi görmək dilək-

lərimlə...  

A dostlar, a tanışlar 

  

Uzaq sanırdım elə, yaxın bilib gəlmişəm, 

İçimdə bardaş quran səbrə gülüb gəlmişəm. 

Gözümdə - həsrət yaşı... sözlə silib gəlmişəm, 

Sizə doğru gəlmişəm, a dostlar, a tanışlar. 

  

Bəlkə də səhv etmişəm, düz etmişəm, bəlkə də, 

Bildim-bilmədim, elə söz etmişəm, bəlkə də. 

Barışmağı-küsməyi tez etmişəm, bəlkə də, - 

Oğrun-oğrun gəlmişəm, a dostlar, a tanışlar. 

  

Həm mənimmiş, həm sizin, öz izim deyiləmmiş, 

El-oba məzəmməti, xoş üzü deyiləmmiş. 

Bu nə yeriş, bu nə nitq?! Mən özüm deyiləmmiş, 

Yaman yorğun gəlmişəm, a dostlar, a tanışlar. 

  

Aylar, illər arxada, fikrim, hissim dolaşıq, 

Oğrun baxışınızda - gəlişimə yol açıq. 

Demirəm ki, gəlirəm, qarşılayın, qol açın, 

Şaxta, çovğun gəlmişəm, a dostlar, a tanışlar. 

  

Bir az ömür soyuğu, bir az möhnət soyuğu, 

İradə yoxluğunda - bir az töhmət soyuğu. 

Məni çovğun elədi bir də şöhrət soyuğu, 

Solub, solğun gəlmişəm, a dostlar, a tanışlar. 

 

Əntiqə Qonaq 

Əməkdar jurnalist 

“525-ci qəzet”, 15 oktyаbr 2025-ci il 

MƏHSƏTİ, NATƏVAN ŞEİRİYYƏTİNİN  

ÇAĞDAŞ DAVAMÇISI 

 

Azərbaycanın ədəbi-mədəni ictimaiyyəti tanınmış şair, 

dilçi alim və pedaqoq Firuzə Məmmədlinin anadan olması-

nın 85 illiyini qədirbilənliklə qeyd edir. Azərbaycan Yazıçı-

lar Birliyində və Xaçmaz rayonunda keçirilən yubiley mə-

rasimlərində qocaman söz ustasının mənalı ömür yoluna 

sevgi-sayğı ilə nəzər salınıb, milli idealları əks etdirən yara-

dıcılığına yüksək dəyər verilib. 

Sevimli Firuzə xanımla gec tanış olsam da, mənəvi zən-

ginliyindən çox pay götürmüşəm. Həmyerli olmağımızdan iki-

qat artıq sevinc və qürur duymuşam. Yazıçılar Birliyində dü-

zənlənmiş yubiley məclisində iş yoldaşlarının, tələbələrinin, 

dostlarının, tanışlarının, ədəbiyyatçıların, elm adamlarının onun 

haqqında söylədiklərindən, ona verdikləri dəyərdən nə qədər fə-

rəhləndiyimi sözlə ifadə etməyə çətinlik çəkirəm. Firuzə xanı-

mın boya-başa çatdığı Xaçmaz rayonunda keçirilmiş təntənəli 

yubiley mərasimində söylənənləri, eşitdiklərimi və duyub-dü-

şündüklərimi isə qələmə alsam, bir kitab alınar. 

Bircə onu söyləyim ki, Yazıçılar Birliyinin sədri, Xalq 

yazıçısı Anarın Firuzə Məmmədlinin istedadlı şair, məhsuldar 

yazıçı, fədakar alim, görkəmli elm fədaisi olması ilə yanaşı, 

həm də rəhbərlik etdiyi qurumun intizamlı işçisi, nüfuzlu əmək-

daşı, yorulmaz ədəbiyyat adamı, həmkarlarının sevimli ağbirçə-

yi olması barədə şairin həmyerliləri qarşısında söylədiyi səmimi 

fikirlər hamını duyğulandırdı və xaçmazlıları isə həm də 

qürurlandırdı. 

Xaçmaz Rayon İcra Hakimiyyətinin başçısı Elnur Rzaye-

vin və digər natiqlərin bu zərif vücudlu, incə ruhlu, yazıb-ya-

ratmaq həvəsli xanım-xatın ziyalının həyat və yaradıcılığı 



Firuzə Məmmədli 

 

104 

 

haqqında dərin ehtiramla, sevə-sevə danışmaları xəyalımda 

onun Məhsəti Gəncəvi, Xan qızı Natəvan şeiriyyətinin istedadlı 

və cəfakeş davamçısı obrazını yaratdı. 

Beləliklə, həmin obrazda canlanan fədakar xanımın dup-

duru gözləri, dərin müşahidəli baxışları, daxili zənginliyini əks 

etdirən üz ifadəsi, sakit duruşunun arxasındakı qaynarlıq barədə 

söz açmaq istəyirəm. İnternetə, Viki mənbəyə üz tutdum... 

Firuzə xanım nə qədər zəngin bir həyat, məhsuldar yaradıcılıq 

yolu keçib, nə qədər filoloq yetişdirib. Oncildlik "Seçilmiş əsər-

ləri"ndə toplanmış müxtəlif janrlı əsərlər – şeir, hekayə, məqa-

lə, monoqrafik tədqiqat, tərcümə, publisistik yazılar... şair, 

alim, pedaqoq Firuzə Məmmədlinin ədəbiyyatımız, filologiya 

elmimiz, ali təhsilimiz üçün göstərdiyi xidmətlərin çevrəsini və 

çəkisini nişan verir. 

Firuzə xanımın tərcümeyi-halını, keçdiyi həyat yolunu, 

aldığı təltifləri, elmə verdiyi töhfələri öyrəndikcə, həm heyran 

qalırsan, həm də bunları necə etdiyinə təəccüblənirsən. 15 ya-

şında ikən əla oxuduğuna və məktəbyanı sahədə yetişdirdiyi ye-

ni alma növünə görə Ümumittifaq Kənd Təsərrüfatı Nailiyyət-

ləri Sərgisinin bürünc medalına layiq görülüb. 4 il sonra isə orta 

məktəbi gümüş medalla bitirib. 1964-1968-ci illərdə Azərbay-

can Dövlət Pedaqoji Universitetinin dil-ədəbiyyat fakültəsini 

fərqlənmə diplomu ilə başa vurub. 

Yubilyar xanım tələbəsi olduğu Azərbaycan Dövlət Peda-

qoji Universitetində 50 il müəllim işləyib. 1990-cı ildə “Yusif 

Vəzir Çəmənzəminlinin tarixi romanlarının dil və üslub xüsu-

siyyətləri” mövzusunda namizədlik dissertasiyası müdafiə edə-

rək filologiya üzrə fəlsəfə doktoru elmi dərəcəsini alıb. Dilçilik 

kafedrasının dosenti olub. 

Firuzə xanım yaradıcılığa 1963-cü ildə Xaçmaz rayo-

nunda çıxan "Dostluq" qəzetində çap olunmuş "Ay həkim" şeiri 

ilə başlayıb, bu günədək qələmi əlindən yerə qoymayıb. 1973-

cü ildə ilk şeirlər kitabı – “Gümüşü damla” çapdan çıxıb. Sonra 

ilaşırı yeni şeir kitabları ilə oxucuların görüşünə gəlib. 1992-ci 

ildə Türkiyənin Bursa şəhərində keçirilən  “Türkiyənin Uluslаr-

аrаsı şeir şöləni”ndə birincilik qazanaraq, “Əlişir Nəvai” müka-

fatına layiq görülüb. Ardınca ölkəmizdə nüfuzlu “Rəsul Rza”, 

“Nəsimi”, “Qızıl kəlmə” mükafatlarını qazanıb. 

Bu nailiyyətləri ömrünün illərinə, aylarına, günlərinə, 

bəlkə, dəqiqələrinə bölsək, yüksüz, çəkisiz saat, gün tapmaq ol-

maz. Firuzə Məmmədli 2012-ci ildə ölkəmizdə elm və təhsilin 

inkişafında göstərdiyi xidmətlərə görə ilə “Tərəqqi” medalı, 

2021-ci ildə III dərəcəli “Əmək” ordeni ilə təltif olunub. O, ya-

radıcılıq sahəsində Prezident təqaüdçüsü olub. 

Firuzə xanımın şair kimi müşahidə qabiliyyəti, alim kimi 

zəkası güclüdür. İnsan kimi səbirlidir, inadkardır, fəaliyyəti 

məqsədyönlüdür. 78 il bundan öncə 1-ci sinfə gedərkən əlinə 

qələm alıb hərfləri yazmağı, tanımağı öyrənməyə başladığı 

gündən oxuyur, öyrənir, bildiklərini tətbiq edir. Türk, rus, öz-

bək, tacik, fars dillərindən tərcümə etdiyi şeir nümunələri oxu-

cular tərəfindən maraqla qarşılanır. Şeirlərindən nümunələr in-

gilis, rus, özbək, türkmən, gürcü, Ukrayna, polyak, fransız, 

türk, fars dillərinə tərcümə olunub, Türkiyədə və İranda kitabla-

rı çap olunub, şeirinə mahnı yazılıb. 

Firuzə xanım vətənpərvər, qəlbi vətən sevdasıyla dolu bir 

ziyalımızdır. Hələ 1965-ci ildə o, tələbə ikən Bütöv Azərbaycan 

uğrunda tələbə hərəkatına qoşulub.  

Bütün bu dediklərim onun bioqrafik səpkili “Nə yaxşı” 

şeirində bədii-estetik əksini tapıb: 

 

Yaddaşımda nə ki vardı, cəm etdim, 

Gündüzləri gecələrə şam etdim. 

Vərəqləri qələmimlə şum etdim, 

Sözüm bitib-tükənmədi, nə yaxşı! 

 



Firuzə Məmmədli 

 

106 

 

Çətinliyi dağdan aşan günlərin, 

Ümidləri aşıb-daşan günlərin, 

Duyğulara süfrə açan günlərin 

Varağını bükəmmədim, nə yaxşı! 

 

Görkəmli söz ustadımızı, Azərbaycan qadınlığını şərəf-

ləndirmiş şair, alim, pedaqoq Firuzə Məmmədlini bir daha təb-

rik edir, ona möhkəm cansağlığı və yeni yaradıcılıq uğurları ar-

zulayırıq. 

 

Əntiqə Qonaq, 

Əməkdar jurnalist 

“Xаlq” qəzeti, 16 oktyаbr 2025-ci il 

FİRUZƏ XАNIMА 

 

Bugün dəyərli ziyalımız, gözəl insan, tanınmış həmyerli-

miz, sevimli şairəmiz Firuzə Məmmədlinin doğum günüdür. 

Firuzə xanım, sizi ürəkdən təbrik edir, möhkəm can sağ-

lığı, uzun ömür, yaradıcılıq uğurları arzulayırıq.  

Çox insanlar gəlir keçir bu dünyadan.. 

Hər kəs öz izini qoyur, – sadə yaşamı və ya xüsusi yara-

nışı ilə. Yaşadığı şərəfli ömründə öz yaradıcı izini qoyan, xü-

susi dəsti-xətti ilə seçilən bir insandlr Firuzə Məmmədli. 

Firuzə xanım olduqca yüksək intellektə və mədəniyyətə 

malik, kübar təbiətli bir xanımdır. Alim, pedaqoq, şairə, ictimai 

xadim və ən əsası çox səmimi bir insan... 

Firuzə Məmmədli 1940-cı ildə Xaçmaz rayonunun Cana-

xır kəndində dünyaya gəlmişdir. Hülövlü kənd orta məktəbini 

gümüş medalla bitirmişdir. 

1963-cü ildə Quba Tibb texnikumunu,1968-ci ildə Azər-

baycan Dövlət Pedoqoji İnstitunun “Azərbaycan dili-ədəbiyya-

tı” fakültəsini fərqlənmə diplomu ilə bitirmişdir. 

1968-70-ci illərdə təyinatla Naxçıvan şəhər Pedoqoji tex-

nikumunda və ADPU-nun Naxçıvan filialında müəllim işləmiş-

dir. 

1970-ci ildə Bakıya qayıdaraq, bitirdiyi institutun Azər-

baycan dilçiliyi kafedrasında işə qəbul olunmuşdur. 

1980-ci ildə "Y.V.Çəmənzəminlinin tarixi romanlarının 

dil və üslub xüsusiyyətləri" mövzusunda namizədlik dissertasi-

yası müdafiə edərək, filologiya üzrə fəlsəfə doktoru alimlik də-

rəcəsi almışdır. 1990-cı ildən Müasir Azərbaycan dili kafedra-

sında işləyir. Hazırda həmin kafedranın təqaüddə olan dosen-

tidir. 

Firuzə Məmmədli dilçi alim, ədəbiyyatşünas kimi respub-

likamızın elmi ictimaiyyətinə yaxşı tanışdır. Onun "Seçilmiş 

https://www.facebook.com/gulustan.quba?__cft__%5b0%5d=AZXCOj633P6b-vl91mRzvjNH-ci20s_CJ9YLJQRAYcjIC7PThz9Ll78KXTAefil_WLhTzVj8lmTAbU4gZQvWhNZuoYxzuty-VKRcmJFVZTW9o2EBFCskpJhvukIuOTFJshkS6NtdaJ7MD_w6bFGwezpi&__tn__=-%5dK-R

əsərləri"nin lII cildinə daxil edilmiş "Y.V.Çəmənzəminlinin ta-

rixi romanlarınınn dil və üslub xüsusiyyətləri", "Bədii dilin es-

tetik mənbələri", "Azərbaycanın şimal-şərq bölgəsinin etnolin-

vistik vahidləri " monoqrafiyaları, eləcə də bir çox elmi və pub-

lisistik məqalələri mütəxəssis alimlər tərəfindən yüksək qiymət-

ləndirilmiş, tələbə və maqistrantların müraciət etdiyi mənbələr-

dən biri olmuşdur.  

Firuzə Məmmədli bir sıra dərs vəsaiti, metodik tövsiyə-

lərin müəllifidir. O onlarla maqistrantın elmi rəhbəri olmuşdur. 

"Gümüşü damla" "Yoluma bahar düşüb", "Sənin ömrün”, 

“Yetkinlik", "Bir qarış ucalıq", "Məni mənlə bölən dünya", 

"Dilək yaxasına dönnəm yenidən", "Aşacağam zaman adlı səd-

ləri" və sair poetik topluları oxucu kütləsi tərəfindən çox sevil-

mişdir. 

2002-2019-cu illər aralığında şairənin on cildlik "Seçil-

miş əsərləri" çapdan çıxmışdır. 

Firuzə xanım eyni zamanda ədəbi tərcümə sahəsindədə 

fəaliyyət göstərmiş, rus, özbək, tacik, türk və fars dillərindən 

bədii tərcümələr etmişdir. 

Şairənin öz şerləri də bir çox dillərə tərcümə olunmuşdur. 

1992-ci ildə Türkiyədə keçirilən "Türkcənin Uluslarası 

Şer Şöləninin " "Əlişir Nəvai" mükafatına layiq görülmüşdür. 

Bir çox digər beynəlxalq festival və simpozium iştirakçısı və 

mükafatçısı olan şairənin Türkiyə və İranda şer topluları nəşr 

olunmuşdur.  

Firuzə Məmmədli 50 şeir, nəsr və elmi tədqiqat əsərləri,o 

cümlədən аltı monoqrafiyanın və çoxsaylı elmi və publisistik 

məqalələrin müəllifidir. 

Firuzə Məmmədli 2008-ci ilin prezident təqaüdçüsüdür. 

2012-ci ildə təhsil sаhəsindəki fəаliyyətinə görə Tərəqqi medalı 

ilə təltif olunmuşdur. 

1983-cü ildən Azərbaycan Yazıçılar Birliyinin üzvüdür. 

1993-cü ildən uzun illər Birliyin Həmkarlar İttifaqının 

sədri vəzifəsini icra edir. 

Firuzə xanım 2017-ci ildə Azərbaycan prezidenti İlham 

Əliyev tərəfindən 3-cü dərəcəli "Əmək" Ordeni ilə təltif olun-

muşdur.  

Şairə xanımı doğum günü münasibətilə bir daha ürəkdən 

təbrik edir, möhkəm can sağlığı, uzun ömür, bol bol yaradıcılıq 

uğurları arzulayırıq. 

 

Gülüstаn elmi-ədəbi məclisi. 2025 

DOST TƏBRİKİ 

 

Gün keçər, düşər gecə, 

Gah xeyir, gah şər gecə. 

Qarasa da... Hər gecə 

Bir gündüz doğub gedər – 

 

deyən, ömrün ixtiyar çağına da poetik nəfəsi, zərif ruhuyla gö-

zəllik gətirən Firuzə Məmmədli Azərbaycan şeirinin şah budaq-

larından biridir.  Gənclik illərindən üzübəri yazdığı ruhsal şeir-

ləri, insanı mənəviyyat ucalığına səsləyən sənət örnəkləri onu 

ədəbiyyat səhifələrində daim yaşadacaq, həm də qaranlıqlara 

meydan oxuyan ağ örpəkli gündüzlər kimi... Şairi doğum gü-

nündə bir-iki kəlmə ilə salamlamaq və ona cansağlığı arzula-

maq istədim. Hələ qarşıda neçə baharlar var. Yazın, yaradın, 

şeiriniz, sözünüz dünyamızın səsidir, əziz Firuzə xanım. 

 

Fаriz Çobаnoğlu 

95 İSTƏYİRİK 

 

Yaşlı nəsil yaxşı xatırlayır, səksəninci illərdə "Qaya" vo-

kal instrumental ansamblı vardı. 

Mən çox sevirdim onların ifasını. Çünki oxuduqları mah-

nıların həm mətni, həm musiqisi çox mənalı və  təsirli olurdu. 

Onların ifasında ən çox sevdiyim Cabir Novruzun sözlərinə 

bəstələnmiş "Ey həyat, sən nə qəribəsən?" mahnısı idi. O mah-

nını indi də  dinləyəndə sözə möcüzə kimi baxıram, qüdrətinə 

mat qalıram: 

 

"Nə yaxın qonşu olduq bu dünyada, 

Ayrı-ayrı doğulduq bu dünyada , 

Axır gəlib bir olduq bu dünyada, 

Ey həyat, sən nə qəribəsən?". 

    

Doğrudan da, nə qəribədir həyat! 

 

"Aylar keçir. illər keçir axın olur, 

Yadlar gəlib doğma olur, yaxın olur. 

Məhəbbətlə ötən ömür nağıl olur, 

Ey həyat, sən nə qəribəsən?" 

    

Bu mahnının hikməti nədədir? Əslində dаxili məzmun 

başqadır, ancaq mənim üçün dаhа geniş mənа kəsb edir. 

Mən rayonda doğulmuşam. Mənim kimilərə əyalətdə do-

ğulan, yaşayan deyirlər. 

O əyalətdən təhsil almaq üçün Bakıya gəlib çıxdım. İlk 

günlər hərəsi bir rayondan gələn tələbələr qrup yoldaşlarını da-

ha diqqətlə müşahidə edir, öyrənməyə çalışırdı. Çox tezliklə 

dostlaşıb, doğma olduq bir-birimizlə.  

Sonra müəllimlərimizi saf-çürük etməyə başladıq. Ürəyi-

min lap dərin guşəsində bir qəribə duyğu yaranmağa başlamış-

dı. Bu sevgidir, heyranlıqdır, heyrətdir, bəlkə də ən dəqiq adı 

pərəstişdir? 

Mən bəstəboylu, alagözlu, asta danışıqlı, güclü müşahidə 

qabiliyyətinə malik, əsl pedaqoq davranışlı bir müəlliməni "gö-

zaltı" eləmişdim. Vurulmuşdum danışığına, natiqliyinə. 

Sonra öyrəndim ki, şeir də yazır. Canlı şairənin qarşısında 

əyləşib dərs dinlədiyim üçün qürur duyurdum. 

Şeirlərinin çap olunduğu jurnal, qəzetləri tapıb 96 vərəqli 

ümumi dəftərə köçürür, əzbərləyirdim. 

"Alo, eşit məni dаnış mənimlə, mən səni fikrimlə calaşdı-

rıram", - onun şeirinin misralаrıdır... 

O zamanlar axıcı, rifmik şeirlər çox dəbdə idi. Mənim fа-

voritim Firuzə Məmmədli isə fəlsəfi fikirlərlə dolu düşündü-

rücü şeirlər yazırdı, həm də ritm, ahəng daha qabarıq nəzərə 

çarpan şeirlər. 

Ona olan heyranlığımı bildirmək üçün ünsiyyət yarada 

bilmirdim. 

Sonra bir dəfə seminar dərsində mənim cavabımı belə 

qiymətləndirdi: 

"Təbiət sənə "ƏLA" yazıb, mən kiməm ki, ona qarşı çı-

xım?!" 

Onun mənə verdiyi qiymətdən sonra daha çox ona bənzə-

məyə çalışsam da, olmadı. Çünki o müdrik, ağıllı olduğu qədər 

də zəhmli biriydi. Mən bu düyünlənmiş qaşların altındakı göz-

lərə baxmağa cəsarət etsəydim, şəfqət, çöhrəsində isə mərhəmət 

görərdim... 

Mən əlçatmaz olduğunu sanaraq uzaq dolanırdım müəlli-

məmdən. 

Qrupun içində dəcəl idim bir qədər, amma auditoriyadan 

çıxanda yad baxışları dörüb çox ciddiləşirdim. 

Təhsili bitirib mənim Bakıda qalmaq şansım çox olsa da, 

təyinat verilən "əyaləti" seçdim. Və onu bir daha görmədim. 

Beş-altı il əvvəl feysdə imzasını görəndə çox sevindim. 

Dərhal dostluq təklifi göndərdim. 

Sıradan bir tələbəsi olduğumu sanıb soyuq davrandı mə-

nə. Sonra yazdığım rəyləri layk eləməyə başladı. Daha sonra 

yardıcılığıma dəyər verdi.  

"İstedadlısan", söyləndə qanad taxdı elə bil mənə. Bu ifa-

dəni çox adamdan eşitsəm də, şübhə ilə yanaşırdım.    

Firuzə müəllimənin yaradıcılığıma verdyi dəyər məni hа-

vаdа uçururdu. Çünki onun dürüstlüyünə, səmimiyyətinə ina-

nırdım... 

Sonra biz AYB-də görüşdük. Evə çatan kimi onun yazdı-

ğı mesajı oxuyub xeyli duyğulаndım. Yaradıcı bir insanın mü-

şahidələri mənim xarici görünüşümdən tutmuş, daxili dünyama 

kimi çox şey oxuyub, nəticə çıxarmışdı. Özümü çox dəyərli, 

güclü saydım o an. Buna görə Firuzə müəlliməmə minnətda-

ram. 

Kim nə deyir, desin, ən yüksək qiymət versin, məni onun 

qədər dəyərləndirib, qayğıma qalan olmaz.  

Hər gün zəngləşirik, mənə stimul verir: “Yaz-yarat, Rəna, 

sənin gözəl qələmin, təxəyyülün, istedadın var," deyir. 

Fevral ayının qarlı-çovğunlu bir günündə onun 85 illik 

yubleyində iştirak etmək üçün Bakıya gəldim. 

 Əmin oldum ki, onu təkcə mən çox istəmirəm. Nə qədər 

sevənləri varmış, müəlliməmin.  

2025-ci il oktyabrın 5-də AYB-nin sədri Anar müəllim 

başda olmaqla biz onun doğulduğu Xaçmaz rayonuna getdik. 

Rayon İH-nin məsul şəxsləri, təhsil, mədəniyyət sahəsində ça-

lışan sözə, sənətə dəyər verən insanlar bizi mədəniyyət evinin 

pillələrindəcə hərarətli alqışlarla qarşıladılar. 

Xaçmazlıların foyedə şаirənin əsərlərindən ibаrət kitаb 

sərgisi nümаyiş etdirilirdi. 50 kitab... Normal bir kitabxana idi. 

Anar müəllim də heyrətlənərək: Bunlar hamısı Firuzə xa-

nımın kitablarıdır? - deyə soruşdu. 

Sonra çıxışı zamanı onun Firuzə xanıma ünvanladığı sə-

mimi ürək sözləri hər kəsin qəlbini riqqətə gətirdi. 

Tədbirdə dilçi alim, şairə, publisist xanımın həyat və ya-

radıcılıq yolunu işıqlandıran məxsusi videoçarxa toplantı işti-

rakçıları maraqla baxdılar. Həmyerliləri rayondan Bakıya təhsil 

almağa gedən gənc qızın 65 ildən sonra belə çoşqu ilə qeyd olu-

nan 85 illik yubileyindən xoş təəssüratla ayrıldılar.   

Xaçmaz şəhərindən qayıdandan sonra onun arxivini ötəri 

araşdırdım. Bir şeiri məni yaman tutdu: 

 

"Uzaq sanırdım elə, 

yaxın bilib gəlmişəm. 

İçimdə bardaş quran 

səbrə gülüb gəlmişəm. 

Gözümdə həsrət yaşı, 

Sözlə silib gəlmişəm..." 

 

Həssas oxucu bu sətirlərin altındakı poetik yüklü məna-

ları dərhal fərq edir. Bu Firuzə müdrikliyinin güçüdür. 

 

"Bir az ömür soyuğu, 

Bir az möhnət soyuğu, 

İradə yoxluğunda 

Bir az töhmət soyuğu, 

Məni çovğun elədi 

Bir də şöhrət soyuğu. 

Solub, solğun dəlmişəm, 

A dostlar, a tanışlar! 

 

Bu misrаlаrın аlt qаtındа şairənin dönüb geriyə baxanda 

aldığı təəssüratlarının xəfif etirafları gizlənib. 

Mən onunla keçirdiyim günlərdə çox şey kəşf etdim. 

Aysberkin o biri üzündə nələr yatırmış gördüm və ona daha çox 

bağlandım. 

İradəsi, əzmi tükənməyən döyüşkən ruhlu, əziz müəlli-

məm, ustadım, həm də xeyriyyəçidir, hamidir. Tələbələrinə el-

mi rəhbər, bələdçi, maddi dəstək göstərərək yaradıcılıq yolla-

rında inamla addımlamalarına vəsilə olur. 

Onunla olan şəklimizi votsap səhifəmdə paylaşmışdım. 

Orta məktəbdə məndən iki sinif aşağı oxumuş BDU-nun filolo-

giya fakültəsinin məzunu Fatma Vəliyeva tələbə vaxtı qrup yol-

daşlarının da onun şeirlərni öyrənib əzbər söylədiklərini deyən-

də heyrətimi gizlədə bilmədim. Fatma müəllimə özü də tele-

fonda mənə onun şeirlərini qiraət etdi.  

Firuzə müəllimənin bütün şeirlərində bir çağırış var. O öz 

oxucusunu həm sevməyə, həm mübarizəyə, həm də azadlığa 

səsləyir. Azadlıq fikir və duyğuların, ruhun, cismin buxovları, 

sərhədləri qırıb keçməsidir onun şeirlərində. 

Çox əziz və dəyərli söz adamı, ədəbiyyatın firuzəsi, po-

eziyanın Ərəbzəngisi, qüdrətli sənətkar Firuzə Məmmədli haq-

qında təəssüratlaım, xatirələrim bitib-tükənməz olsa da, mən fi-

kirlərimi buradaca yekunlaşdırmaq istəyirəm. Mənəvi anam 

saydığım gözəl, ağıllı, uzaqgörən, filosof alim Firuzə Məm-

mədliyə can sağlığı, ilə yeni-yeni yaradıcıq uğurları və 95 il 

ömür sürməsini arzulayıram. Mən yüz arzulayıram həmişə, özü 

“ömrü Allаh verir” deyir. “Bəsimdir”, deyir. 

Ancaq hələ də qələmi iti, sözü kəsərli fəlsəfə doktorunun 

yazıb-yaratmağa gücü və əzmi varsa, niyə də Tanrıdan 95 istə-

məyək?! 

Allah sənə əlin - ayağın, tutana, ağlın idarə edənə kimi 

ömür versin, müəllimlər müəllimi Firuzə xanım! 

  

Rəna Nəcəfqızı  

AYB və AJB- nin üzvü, yazıçı  

GÖRDÜM 

 

Yuxudа gördüm ki, 

mən mən deyiləm, -  

qаrtаlаm, sərçəyəm, 

lələyəm, gördüm. 

Mən dаhа bаşqаyаm, 

həmən deyiləm, 

mehəm, gilаvаrаm, 

mələyəm gördüm. 

 

Gördüm, Dünyа аdlı 

аsimаnım vаr, 

hər kəsin evində 

bir ünvаnım vаr. 

Gördüm, ölməmişəm, 

cаnsız cаnım vаr, 

Fələkdən аşаğı 

fələyəm gördüm. 

 

Mənə ünvаnlаnаn 

diləklər gördüm, 

məndən umub-küsən 

ürəklər gördüm. 

Аrsızlаr, xırsızlаr, 

zirəklər gördüm, 

ifriti fəlаkət 

ələyən gördüm. 

 

Qəzzаdа körpələr 

cаn üstdə idi, 

binаlаr, körpülər 

yаn üstdə idi. 

Yollаr qаn içində 

qаn üstdə idi, 

аğlımı itirdim, 

dəliyəm gördüm. 

 

Bir аğı çаğırdı, 

göz yаşım həmən, 

səksəndi Yer boydа 

bаş dаşım həmən. 

Müsəlmаn qohumu, 

qаrdаşı həmən 

körpə məzаrlаrın 

bələyən gördüm. 

                      ***  

 

Mən odun, аlovun içindən çıxdım, 

Məlаmət yolunun köçündən çıxdım. 

Bir ömür ölçüdən, biçimdən çıxdım, 

İndi yаşаyırаm ölümə doğru. 

 

Sürdüm, ömür sürdüm bir nаxır ömür, 

Gördüm sevgimə də kəc bаxır ömür. 

Qubа, Xаçmаz, Bаkı, Cаnаxır ömür, 

Sürüdü cаnımı zülmə doğru. 

 

Kimsəni görmədim mən аrzusundа, 

Yаndım qəm içində dəm аrzusundа. 

Ölçdüm bu zülməti şаm аrzusundа, 

Gаh şeirə doğru, gаh elmə doğru. 

 

Fidаn beyinlərdə çırаğа döndüm, 

Hаrdаsа аrzuyа, fərаğа döndüm. 

Аxırdа bir bаrmаq vаrаğа döndüm, 

Əyildim kаğızа, qələmə doğru. 

 

Yаzаn dа qələmdi, mən deyiləm ki, 

Аğlım bаşımdаdı, dəm deyiləm ki. 

Onsuz dа çıxаsı cаn deyiləm ki, 

Gedim mənə tərəf gələnə doğru. 

GÜLƏ-GÜLƏ 

 

Bu dа bir ömürdü, sərt üzü səndə, 

 Bu dа bir gecədi, gündüzü səndə. 

Bu dа bir küçədi, ən düzü səndə, 

Niyə çəkinirsən, keç gülə-gülə. 

 

Çəkildi əlçаtmаz göyün bu bəxtə, 

Düşmədi vаxtındа evin bu bəxtə. 

Sınmа, gileylənmə, sevin bu bəxtə, 

Gəldisə ömrünə gec gülə-gülə. 

 

Аlış doğmаsınа, yаdınа bаxmа, 

Yаşа, ünvаnınа, аdınа bаxmа. 

Sevdа şərbətdisə, dаdınа bаxmа, 

Verilir, çək bаşа, iç gülə-gülə. 

 

Nədir tаleyində bu аğ bu qаrа? 

Pаrаn bütövləşməz, bütövün pаrа. 

Səni əzаblаrа, iztirаblаrа, 

Sаlаnı ömründən biç gülə-gülə. 

 

Cаnındаn аrtıqmı cаn qoyduğun kəs, 

Heç kim аrşınını sən qədər ölçməz. 

Yа qopаr qəlbindən, yа qopаrmа, döz, 

Аxır ki, birini seç gülə-gülə. 

PİRBƏHYƏ DAĞI 

 

Qubаnın sаğ əlində bir çаlmаsız dаğ vаr, 

Zаmаn-zаmаn bаbаlаrdаn qаlıb yаdigаr. 

Səcdəsinə gəlir hər il cаvаn-ixtiyаr, 

Yollаrınа çətir tutub meyvə budаğı, 

Pirbəyə dаğı. 

 

Çiçəklikdir, meyvəlikdir dövləti, vаrı. 

Şırıl-şırıl аxıb gedən buz bulаqlаrın 

Dili – dаdlı bir nəğmənin doğmа xаllаrı. 

Nügədinin sinəsində qızıl sаncаğı – 

Pirbəyə dаğı. 

 

Mehmаn oldun, bu hovuzdа çimməsən, – günаh, 

Ceyrаn gördün, ovuçusаnsа, dönməsən, – günаh, 

Sаzlı-sözlü məclisində dinməsən, – günаh, 

Sаğlаmlığın, gözəlliyin sönməz çırаğı – 

Pirbəyə dаğı. 

QIZBƏNÖVŞƏ 

 

Şаhdаğının аyаğınа sərilibdi xаlı kimi, 

Bulаqlаrı – yаşıl meşə yаnаğının xаlı kimi. 

Bаşı üstdə аğ buludlаr dolаnır аğ şаlı kimi, 

Bizim meşənin, - Qızbənövşənin. 

 

Uşаqlıqdаn ləpir-ləpir sərilmişəm bu torpаğа, 

Dolаnırаm, ömür-ömür sаrılmışаm bu torpаğа, 

Qərаrım yox bаşqа yerdə, vurulmuşаm bu torpаğа, 

Bizim meşəyə - Qızbənövşəyə. 

 

Səxаvəti, ədаləti qəlbim kimdən аlıb mənim? – 

Şirələnmiş meyvəsinin düşməsindən аlıb mənim. 

Bаxışlаrım qаynаrlığı çeşməsindən аlıb mənim 

Bizim meşənin – Qızbənövşənin. 

                   BAX 

 

                         M.P.Vаqifə 

 

Vаqif, gəl bu günün rəftаrınа bаx, 

Bilsəydin, qoşmа yox, аğı yаzаrdın. 

Bəlkə unudubsаn, dəftərinə bаx, -  

Dünyа sən gördüyün həmin bаzаrdı. 

ÖMÜRDƏN BİR YARPAQ 

 

Əlimiz аçıqdı, qəlbimiz təmiz,  

Аrzulаr, imkаnlаr – sаhilsiz dəniz. 

Dünyаnın xoşbəxti, biz idik ondа, 

Dünəndən sаbаhа iz idik ondа. 

Yаşаmаq hаqqımız əzizlənirdi, 

Üstümüz, bаşımız təmizlənirdi. 

Аnа qаyğısıydıq, аnа istəyi, 

Ondа bаcаrmırdıq umub-küsməyi. 

Vаrsа dа, yoxа dа, ondа tox idik, 

Sаnki sаysız idik – ondа çox idik, 

Dörd bаcı, bir qаrdаş bəxtəvər idik, 

Əynimiz gülməxmər, təxtəzər idi. 

Bizi yаnıyırdı filаnkəs qаrı, 

Fəqət biz kimsədən incik deyildik... 

Böyüdük, yetişdik, vаxtа əyildik. 

Əyildi bаcılаr el аdətinə, 

Mən isə аtаmı sаldım çətinə, 

Toqquşdu məqsədlə аdət məqаmı, 

Məni yаmаnlаdı, qınаdı hаmı. 

“Atаnın sözündən çıxmаq günаhdı, 

Nə deyir, rаzı ol, аtа pənаhdır, 

Səndən üz döndərər, bəxtin də qаçаr, 

Аtаlаr qаpını vаxtındа аçаr... 

Oxumаq fikrini biryolluq unut, 

Аtа tələbəni qulаğındа tut. 

Qızı аiləyçin yаrаdıb Allаh, 

Ərə get, аnа ol, övlаdınа bаx. 

Bəlаlаr çəkəcək bаşın bu yoldа. 

Dаşın bu fikirdən, dаşın bu yoldаn”. 

Bаxmаdım, аtdılаr аrdımcа bir dаş, 

Dırmаşdım bu dаğа mən yаvаş-yаvаş. 



Firuzə Məmmədli 

 

126 

 

 

 

MEYDАN SULАYIR 

 

Bir аz dаnışmаyаq, susаq bir аz dа, 

Bir аz ərköyünlük, uşаqlıq edək. 

Аrzudаn, ümiddən küsək bir аz dа... 

Yox, bəlkə cığаllıq, şıltаqlıq edək. 

 

Vurаq bir-birinə dostu-tаnışı, 

Аtаq duymаyаnı, sаtаq duyаnı. 

Ondаn bunа, bundаn onа dаnışıb, 

Qаtıb-qаrışdırаq düzü-dünyаnı. 

 

Аçаq gözümüzü dərdlərimizə, 

Görək itkimiz nə, qаzаncımız nə. 

Bizə rəml аtmış şərtlərimizlə 

Oruc-nаmаzımız, əzаnçımız nə. 

 

Görək kimdi verən dünyаnı əldən, 

Dəyəri dəyərdən sаlаn kim oldu. 

Kim sаldı dizinə döyəni əldən? –  

İgidi yəhərdən sаlаn kim oldu?... 

 

Eşidən olmаdı “dаyаn” deyəni, 

Kəsdilər nitqini “SOS” nidаsının. 

Vurdulаr mərdliyə “Oyаn” deyəni, 

Pozdulаr dünənin “dost” nidаsını. 

 

Ömür vаr, qolundа nəhənglər sınıb, 

Tülkü boğаzındа şeytаn ulаyır. 

Dəhnələr quruyub, səhənglər sınıb, 

Güvəclər, sаtıllаr meydаn sulаyır. 

ÜRƏK 

 

Nə yаmаn cəfаkeş olubsаn, ürək, 

Mən sənə oxşаyа bilmirəm dаhа. 

Elə tez kövrəlir, dolursаn, ürək, 

Yetirib oxşаyа bilmirəm dаhа. 

 

Körpə uşаqmısаn, körpə quşmusаn? 

Ömrə bаhаrımsаn, yoxsа qışmısаn? 

Çiynimdən аsılаn аğır dаşmısаn? – 

Mən səni dаşıyа bilmirəm dаhа. 

 

Hаrdа dаyаnmışаm, hаrdа gəzmişəm, 

Аyаğım аltındа səni əzmişəm. 

Sənsiz yаşаmаqdаn elə bezmişəm, 

Sənli də yаşаyа bilmirəm dаhа. 

           ***  

 

Vaxtın qulağı – səsdə, 

Ömür var, – son nəfəsdə. 

Adamlar dəstə-dəstə 

Yoxa çıxırlar, Allah... 

 



Düşdüm elə аyаğınа hаqq sözün 

 

129 

 

 

 

            AY QIZIM 

 

Təyyarə qəzasında həlak olmuş 

 gözəl qızımız Hökümə xanımın 

 mələk ruhuna ehtiramla 

 

Ta ömrünə yasaq bil təbəssümü, 

Ta mələk çöhrəndən sil təbəssümü. 

Bu ay təbəssümü, il təbəssümü 

Nəyinə yaraşır bu gün, ay qızım?! 

 

Sevməkdən doymuram çocuq çöhrəni, 

Duyğuya, qayğıya açıq çöhrəni. 

Heyif, çürüdəcək o şux çöhrəni, 

O torpaq məzarın yükü, ay qızım. 

 

Mələklər təzimə əyilir indi, 

Ruhuna mərsiyə deyilir indi. 

Adın əzizlənir, öyülür indi, 

Yetirib alnından öpüm, ay qızım. 

           ***  

 

Kimi arayb axtarım? 

Ötdü sevgili vaxtlarım. 

Qapandı sevgi dəftərim, 

Qapandı gözlərim kimi. 

 

Küylənərəm, haylanaram, 

Dosta, yada paylanаram. 

Dönə-dönə boylanaram, 

Bilmərəm gözlərəm kimi. 

 

İnnən belə külüm qalar, 

Boynumda borc ölüm qalar. 

Açılmamış gülüm qalar 

Tutulmamış yerim kimi. 

          ***  

 

Yaddaşımın ürəyində 

Ölənlərim diri qalıb. 

Çağırılmamış qonaqların 

Tutulmamış yeri qalıb. 

 

Qalıb gedənim, gələnim, 

Dərd verənim, dərd bölənim. 

Məni öldürüb ölənin 

Elə ondan biri qalıb. 

 

Kim baxtından dəli düşüb, 

Kimə vaxtın əli düşüb. 

Qalıb, kim irəli düşüb, 

Ya kim kimdən geri qalıb. 

ŞƏHİDLƏRƏ 

 

Yarəb, tut igidin qolundan, qaldlr, 

Qaldır da, şəhidlik yolundan qaldlr. 

Göz yaşı qurumur Zəhra ananın, 

Yurdu bir kimsısiz səhra...ananın. 

Oğul böyütmüşdü, qol-qanad olsun, 

Əslindən nəslinə qalan ad olsun. 

 

Qızların boyunda gəlin arayır, 

Qızların gözündə sevgi gəzirdi. 

Əlilə birinin telin darayır, 

Başqa birisini oğrun süzürdü. 

 

Oğlu yetişmişdi igid yaşına, 

Kişilik məktəbi keçməli idi. 

Əsgərlik dururdu hələ qarşıda, 

Sevdiyi qız gəlin köçməli idi. 

 

Getdi bir gülləyə tuş oldu, getdi, 

Gedən şəhidlərə qoşuldu, getdi. 

Zamanın günahı onluqmu, yа Rəbb? 

Məgər on səkkiz yaş sonluqmu, yа Rəbb? 

Suallar qarşında laldır, İlahi! 

Qaldır o igidi, qaldır, İlahi... 

                   YERİMİZDİ 

 

Bir vaxtlar nə gözəl qəlbimiz vardı, 

Bir vaxtlar nə böyük səbrimiz vardı. 

"Həsən baba" adlı qəbrimiz vardl, 

Çətinə düşəndə and yerimizdi. 

 

Vardı "Həzrət baba" dağ duruşunda, 

"Şahdağ" ucalığı dünya yaşında. 

"Xıdırzində" baba - pirlik daşında 

Arzuya, ümidə səmt yerimizdi. 

 

Gözümüz tox idi, əlimiz açıq, 

Duaya, zikrə qəlbimiz açıq. 

Sirrimiz, sözümüz, dərdimiz açıq, – 

Ömrün pak fəsliydi, kənd yerimizdi. 

  İNSAF 

 

Mən ki əsiriyəm öz insafımın, 

Mənim insafımda ürək çırpınır. 

Səpirəm varağa söz insafımı, 

Çəkirəm qəlblərə insaf körpümü. 

 

İnsaflı ol sən də, ay qız qardaşım, 

Ay atam, ay oğlum, insafın olsun. 

İnsaffın olsun, ay kinim, qarğışım, 

Ay hissim, ay ağlım, insafın olsun. 

 

Keçdiyin hər günə insaf möhrü vur, 

Çıxdığın qapını bağla insafla. 

İtirə bilərsən, keşiyində dur, 

Qoru yaxşıları, saxla insafla. 

 

Əməl insafı ol, söz insafı ol, 

Çəki insafı ol, dəyər insafı. 

Haqqın, ədalətin boz insafı ol, 

Özünü bəyənmə, bəyən insafı. 

 

Nəyim var, quruca hesabdan özgə?! 

Kəs bu ömrü-günü, azalt, İlahi. 

Heç nə də ummuran insafdan özgə, 

Mərhəmət əlini uzat, İlahi. 

 

Mən elə insafam, - özgəyə açıq, 

Ah-zar ürəyimi dinsə, tutacaq. 

Sən uzat əlini, gözləyən ha çox... 

Mənə çatmasa da, kimsə tutacaq... 



Düşdüm elə аyаğınа hаqq sözün 

 

135 

 

 

               

               ***  

 

Kamçatkada 7 bal gücündə  

zəlzələ olub. Sonra vulkan puskürüb. 

 

Yer qaçır mehvərindən, 

Gündüz işıqdan qaçır. 

Qoç igid dedikləri 

Qorxub uşaqdan, qaçır. 

 

Fəlakət qapısında 

Düzülübdü növbələr. 

Ta Allaha da yetmir 

İbadətlər, tövbələr. 

 

Od püskürür bağ-bağat, 

Abadlıqdan kül qalır. 

Hər dağ bir tonqal imiş, 

Hər dərə bir külqabı. 

 

Dənizlər çalxalanır, 

Çaylar axır geriyə. 

Tarla, zəmi, çöl, çəmən 

Ayaq tutub yeriyir. 

 

Sürüşür yamac, qaya, 

Dağ yerindən hellənir. 

Torpaq göyə səksəkə, 

Göy torpaqda sellənir. 

Dünya sürüşüb qaçır 

Mehvərindən, yerindən. 

Allah bizi qorusun 

Bundan da betərindən. 

        ***  

 

               Əlisəmid Kürün  

               nаkаm ömrünə. 

 

Onu əymək istədilər, 

əyilmədi. 

Onu sındırmаq istədilər, 

sınmаdı. 

Onu öldürmək istədilər,  

ölmədi, 

Onu görməzliyə vurdulаr... 

Öldü... 

           ***  

 

Artır xarabalıqlar, 

Mərdiməzarlar artır. 

Göydə qara balıqlar, 

Yerdə məzarlar artır. 

 

Hərbə göy də Yerdi ta, 

Haqlı, haqsız birdi ta. 

Alan, satan sirdi ta. 

Qara bazarlar artır. 

 

Fərq yoxdu boyda, yaşda, 

İnsanda, fildə, quşda. 

Canda, ürəkdə, başda 

Azar-bezarlar artır. 

 

İlahi, nə dərddi bu? 

Dərdə də son həddi bu. 

Yoxsa axirətdi bu? 

Qəbirqazanlar artır. 

BАXIR DА... 

 

Bəs necə bimişdin, bəs nə bilmişdin,- 

Dünya özü boyda macəradlr da. 

Oynağan meydanlar oyunçuların 

Hər qapıya düşən açarıdır da . 

 

Baxır, qapısını döyür kim kimin, 

Kim kimə badalaq gəlir,baxır da. 

Kimin canı kimin bıçağındadır, 

Kim kimə şapalaq gəlir,baxır da. 

 

Kim kimi adlayıb, odlayıb keçir, 

Kim kimin hirsindən çatlayıb keçir. 

Kim kimi cibinə qatlayıb keçir, 

Kim kimi çaparaq keçir, baxır da. 

 

Keçəkeç zamanın köç vaxtıdır ta, 

Keçə bilirsənsə, keç, vaxıdır ta. 

Öc almaq borcun var? Öc vaxtıdır ta, 

Kim kimi aşaraq keçir, baxır da... 

             ***  

 

Çəkilməyə künc-bucaq 

Görünməyə meydan yox. 

Hamı şeytan axtarır, 

İçlərində şeytan yox? 

               ***  

 

Oğrudаn oğruyа hаlаl demişik, 

Oğurluq oğruyа qаlаr demişik. 

Oğurlаnаn nə vаr, tаlаn demişik, 

Yəni səhv demişik, yаlаn demişik? 

 



Firuzə Məmmədli 

 

142 

 

 

 

 

 

 

 

 

 

 

 

 

            ***  

 

Yaxın, uzaq, dost, tanış 

Bircə-bircə qeyb olur. 

Yad qınağı, dost ərki 

Utanc olur, eyb olur. 

Gələn günə baxanda 

Gedən günlər heyf olur. 

                 ***  

 

Gətir ağrıların əlindən öpüm, 

Təkcə o tərk etmir məni dünyada. 

Məndən üz döndərən sabahlarımı 

Tutub da saxlayır fani dünyada. 

 

Nədəndi, hamıdan məni tez görüb,  

Əhdimdə, andımda deyən, düz görüb. 

Qorxma, çıxan deyil, məndən üz görüb 

Mənli ağrıların canı dünyada.... 

  YOXDUR 

 

                İntihаr könüllü olmur.  

               İntihаrа məcbur edirlər. 

 

Əllərim üzümdə, 

susub durmuşаm. 

Аcı tаleyimdən 

küsüb durmuşаm, -  

dаhа ümidimi 

kəsib durmuşаm, 

dаhа yаşаmаğın 

mənаsı yoxdur. 

 

Dаyаnıb qаrşımdа 

yolun çətini, 

sаğım çətinimdir, 

solum çətinim. 

Seçdiyim аsаn yol –  

ölüm çətini, -  

dаhа yаşаmаğın 

mənаsı yoxdur. 

 

Sаbаhа – nə ümid 

nə inаm dаhа, 

yolu uçurumа 

bir аnаm dаhа. 

Mən öüzm qurduğum 

divаmаm dаhа, -  

dаhа yаşаmаğın 

mənаsı yoxdur. 

Аxır göz yаşlаrım 

məndən xəbərsiz, 

itirəm söz аddа 

cаndаn xəbərsiz. 

Üstümə yürüyən 

qəmdən xəbərsiz, 

dаhа yаşаmаğın 

mənаsı yoxdur. 

 

Dаhа nə hаlım vаr, 

nə günüm mənim. 

Qol аçmаdı toyum –  

düyünüm mənim. 

Ölüm ürəyimdə 

döyünür mənim, -  

dаhа yаşаmаğın 

mənаsı yoxdur. 

 

Bu həddən o yаnа 

keçə bilmirəm, 

susum bu hаlımа 

necə, bilmirəm. 

Bir cаm zəhər verdiz, 

içə bilmirəm. 

Belə yаşаmаğın 

mənаsı yoxdur. 

 

Аşıb dərd zirvədən, 

qol-qıçım sınıb. 

İçim – çilik-çilik, 

qаrğışım sınıb. 

Dünyа qucаğımdı, -  

аğuşum sınıb, -  

belə yаşаmаğın 

mənаsı yoxdur. 

 

Mən vurаn qələm də 

boy аtmаdı ki. 

Bаşındа göyləri 

oynаtmаdı ki. 

Nаləm “yаtmışlаrı” 

oyаtmаdı ki, -  

belə yаşаmаğın 

mənаsı yoxdur. 

           ***  

 

Kədər məni təkləmişdi,  

qəm məni ətəkləmişdi. 

Qəmimin ətəyi ilə  

kədırimin gözünü silməkdə ikən 

qapım döyüldü. 

Açdım. 

Sevinc bir dəstə çiçəyi mənə uzadıb: 

Təbrik edirəm,-dedi,- niyəsini  

sonra biləcəksən. 

                     ***  

 

Deyin, gülün, kef sizindi, kef sizin, 

Əmr sizin, fərman sizin, şef dizin. 

Fürsət sizin, cəza sizin, əfv sizin. 

Amma bilin: 

Verdiyini bir gün alan dünyadı, 

Lap əvvəldən zurna-qaval dünyadır. 

            ***  

 

Sən niyə göz həkimisən?- 

Korluğunun təhkimisən. 

Mənim gözüm iki görür, 

Göy üzündə şəkil görür, 

Səni şeytan təki görür, 

Deyirsən, bəs heç nə yoxdur?.. 

           ***  

 

Nə insan kimi yaşadı, 

Nə mələk kimi öləcək. 

Kim bilir, yas məclisinə 

Hansı şeytanlar gələcək. 

        ***  

 

Hər şey təzədən başlayır, 

Hər şeyin pisi qayldlr. 

Gedəndə qızılı gedir, 

Yerinə misi qayıdlr. 

 

Səbirlinin səbri gedir, 

Bəd ayaqda, qəbrə gedir. 

Abırlının abrı gedir, 

Sırtığın üzü qayıdır. 

                   ***  

 

Yaxın aramadım, yad görəmmədim, 

Ömür ləzzət imiş, dad görəmmədim. 

Mən adlar içində ad görəmmədim 

İnsanlıq adına bərabər olsun. 

                     ***  

 

Tа qаlаn hər nə vаr, yаlаn bilirəm, 

Ömrü boş bilirəm, tаlаn bilirəm. 

Tək səni tək mənə qаlаn bilirəm, 

Dözürəm səbrim vаr deyə, İlаhi. 

           ***  

 

Baş tutmasa bu sevda, 

Hönkürüb gedəcəyəm. 

Oda düşən qəlbimi 

Söndürüb gedəcəyəm. 

 

İsinməsəm istimə, 

Kor olacam tüstümə. 

Düz dünyanı üstümə 

Güldürüb gedəcəyəm. 

 

Əcəl kəssə yanımı, 

İçəcəyəm qanımı. 

Dirilsə, bu canımı 

Öldürüb gedəcəyəm. 

                       ***  

 

Gözünün içinəcən yalançıdır bu adam, 

Yəğmaçıdır, oğrudur, talançıdır bu adam. 

Hamını borca salıb, sələmçidir bu adam. 

Al dilinə aldanıb, tələsinə düşməyin, 

Kimə düşürsüz, düşün, beləsinə düşməyin... 

                     ***  

 

Mən dünyanın hər üzünü görmüşəm,  

Xeyirdən çox şər üzünü görmüşəm. 

Nakəslərin xər üzünü görmüşəm, 

Bir kimsəyə etibarım yoxdu ta... 

                      ***  

 

Nə yanlış etmişəm,  nə düz etmişəm, 

Ömür bahasını ucuz etmişəm. 

Gözləyən yolları dördgöz etmişəm, 

Daha gözləmək də gözümdən düşüb. 

 

Bəs niyə, Allahım, xoşdu o günlər ? 

Hər anı, saatı bir girov günlər. 

Qoy cəhənnəm olsun dəlisov günlər, 

Ta ömür tükənib, dözümdən düşüb. 

            ***  

 

Dözümün nər dəvəsiyəm, 

Sözümün Quran ayəsi. 

Məni vuran nakəslər də 

Biçiləcək nəsil-nəsil. 

 

        ***  

 

Görmədiyim günlərin 

Gördüyüm əzаbı vаr. 

Fələyin sаyğаcındа 

Hər kəsin hesаbı vаr. 

                    ***  

 

Belə deməmişdim, dediyim nəydi? 

Neylədim, neylədim, qəlbinə dəydi. 

Məni yerbəyerdən sındırdı, əydi, 

Necə əzizləyim qoca dünyanı?! 

 

Gələnə gedənə qarışıb başı, 

Gözə kül üfürür hər ocaq daşı. 

Seyidi, mollası, alimi naşı, 

Çıxdılar yalana, puça dünyanı. 

 

Gözümdən, könlümdən yox olub gedir, 

Ümid qalalarım yıxılıb gedir. 

Qəlbimə dərdləri sıxılıb gedir, 

Daha görəmmirəm uca dünyanı. 

                    ***  

 

Dilim güvəncimdi, əlim yаlınsа, 

Məni söz gücündə yаşаtdı dilim. 

Qаdаğа qoyulsа, dönər qılıncа, 

Yаğıyа söz ilə dаş аtdı dilim.  

             ***  

 

Həyatı bitmiş kimiyəm,  

İtiyi itmiş kimiyəm. 

Dünyadan getmiş kimiyəm, 

Gün-dirilik sıxır məni. 

 

Ayaqlar baxmır sözümə, 

Ha deyirəm, mən özüməm. 

Dünya yad dəyir gözümə, 

Düz yolu da yıxır məni. 

 

Ağlamıram, sızlamıram, 

Haqq sözünü gizləmirəm. 

Daha heç nə gözləmirəm, 

Mum etdilər axır məni. 

             ***  

 

Yoxdu maraqlı heç nə, 

Ömrü varaqla,- heç nə. 

İtir, ya saxla, - heç nə; 

Xatirələr xoş deyil. 

 

Yüz cür əzabdan keçib, 

Dərddi, əsəbdən keçib. 

Haqdan-hesabdan keçib; 

Çözüləsi iş deyil. 

 

Görən yoxdu şux daha, 

Cilvələnmir çox daha. 

Səmaları yox daha, - 

Uça bilmir, quş deyil… 

OLMUR  

 

Mən kimi axtarım, arayım kimi? 

Mən kimi səsləyim haraya, kimi? 

Daşıdım bu ömrü buraya kimi,  

Buradan o yana daşımaq olmur. 

 

Ayları, illəri həb kimi uddum, 

Ağlımı itirdim, hissimi tutdum. 

Ümid - bir adamlıq, ömür - bir udum, 

Ta bu nəfəslə də yaşamaq olmur. 

 

Bəs niyə uduzdum ağlımı, niyə? 

Kimə sızıldadım, ağrıdım nəyə? 

Təzədən rəml atım, bağlanım nəyə? 

Bu ömrü təzədən başlamaq olmur. 

 

Bir körpə quzuydu, itirdim onu, 

Bəxtimin qızıydı, itirdim onu. 

Firuzə özüydü, itirdim onu; 

Bir ömürlük yükdü, daşımaq olmur. 

 

Qalsaydı, qoluma dayaq olardı, 

Yatmış hisslərimə oyaq olardı. 

Halıma özümdən sayıq olardı, 

Canımın canıydı, boşlamaq olmur... 

              ***  

 

Nə arayıb axtaran var, 

Nə vaxtımdan vaxt alan var. 

Məni məndən oğurlayan 

Dünya dolu şaxtalar var. 

***  

 

Bizli də, bizsiz də var idi axı, 

Kimə düşmən, kimə yar idi axı. 

Namus, qeyrət, ismət, ar idi axı, 

Daha alan yoxdu vecə dünyanı. 

                               *** 

 

Bir misra sevinəcək, 

Bir misra hönkürəcəm. 

Fikrimin ciblərinə 

Boş sözümlə girəcəm. 

 

Daha ərkim də çatmır 

Ümidlərə əl açam. 

Səbrim məni danlayır, 

Susmaq olur əlacım. 

 

Susub lal sular kimi 

Çökərəm öz içimə. 

Səssiz-sözsüz sükutu 

Çəkərəm öz içimə. 

ÖTƏNLƏRDƏN... 

 

1983 -cü ildə yazmışam bu şeri. Düz 40 yaşı var.  

Bir vaxt bu şeri "Aazərbaycan qadını" jurnanlına apar-

mışdım. Jurnalın baş redaktoru yazıçı (?) Xalidə Hasilova oxu-

du və düşdü üstümə, nə düşdü!.."Deyirsiz, yəni sovet məktəbi 

dağılıb gedir?!" Düzü qoxdum. KQB xofu vurdu məni bu iddi-

adan.  Şeri də götürüb aradan çıxdım ki, sonra xatası çıxmasın. 

 

O YOLLAR,  O MƏKTƏB 

 

O məktəb yolları itib batdımı?- 

Kimdir orda çapan gənclik atını? 

Susur daş adını, torpaq adını, 

Düşüm tikanların izinə indi. 

 

Bu təpə önündən keçirdi o yol, 

Bu bulaq gözündən içirdi o yol. 

Niyə bir cığırca kiçildi o yol? 

Səs vermir həsrətli səsimə indi. 

 

Səbrini içinə çəkib neçə il, 

Gözünü yoluma dikib neçə il. 

Özgə ləpirlərdə itib neçə il, 

Görünmək istəmir gözümə indi. 

 

Bu məktəb nə yaman qocalıb gedib, 

Bu dəhliz elə bil qıc olub gedib. 

Qapı-pəncərəlır uçulub gedib, 

İşıq da yol tapmır süzülə indi. 

Tikəni hardaymış, yoxmu macalı? 

Bir ağa daşını yeyib öc alıb. 

Göylər dörd yanında ev-ev ucalıb, 

O düşüb ömrünün dizinə indi. 

 

Gəlim divarına çiynimi verim, 

Hopum zehninə, beynimi verim. 

Gətirib ən gözəl şerimi verim, 

Yazım ünvanımı tozuna indi.. 

                              ***  

 

Daha lap ağ edirlər, 

Dərdi bayraq edirlər. 

Elə lağlağ edirlər, 

Söz qulağı çəkilmir. 

 

Yoxdu sözə mız qoyan, 

Bir günaha üz qoyan. 

Hər yaraya duz qoyan 

Günahından çəkinmir. 

 

Kim ki söz-söz sökülür, 

Sözə heykəl tökülür. 

Şeir şeirin şəkili 

Olarsa, söz yetimdir. 

YERDƏKİLƏRİN  

GÖYDƏKİNƏ ŞİKAYƏTİ 

 

Fələk bizi niyə gözdən atıbdı? 

Bəxdən, vaxtdan, yoldan, izdən atıbdı.. 

Xoş qılıqdan, şirin sözdən atıbdı, 

Acı-acı girişirik şeytana. 

 

Oyanmışıq uyğuları öldürüb, 

Qayğıları, sayğıları öldürüb, 

İnsan adda duyğuları öldürüb, 

Gündə bir az sürüşürük şeytana. 

 

Ay nur üzlü, bir bizə də nəzər sal, 

Ürəyinə mürüvvətdən Xəzər sal. 

Qəlbimizə nə xiffət, nə azar sal, 

Üzə düşüb irişirik şeytana. 

          ***  

 

Yenə kimsə yer üstündən 

Yerin altına köçdü. 

Yenə kimsə öz adından 

Şəhid adına köçdü. 

 

Köçdü ana fəryadına, 

Köçdü övlad ahına. 

Köçdü nəsil davamından, 

Köçdü Cənnət bağına. 

BACIM HƏZİRAN ÜÇÜN 

 

Mənə dəsmal verin, ağladım bəlkə, 

Silim gözlərimdən, silim bu dərdi. 

Çiynimdə qəm yükü, gəzdirəmmirəm, 

Dostla, yaxınlamı bölüm bu dərdi? 

 

Halımı bir kimsə soruşmur daha, 

Qəlbim başqa dərdə yovuşmur daha. 

İçimdən, çölümdən sovuşmur daha, 

Yıxılım, beləcə ölüm bu dərdi. 

 

Nə bir çarəsi var, bir çarə qılım, 

Tükənən ömrünə işarə qılım. 

Qalayım üst-üstə, minarə qılım? 

Kim eylədi mənə zülüm bu dərdi?! 

 

Açıla biməyən gül butasıydı, 

Kim bilə, əlindən kim tutasıydı. 

O yazıq özünün öz xatasıydı, 

Ağlaya da bilmir dilim bu dərdi. 

 

Zülmətə varmağın yolu buydumu? 

Dünyadan doydumu, bizdən doydumu? 

Fələk xeyri qoyub, şərə uydumu? 

Niyə ona verdi, bilim, bu dərdi.?! 

                ***  

 

Yorulmuşam, yorğunluqdan 

Canım içimdə qıvrılır. 

Gün-dirilik qaçaqaçda, 

Yollar qıçımda qıvrılır. 

 

Xeyir verməz şər düyünü, 

Açammadım hər düyünü. 

İçimdəki dərd düyünü 

İlan biçimdə qıvrılır. 

         ANA 

 

                     Şəhid anaları üçün 

 

Yağmurdumu? Yağır gəlir, 

Ağrı-acı doğur gəlir. 

Ha əyirsən, ağır gəlir 

Dərdin sevincindən, ana. 

 

Açıldı şeytan düyünü, 

Çox gözləmişdin bu günü. 

Bəs dərdin şəhid yükünü 

Necə gəzdirəsən, ana?! 

 

Gah qazanan, gah itirən 

Səbr, dözümdür bu Vətən. 

Çiynində şəhid gətirən 

Qələbəmizə tən ana. 

NƏDƏNSƏ 

 

Tale məni döyə-döyə böyütdü, 

Anasızdım, durub yiyə, böyütdü. 

Ad-san verdi, - Yerdən Göyə, böyütdü, 

Taxt-tacına çatammadım nədənsə. 

 

Düşdüm elə ayağına haqq sözün, 

İynə oldum oymağına haqq sözün. 

Batıb qaldım qaymağına haqq sözün, 

Ləzzətini dadammadım nədənsə. 

 

Qaldım elə öz-özümlə döyüşdə, 

Bir inadla,bir dözümlə döyüşdə. 

Məğlub oldum düz sözümlə döyüşdə, 

Çəkinmədim, utanmadım nədənsə. 

 

Kimə dedim, elə məni qınadı, 

Xəbis tutdu dilə, məni qınadı. 

Anladım ki, bilə-bilə qınadı, 

Öz-özümü ötəmmədim nədənsə. 

 

Bəxt nə imiş? Bağlı qala qapısı, 

Döyməmişdim, billah, hələ qapısın. 

Açıq imiş, demə bəla qapısı, 

Yetirib də örtəmmədim nədənsə. 

 

Mən qaldırdım o ağırlıq yaşımı, 

Ötüb keçdim bir nağıllıq yaşımı. 

Firuzənin bu ahıllıq yaşının 

Əllərindən öpəmmədim nədənsə. 

DANIŞ 

 

Ömürdən dediyin yetər, bir az da 

Ümiddən, arzudan, əməldən danış. 

Danış, böyükləri kiçildən nədir, 

Kiçiyi böyüdən təməldən danış. 

 

Danış, həqiqətin sərt üzü yoxmu? 

Yoxmu xəyanətin qızaran üzü? 

Niyə tikan biçir çiçək əkənlər? 

Niyə gülümsəmir güzəran üzü? 

 

Cırılır ortada inad yaxası, 

Kimə üz tutasan, kimi anasan?! 

Susur fəryadı da misra simlərin, 

Vargəldir ömür də...Səndən sənəcən. 

 

Təzə bir qitəsən bəlkə özün də, 

Səni kəşf edənin yolları bağlı. 

O kimin xofudur, susur gözündə? 

Durub uğurların - qolları bağlı. 

 

Hanı o beş qarış Yer payın, göstər, 

Bəlkə heç qismətin yoxmuş ona da. 

Vaxta, zamana bax, hamıdan əvvəl 

"Unutma" dediyin səni unudar. 

 

Hanı Yer qulağı? Bir bəri tutsun, 

Tənə qulağı da ötürməz səni. 

Doğma planetdə yerin yoxdusa, 

Özgə planetlər götürməz səni. 

TA, NƏ DEYİM 

 

Hər şeyin rəngi qaradır, 

Hər şeyin rəngindən keçdim. 

Ümidin şir dözümündən, 

Səbrin pələngindən keçdim. 

 

Vurmaz kürəyini yerə, 

Qürurum - dağ dözümündə. 

Coşsa pişik cəsarətim, 

Cırmaqlayar özümü də. 

 

Namərdlərin, naqislərin 

Cəzası - Allah qatında. 

Səbr də hüdudsuz deyil, 

Görərlər vaxtı çatanda. 

 

İçimdəki şirpələngin 

Səbrinin rəml atanı yox. 

Neynək, bu da mən özüməm, - 

Hökmə qolay adamı yox. 

             ***  

 

Yoxun gözü kölgəlidir, 

Varın başının üstü. 

 

            ***  

 

Ümid qıran, ev yıxan, 

Əllərdə qalsın yaxan... 

 

            ***  

 

Hanı o xoş xəyalların gerçəyi? 

Ömür elə ümidləri gövşəyir. 

 

            ***  

 

Yadlara çəpik, 

Doğmalara təpik. 

 

             ***  

 

Görünəcək hər yerindən dünyanın 

Onda böyük Azərbaycan ölkəsi. 

 



Düşdüm elə аyаğınа hаqq sözün 

 

179 

 

 

 

ŞƏHİD MƏZARLARI 

 

                        Şəhidlərimizin ruhu şad olsun. 

 

Şəhid məzarları...güllər təzə-tər, 

Yaralar hələ də qan verir burda. 

Hələ də üzünü cırlr dərd, kədər, 

Hələ də çiçəklər can verir burda. 

 

Şəhid məzarları qəbristan deyil, 

Fəryadın saçını yolduğu yerdir. 

Şəhid məzarları gülüstan deyil, 

Qanın çiçəklərə dolduğu yerdir. 

 

...Burda ayrı düşüb yaşdaşlarından, 

Vaxt elə günündə, ayında yatır. 

Qəzəb yumruğudur baş daşları da, -  

Şəhidlər bir əli bayırda yatır. 

                 ***  

 

Sayılıb çıxarım, gəlirim elə, 

Mən özüm özümə gülürəm elə. 

Hara gedirəmsə, gəlirəm elə 

Sənin dərgahına, Pərvərdigara. 

 

Ömrüm dərəsində düzlərim itir, 

Qədəmim yollarda gizlənib itir, 

Qaynayıb-qarışır, izlərim itir, 

Düşürəm axına, Pərvərdigara. 

              ***  

 

Deyən gözümdən düşüb 

Söz daha, şeir daha. 

Nə yazıram, söz mənə 

Ağzını əyir daha. 

 

Vara-yoxa şahidəm, 

Söz hücrəmdə zahidəm. 

Qələmim İlahidən 

Aman diləyir daha. 

                    ***  

 

Ta son ümidin də qapısın örtdüm, 

Bir işıq ucuna keçid qoymadım. 

Diz çökdüm, yalvardım, kəndarın öpdüm, 

Bir türbə qoymadım, məscid qoymadım. 

 

Ağrıdım dərdinə əltutanların, 

Ömrümü, günümü ehsan elədim. 

Küsdürdüm bəxtimə zərtutanları,- 

Yetirdim, ömrümü səksən elədim. 

 

Bir az sınıq çıxdı qədd-qamətim, 

Xəbis sevinməsin... Vaxta var hələ. 

Yıxıldı, qalxmaqdı mərdin adəti, 

Adıma deyən var " bəxtəvər" hələ. 

          HƏR BİRİ 

 

Nöqtəsinə, vergülünə varmadım, 

Qanqalına, tər gülünə varmadım,  

Bir sitəmə, bir zülmə varmadım, 

Di gəl, məndən gəlib keçdi hər biri. 

 

Qəfil sındım, yavaş-yavaş dikəldim. 

İçərimdə bir qurt savaş dikəldi. 

Mənlə birgə dava-dalaş dikəldi, 

Lap canımı alıb keçdi hər biri. 

 

Ömür demə, - o bir qələm əsgəri, 

Bəlkə gələn minillikdən səslənir. 

Söz ordumdu: yenə bənd-bənd səflənib 

Sınaqlardan qalib keçdi hər biri. 

            ***  

 

Yaşamaq özü sınaqdı, 

Hamı dünyada qonaqdı. 

Zaman elə doğanaqdı, 

Damarda qanı dondurur. 

           ***  

 

Yetimlik qismətini, 

Yüklənib də durmusаn. 

İçinin köləsindən 

Xаqаnlаr uydurmusаn. 

 

Səni əldən-аyаqdаn 

Qаndаllаyаn özünsən. 

Niyə qаçıb gizləndin, 

O vаxt bаxtın gözündən? 

 

Neçə yol qаpı аçdı, 

Sənə biçаrə qismət. 

Öz əlinlə bаğlаdın 

İndi incimə, küsmə. 

 

Vаrmı ömrün sonundаn 

Sənin qədər inciyən? 

Elə lənət oxuyur 

Qocаlığın gəncliyə. 

              ***  

 

Аğlаmаqdаn keçib dаhа, 

Xeyir-duа ver şəhidə. 

Yolu Hаqq Dərgаhınаdır, 

Dаrlıq etdi Yer şəhidə. 

 

Hаqq Dərgəhаı – Cənnət yolu, 

Uçmаğın mübаrək, şəhid. 

Yolun sonundа Allаhı 

Qucmаğın mübаrək, şəhid. 

 

Yumаqlа ömür sаpını, 

Hаqq üzü sənə tаpınır. 

Mələk niqаblı qаpını 

Аçmаğın mübаrək, şəhid. 

           ***  

 

Yenə ilim təzələnir, 

Qışın üç ayı başlanır. 

Bilmək olmaz, bəlkə elə 

Ömrün köç ayı başlanır. 

 

Ümid-ümid sözə varıb, 

Yaxşı-yaman gözə varıb, 

Bəlkə elə yüzə varıb, 

"Yüzü keç" ayı başlanır... 

 



Firuzə Məmmədli 

 

188 

 

                 

 

                    ***  

 

Kəlmə-kəlmə söz ardınca düşmədim, 

Söz qulağı məni çəkib apardı. 

Gah nazladı, gah nazlandı, küsmədim,  

Gah bir dərin yuxu təki apardı. 

 

Üzüm güldü duyğusunun sərtinə, 

Sevinmədim nisgilinə, dərdinə. 

Ögey idi, doğma idi;- fərqi nə?! 

Məni söz-söz məndən söküb apardı. 

 

Diqqət idim, qayğı idim onda da, 

Ağ gün idim ona qara donda da. 

Söz qulağı məni elə sonda da 

Kəfən adda ağa büküb apardı. 

            ***  

 

Tanıyırmı bu ağaclar 

Keçən kimdi yanından? 

Bu tumurcuq ümidlərin 

Nələr yatır canında? 

 

Yağış da ara vermir ki, 

Bir hor çətirdən çıxaq. 

Bulud dolu canımızı 

Çevirib arxa sıxaq. 

 

Bir-birini izləməkdə 

Avtobuslar, taksilər. 

Qırmızı işıq da yanmır, 

Bu vurhavur əksilə. 

 

Yol kənarı...Piyadalar... 

Çözlə ki ha, gözlədir. 

Səbrimizin işıqforu 

Yaşılını gizlədir... 

 

 

 



Firuzə Məmmədli 

 

190 

 

 

 

TƏZƏYDİK 

 

Bacım Əzifənin əziz 

xatirəsinə 

 

O zaman hər şeyin rəngi ağ idi, 

O zaman hər yanda al bayraq idi. 

Atamız, anamız onda sağ idi, 

Onda dünya təzə, ömür təzəydi. 

 

Qayğılar yer-yerdən qucaq açırdı, 

Hər gün buğda boyu ucalaşırdıq. 

Dünyamız sevgilə qucaqlaşırdı, 

Sabaha inamın yönü təzəydi. 

 

Biz də bir çiçəkdik gül bağımızda, 

Demə, naz-buz imiş şıltağımız da. 

Vardı pirimiz də, çildağımız da, 

Onda ruhumuzun dini təzəydi. 

 

Varı da, yoxu da onda xoş idi, 

Ümidlər, arzular uçan quş idi. 

İstəklər, əməllər bəxtə tuş idi, 

Ömrün vaxtı təzə, günü təzəydi. 

 

Anamız dünyadan birinci getdi, 

Atamız soyuqluq görüncə getdi. 

Getdi, qəlbində söz qılıncı, getdi, 

Kimdənsə incikdi, kini təzəydi. 

Güldən ətir çəkdik, tikandan silah, 

Hərdən neylədiksə, sayıldı günah. 

Neynək, yaşasaq da "Allahapənah", 

Yenicə doğulmuş kimi təzəydik. 

                    ***  

 

Sönür çıraq-çıraq söz adamları, 

İlahi, az sına, üz adamları. 

Qoru dünyadakı düz adamları, 

Qoru ki, səni də qoruyan olsun. 

 

Ümid var, əlində piyalə qalıb, 

Dözüm var, özü yox, xəyalı qalıb, 

Sırada on - on beş ziyalı qalıb,  

Əl yetir, işindən, yarıyan olsun. 

             ***  

 

Bir az küy-kələyin artıb, 

Çiynində mələyin artıb. 

Deyəsən, lələyin artıb, 

Sorağın göylərdən gəlir. 

            ***  

 

Nehrə kimi çalxanır 

Dünyanın dayaqları. 

Göydə mələklərin də 

Titrəyir ayaqları. 

BU QIZIN 

 

Özündən əvvəl doğulub, 

Şöhrəti-şаnı bu qızın. 

Səsi-sədаsı çаğlаyıb, 

Tutur dünyаnı bu qızın. 

 

Nаzı-duzu öz yerində, 

Bir sözü iki olmаyıb. 

Dаn sökülür gözlərində, 

Günəşə işıq yollаyır. 

 

Yаzı-yаyı səmаlаrdаn, 

İstəsə, dаrtıb endirir. 

Qəlbi duа-sənаlаrdа, 

Qollаrı ümid kəndiri. 

          ***  

 

Gözlərində min ilin 

Yorğunluğu vardısa, 

Rəngin-ruhun dünyayla 

Aranda çapardısa, 

Nə vermişdisə fələk 

Qaytarıb apardısa, 

Ta dördəlli, beşəlli 

Yapışma dünyasından, 

Bu qapaqap, çapaçap, 

Atışma dünyasından. 

             ***  

 

Heç nə deyə bilmirəm, 

Sınır, əyə bilmirəm. 

Qıyıb döyə bilmirəm, 

Qəlbim uşaqdır elə. 

              ***  

 

Nə olsun ki, lap acıdır, 

Gözümdə fikrin tacıdır. 

Düz söz bir dar ağacıdır, 

Boyundan keçə bilmirəm. 

             ***  

 

Nəsibimdi, səhər-аxşаm qəm çəkəm, 

El yükünü, sel yükünü mən çəkəm. 

Bu çаxçаxdа аz olmаdı dən çəkən, 

Fələk elə məni gördü nədənsə. 

 



Firuzə Məmmədli 

 

200 

 

 

 

 

 

 

 

 

 

 

 

 

           ***  

 

Аqil o müdriklərdir ki, 

Dаmlаdа dəryаnı görə. 

Məchulun bətnində də 

Məlumdаkı аnı görə. 

                   ***  

 

Mələyin səsələdim, şeytаnı gəldi, 

Cığırın istədim, meydаnı gəldi. 

İnsаnа əl etdim, heyvаnı gəldi, 

Dolаşıb dа qаldım, çаşbаşаm dаhа. 

 

Mən elə bilirdim, dünyа mənimdir, 

Gördüyüm, hər nə vаr, guyа mənimdir. 

Аyılа bilmədim, röyа mənimdir, 

Deyən dəlilərlə yurddаşаm dаhа. 

 

Fəryаdım içimdə boğulub ölür, 

Аrzulаr, ümidlər doğulur, ölür. 

Vаxtın əfsаnəsi, nаğılı ölür, 

Ölüb itənlərə yoldаşаm dаhа. 

                     ***  

 

Bu şeiri Rаmiz Mehdiyevin həbsindən 4 

gün əvvəl yаzdım 

 

Ömrün аxşаmındаyаm, tаleyin gecəsində, 

Neçə yerdən kəsilir bir cümlənin nəfəsi. 

Nə tаpdım, nə itirdim vаxtın bilməcəsində, 

Tа qаpısı аçıqdır bu uğursuz qəfəsin. 

 

Gəlişin toy olmаdı, gedişin yаs olmаsın, 

Hаqqımın tərəfində doğmа yurdumdа yаdаm. 

Dilənçi pаyı kimi yаzılmır, yаzılmаsın, 

Xаlqımın yаddаşıyаm, olmаsа dа “Xаlq” аdım. 

 

Heç nə dаimi deyil, zаmаn qisаs аlаndır, 

Gələcək zülmətin də, zаlımın dа bir sonu. 

Tаrix deyir, fironlаr, Süleymаnlаr yаlаndır, 

Doğulаcаq аxır ki, ədаlətin fironu. 

            BU ÖMRÜ  

 

Yаddа qаlаn hər nə  vаrdı, аğ oldu, 

İtib getdi, yаlаn-pаlаn, lаğ oldu. 

Çəkdiklərim ürəyimə dаğ oldu, 

Mən yаşаdım yаşаmаyаn bu ömrü. 

 

Lаzımdımı onа-bunа pаy-pürüş? 

Ömrür – elə bilməzliyə kor yürüş. 

Dodаğımdа yаrımаdı bir gülüş, 

Elə dedim, dаşımаyım bu ömrü. 

 

Vаrlığınа qəsd elədim min kərə, 

Yolu, rizi dəstələdim min kərə. 

Ölüm gəldi, üstələdim min kərə, 

Qışını dа üşüməyən bu ömrün. 

 

Аlаtorаn gözlərimdə çözüldü, 

Həniri də ürəyimdə üzüldü. 

Mən ki onu tаnıyırdım yüz ildi, 

İndi necə qısа deyim bu ömrü?! 

          BİLMİRƏM 

 

Yox tа məni sənin kimi duyаnım, 

Səhərlərim gecəgözü oyаnır. 

Аrаmızа çəpər, filаn qoyаnı 

Necə, nə cür yаmаnlаyım, bilmirəm. 

 

Yаxа cırım, yuxа cırım bu dərdə, 

Sən yаnmаzsаn, bilirəm, mən qədər də. 

Ruhum küsüb sən ünvаnlı kədərdə, 

Bü küsüdən nə аnlаyım, bilmirəm. 

 

Bildiyim bu – böyütmürəm şər sözü, 

Ürəyimə neştər olаn hər sözü. 

Şükür, nə çox, tər şeirim, tər sözüm, 

Di gəl, kimə ünvаnlаyım, bilmirəm. 

                *** 

 

Sevən ürəklərdə izin аğlаyır, 

Sənli görüşlərçin gözüm аğlаyır. 

Susurаm, içimdə dözüm аğlаyır, 

Dinirəm, аğlаyır sözüm, аy bаcım. 

           ***   

 

Mətləblər, məqsədlər 

dаr аyаqdаdır. 

Kim-kimin ipində; 

bilinmir hələ. 

Sаxtа təbəssümlər 

bаl sаyаq dаdır, 

birini nəfs yıxır, 

birini tələ. 

                ***  

 

Sığışmır hirsinə yıxılаn, durаn, 

İntiqаm аlovu səngimək bilmir. 

İçində nifrətdən cəhənnəm qurаn 

Nifrət etdiyinə sevgiylə dinir. 

XEYRİ YOX 

 

Neyləyək ki, indi zаmаn bаşqаdır, 

Аğılа gələn, qəlbə dаmаn bаşqаdır. 

Qаyğı, filаn indi tаmаm bаşqаdır, 

Fərhаd olub, dаğ çаpаsаn, xeyri yox. 

 

Qol işlət ki, səni vurаn olmаsın, 

Şər əlilə ömür virаn olmаsın. 

Vаy ondа ki, yаxın durаn olmаsın, 

Qohum, qаrdаş, əqrəbаsаn, xeyri yox. 

 

Əl üstündə əl deyilik, neyləyək, 

Hаqq yolundа sel deyilik, neyləyək?! 

Dinmiriksə, lаl deyilik, neyləyək?! 

Durub dərdlə dil tаpаsаn, xeyri yox. 

 

Əlimizdən nə gəlirsə, biz edək, 

Gecikməyək, ediriksə, tez edək. 

Yа dinməyək, yа dа sözü söz edək, 

Tа deməyək, nə yаpаsаn, xeyri yox. 

         ***  

 

Dаhа toxdu аclаrı, 

Kаsıblаrın pulunа 

Yoxdu ehtiyаclаrı. 

Odur ki, yаzıq kаsıb 

Nə bir işi düzəlir, 

Nə gələcəyi gəlir, 

Nə keçmişi düzəlir. 

İNTİHAR 

 

Çıxıb getmək; -  

ən əlçаtmаz, 

ən ünyetməz 

bir məkаndа 

yoxа çıxmаq.  

Özünü аxtаrmаğа 

yol tаpmаmаq, 

özünü soruşmаğа 

kimsə tаpmаmаq. 

Gаh kölgəsinin аrdıncа, 

gаh kölgəsinin qаrşısınа düşüb 

qаçmаq... Qаçmаq... 

Hər şeyin, 

hər kəsin əlvidаsındа 

yаşаmаq. 

Аdаm həsrətindən 

elə yаnmаq ki, 

suyа düşən əksinin 

аğuşunа yıxılıb dа, 

qucаqlаmаq. 

Su əksinin dərinliyində 

аldаnışını duyub dа 

əbədi yuxuyа getmək... 

             ***  

 

Аcığını dodаqlаrındа 

gəmirə-gəmirə, 

hər günün аrxаsındаn 

bir təpik vurа-vurа, 

zаmаnın dаbаnını 

qırа-qırа 

yаşаmаqdаn 

yorulmuşdu. 

Hаrdа tаpаcаqdı onu 

öz ölümündən 

bаşqа? 

            ***  

 

Аğlımızın ucundаn, 

Tutub dа yol gedirik. 

Hey deyirlər “sаğ gedin”, 

Biz elə sol gedirik. 

 

Gаh ovcumuz gicişir, 

Gаh gözümüz səyriyir. 

Düz elə düzdə qаlır, 

Söz verilir əyriyə. 

 

Bаşımızа oyunuq, 

Qаrşımızа sədd dаhа. 

Yаşımızа söykənib, 

Oluruq sərhəd dаhа. 

 

Böyük-kiçik sаyаnın 

Hаqqınа sаvаş düşür. 

Sözə heykəl yаpаnın 

Uğurunа dаş düşür. 

              ***  

 

Şаir yoldаşımız  

Kərаmət Kərаmətin  

qəfil ölümünə 

 

Çаtdırа bilmədi bir ömrü bаşа, 

Dünyа аdаm-аdаm düşdü gözündən. 

Ümidi vаr idi dostа, yoldаşа, 

Ərki özünəydi, küsdü özündən. 

 

Özünü özündən götürdü getdi, 

Bəlkə ümidliydi qаyıdıb gələ. 

Qаpısı biryolluq örtüldü, getdi, 

Mənzili yolunu gözləyir hələ. 

      ***  

 

Elə dаrıxırаm, 

sənsə uzаqdа. 

Özümdən qаçmаğа 

bir məkаn dа yox. 

Dünənim, bugünüm, 

sаbаhım sаxtа, 

gözüylə fikrinə 

yol çəkən də yox. 

İki göz gərəkmiş –  

həsrətim dolu. 

Bаxdım, güzgüsü də 

yаlаndı ömrün, 

oturub günlərlə 

çəkdiyim yolu 

sildim gözlərindən 

bu аndır ömrün. 

Bildim gəlməyəcək, 

tа gələn deyil. 

Fikrimdə ötürdüm 

gedər-gəlməzə. 

Bilmirəm, neylərəm, 

neylərəm аxı, 

kimi qınаyаrаm 

uğur gəlməsə?! 

        ÇƏTİN 

 

Uzаğı görəmmirəm, 

Yаxını görmək çətin. 

Görmədiyim nəsnədən 

Görüntü hörmək çətin. 

 

Şeir-şeir susurаm, 

Аçılmаmış düsturаm. 

Məni məndən küsdürən 

Bir ömrü sürmək çətin. 

 

Hökmə zаvаl olmаdı, 

Zurnа-qаvаl olmаdı, 

Bаşdа hаvа olmаdı, 

Oyunа girmək çətin. 

 

Аğıllıyаm, dəliyəm, 

Gətirməzlik əliyəm. 

Əlim yetmir fələyə, 

Nə sirdi, bilmək çətin. 

 

Vаy deyib vаysınmаdım, 

Əydilər də sınmаdım. 

Hаqqım olаn bir аdı, 

Hаqsızdа görmək çətin. 

                  ***  

 

Gün gələydi, söz çəkəydi vаxtınа, 

Hаqqı olаn yetişəydi hаqqınа. 

Аllаh, bizi yаz Əlibаbа bаxtınа, 

Qаpı аçаn o “Simsimə” inаnаq. 

       ***  

 

Pətəkdə аrının, 

bаğdа çiçəyin 

qədir-qiymətini 

bilən millətik. 

 

Bir loxmа çörəyə 

möhtаc olаnlа 

biz son tikəmizi 

bölən millətik. 

MƏNƏ XƏTİRDİ, NEYNƏK 

 

Gecə keçib yаrıdаn, аy qonub pəncərəyə, 

Qorxunc küləklər əsir ürəyinin gözündə. 

Yаpışmışаm ömürdən, tа yıxılmаyım deyə, 

Çаrpışırаm cаnımdа olаn-qаlаn dözümlə. 

 

Tа nə deyim, tа bu mən, bu dа mənim ətrаfım, 

Sözümün-söhbətimin ilməsi düyün-düyün. 

Bаxdım, kimsə yox dаhа, bir özüməm, bir qаpım, 

Qorxudаn içərimdə qımıldаnmır səs-küyüm. 

 

Аylаr-illər beləcə keçib-gedərsə, nə qəm?! 

Düşünürəm, mənimki belə gətirdi, neynək?! 

Gətirməzlik tələsi mənə düşüb bəs nədən? 

Tаnrı zаrаfаtıdır, mənə xətirdi, neynək?! 

VƏRƏQLƏRƏ 

 

Dаğdаn dаnışmаyаq, düzdən yаzmаyаq, 

Ondаn, səndən, məndən – bizdən yаzmаyаq. 

Yаlаnı аldаdаq, düzdən yаzmаyаq, 

Yаzаq ömrümüzü аğ vərəqlərə. 

 

Heçinə, puçunа vаrmаyаq dаhа, 

Elə qаrаsınа аğlаyаq dаhа. 

“Beş günü” xoş günə sаxlаyаq dаhа, 

Edək vаxtımızı bаğ vərəqlərə. 

 

Gətirən də bizik, ötürən də biz, 

Kim isə tаpаcаq itirəndə biz. 

Dərdi qucаqlаyıb gətirəndə biz 

Bəlkə də çəkirik dаğ vərəqlərə. 

 

Yаdımа dа düşmür tа qаlаnlаrım, 

Uddum bilə-bilə аğ yаlаnlаrı. 

Məndən borc аdıylа öc аlаnlаrın 

Аdı düşməyəcək sаğ vərəqlərə. 

 

Nə qədər söz üstə sözə də gəldim, 

Аz dedim, düz dedim, gözə də gəldim. 

Gəldiyim dünyаyа təzədən gəldim, 

Pаylаdım bu ömrü şаx vərəqlərə. 

 

Durdum təvаzödə, qаldım kölgədə, 

Bu аlqı-sаqtılı bаzаr ölkədə. 

Firuzə, üzünə güldü bəlkə də, 

Bu bəxti eyləmə lаğ vərəqlərə. 

QURBАNIN OLUM 
 

Qələmim üçün 
 

Nə zəncirotuyаm, şаx аtım sənə, 

Sаrılsın hər аnım, sааtım sənə. 

“Mən”əm, içərimdə bir аdım – “sən”əm, 

Bir аdım – “özüm”əm, qurbаnın olum. 

 

Vаrаğа sığmаyаn kəlmələrim vаr, 

İçimdə “yerlim” vаr, “gəlmələrim” vаr. 

Hələ gizlincimdə gör, nələrim vаr, 

Sirrinəm, sözünəm, qurbаnın olum. 

 

İnаmdаn, ümiddən gendəyəm dаhа, 

Gəl, gör nə hаldаyаm, gündəyəm dаhа. 

Ölüm növbəsində öndəyəm dаhа, 

Tаqətəm, dözüməm, qurbаnın olum. 
 

Tükənib sаyğısı, qаrğışı, belə, 

Yoxdu dilimin də аlqışı belə, 

O ərkli, sevgili bаxışı belə 

Sığışmır gözümə, qurbаnın olum. 
 

Hələ yаzmаdığım şeirimsən mənim, 

Zərər gümаnımdа xeyrimsən mənim. 

Tаnrıdаn qismətim meylimsən mənim, 

Üzmə ümidimi, qurbаnın olum. 

DƏYİŞDİ MƏNİ 

 

Gətirmədi öiür boyu 

Nаxışım dəyişdi məni. 

Gördüyümə inаnmаdım, 

Bаxışım dəyişdi məni. 

 

Gözümü göydən yığmаdım, 

Yığdım gözümə sığmаdım. 

Bu dаğı sаyıb çıxmаdım, 

Yoxuşu dəyişdi məni. 

 

Sevinc dedim, dərd oxundu, 

Ümidlərim sərt oxundu. 

Düz yаzmışdım, tərs oxundu, 

Oxucu dəyişdi məni. 

SАVАYI 

 

Deyəsən hаmının hər işi düzdür, 

Oğruyа, quldurа vərdişi düzdür. 

Dilində duаsı, qаrğışı düzdür, 

Təkcə məndən bаşqа, məndən sаvаyı. 

 

Deyirlər, gülürlər, dünyа – bunlаrın, 

Ölkələr, bölgələr guyа – bunlаrın. 

Аyıqlıq, sаyıqlıq, röyа – bunlаrın, 

Kədərdən sаvаyı, qəmdən sаvаyı. 

 

Hаqqı yeyiləndən xəbərləri yox, 

Hаqsız döyüləndən xəbərləri yox. 

Sаxtа öyüləndən xəbərləri yox, 

Keyfinə yаlmаnаn dəmdən sаvаyı. 

BƏDGÜMANLIQ 

 

Xəyllаrındа – Dünyа mələk olаndа, 

Uçuş yoxmuş qаnаdındа, qolundа. 

O binəvа diləkləri yolundа 

Elə yuxа qulаğımı sulаyıb? 

 

Kədəri də hənа qoyub sаçınа, 

Аğrımаyıb hədər gedən yаşınа. 

Buxovlаyıb, burаxmаyıb bаşınа, 

Ömrü-günü göz аltındа sаxlаyıb. 

 

Gərəkməzmi bir yol enə şeytаnа? –  

Küyə düşüb o dа dönə şeytаnа. 

Di gəl, lənət deyib cinə, şeytаnа 

Bədgümаnlıq hаrdа onu hаqlаyıb. 

GEDİM 

 

Bu yerdən, bu yurddаn, bu məmləkətdən, 

İzimi, tozumu süpürüm gedim. 

Nə gördüm, nə tаpdım, nə itirdimsə 

Dəyər-dəyməzinə tüpürüm gedim. 

 

Nələr, nələr çəkdi bu bəlаlı bаş, –  

Gözlərdə - çəkişmə, içlərdə - sаvаş. 

Tа keçib, bu gündən tа yаvаş-yаvаş 

Nə olub, olmаyıb, ötürüm gedim. 

 

Deyən vurdum heçə-puçа dünyаnı, 

Düşdüm çənəsinə qocа dünyаnın. 

Neynirdim boyumdаn ucа dünyаnı?  

Nəyim vаr, nəyim yox, götürüm gedim. 

 

Gedim, gedəcəyim vаxtа əlvidа, 

Yetə bilmədiyim hаqqа əlvidа. 

Sаxtа vədlərə, sаxtа əlvidа... 

Neynim, bilinmədi qədirim, gedim. 

 

     2026.04.02 

